Р.М. Галимөхәммәтова
ТУГАН НИГЕЗДӘН- ГОМУМКЕШЕЛЕК КЫЙММӘТЛӘРЕНӘ
Җыентыкта туган якны өйрәнү программасы, тематик планы, туган якның тарихын өйрәнүгә өстәмә кулланмалар, туган ягымның күренекле шәхесләре белән очрашу кичәләре эшкәртмәләре, сыйныф сәгатләре үрнәкләре,укучыларымның иҗат җимешләре тупланмасы тәкъдим ителә
Автордан

        Безнең алда торган җаваплы, изге бурычларның берсе – баланы кечкенәдән инсафлы, тәрбияле, мәрхәмәтле, әдәпле итеп тәрбияләү. Бу бурычны тормышка ашыру өчен бала туган ягы тарихын, аның күренекле шәхесләрен белергә, алар үрнәгендә тәрбияләнергә тиеш.

         Бу китабым 20 еллык педагогик стажымны гомумиләштерү булып тора. Максатым – эш тәҗрибәмне хезмәттәшләрем белән уртаклашу. Җыентык 4 бүлектән тора. Аның беренче бүлегендә-  “5  - 9 нчы сыйныфларда туган якны өйрәнү “ программасы; 2 нче бүлегендә - тематик план; 3 нче бүлегендә - дәрес эшкәртмәләре; 4 нче бүлегендә - өстәмә материаллар урын алган. Программа һәр сыйныфка аерым тематика белән төзелде, дәрес эшкәртмәләре сыйныф сәгате үрнәкләрен, очрашу кичәләрен үз эченә алды, ә өстәмә материалларда кулланмалар, укучыларның иҗат җимешләре, горурлык булган шәхесләребез турында язмалар тупланды.

        Мин бу җыентыкны мәктәп укытучыларына, яңа эшли башлаган яшь педагогларга, педагогия уку йортларында белем алучы студентларга ярдәмлек булыр дип уйлыйм.

           Халыкларны да, аерым затларны да бәхет

мәйданына алып бара торган юлларның иң

тугрысы –  гүзәл холык белән яхшы тәрбиядер.

                                              Ризаэддин Фәхретдин.                                                            

Аңлатма язуы
               Яшь буынны мәгърифәтле итү процессында тәрбиягә өстенлек бирү – Россия педагогик традициясенең үзенчәлеге. Әгәр дә тәрбия  “Җәмгыятьтә ничек итеп лаеклы яшәргә?” дигән сорауга җавап бирми башласа, торгынлык башланырга, җәмгыять үзенең гуманистик функциясен үтәмәсә, рухи һәм әхлакый үсеш өчен җирлек булдыра алмаска мөмкин. 

               ХХІ гасыр шәхесен үстерүдә мәктәп һәм, билгеле булганча, тәрбия зур әһәмияткә ия. Мәшһүр татар гуманисты, мәгърифәтче Каюм Насыйри үз вакытында:”Тәрбия – һәр нәрсәнең ачкычы, аның белән һәр нәрсәне хәл итеп була, ул – кешене кеше итүдә иң дөрес юл”, -  дип, бик дөрес язган.

              Яшь буында гуманлылык, патриотизм, интернационализм кебек мәңгелек рухи - әхлакый кыйммәтләр тәрбияләүдә тупланган байлыкны югалтмау, киресенчә, аны үстерү, баету, тәрбия эшендә куллану зур әһәмияткә ия. Балаларга белем һәм тәрбия бирү юлы -  туган нигезгә, төбәккә, халыкка, аның гореф – гадәтләренә, йолаларына ихтирам тәрбияләү, моның өчен төрле чаралардан киң һәм нәтиҗәле файдалану, шулар ярдәмендә укучыларда югары әхлак сыйфатлары булдыру, белем алуга, сәламәт яшәешкә омтылыш уяту, үзара һәм башка кешеләр белән иркен аралаша белү күнекмәләре үстерү. 

Тәрбиянең максаты:

туган якны, аның табигатен, авылны, халыкны, аның үткәнен, хәзергесен, халкыбыз һөнәрләрен, иҗатын, үзенчәлеген өйрәнү аша укучыларны рухи яктан бай, иҗади сәләтле, югары мәдәниятле, камил, конкурентлыкка сәләтле шәхес итеп тәрбияләү.

Бурычлар:

- әхлакый һәм рухи культура тәрбияләүдә халык педагогикасына таяну, милли – төбәк компонентын куллану;

- милләтара татулык һәм түземлелек сыйфатлары тәрбияләү;

- әйләнә - тирәгә кешелекле мөнәсәбәт тәрбияләү (ветераннар белән хезмәттәшлек, мохтаҗларга ярдәм, хәйрия эшчәнлеге);

- укучыларны туган яктан чыккан күренекле якташлар үрнәгендә тәрбияләү.

Тәрбия эшенең төп эчтәлеге:

- әти - әниләр хезмәтен, гаилә йолаларын, халык бәйрәмнәрен, туган якның гүзәл табигатен күрә белү, күренекле якташларның эшчәнлекләре белән танышу, халык җәүһәрләрен өйрәнү, туган төбәк тарихын белү.  

 Тәрбия эшчәнлеге партнёрлык, тигезлек, үзара хөрмәт, хезмәттәшлек юлы белән түбәндәге принципларга нигезләнеп оештырыла:

- татар халкының рухи байлыгына, гореф – гадәтләренә, үзенчәлекләренә таяну;

- балаларны иҗатка, фәнни хезмәткә тарту;

- туган ягымның байлыгы, матурлыгы, хезмәт кешеләре белән горурлану.

   “Туган нигездән – гомумкешелек кыйммәтләренә” дигән принцип нигезендә камил шәхес формалаштыру түбәндәге тәртиптә күзаллана:

Мин                                                            исем, фамилиям,күршеләрем,урамым, авылым

Ата – ана                                                    исемнәре, һөнәрләре, шөгыльләр

Әби – баба                                                 исемнәре, гореф – гадәтләре, тормышлары

Туган йорт                                                 нигез, шәҗәрә, җиде буын

Урам, авыл, мәктәп                                  кешеләре, тарихы, халык һөнәрләре, халык

                                                                   җәүһәрләре, экологик халәте

Район                                                         тарихы, бүгенгесе, милләтара мөнәсәбәт, мәдәнияте, 

                                                                   сәнгате, гомумкешелек кыйммәтләре.  

Программа урта буын сыйныфлары өчен 45 сәгатькә исәпләнеп төзелгән. Туган якны, туган төбәкне өйрәнү билгеле бер эзлеклелектә бара. Программа сыйныф сәгатьләрендә укучыларның туган як турында күп мәгълүмат туплауына, анда талантлы шәхесләрне барлауына, һәрьяктан камил шәхес формалаштыру һәм иҗади сәләтне үстерүгә ярдәм итәр. Китапка авторлык программасы, тематик план, сыйныф сәгате эшкәртмәләре һәм балаларның иҗади эшләре, өстәмә кулланмалар тупланган.

     Һәр сыйныф өчен аерым бүлекләр билгеләнде:

5 нче сыйныф: “Туган якның кадерен бел генә...”

6 нчы сыйныф: “Туган ягым – батырлар төбәге.”

7 нче сыйныф: “ Без булдырабыз!”

8 нче сыйныф: “Районым алар исеме белән данлы.”

9 нчы сыйныф: ”Экскурсоводлар мәктәбе.”
ПРОГРАММА (45 сәгать)

5 нче сыйныф: “Туган якның кадерен бел генә...” (9 сәгать)

Туган авылым тарихы

Туган авылымның бүгенгесе һәм киләчәге

Туган авылымның бай табигате

Кукмарам – горурлыгым

Кукмарам чәчәк ата

Кукмарамның истәлекле урыннары

Казан – минем башкалам

Төрле милләт – дус һәм тату

Туган якның экологик проблемалары

      “Үткәнен белгән кеше генә, киләчәген белә”, ди халык.  Бу бүлек туган авылның килеп чыгышы,  аның бай табигатен, Кукмараның истәлекле урыннары, җитештерү үзәкләрен, башкалам Казанның бай мирасын өйрәнү белән бара. Татарстан - күп милләтле халык, һәр милләт бер – берсенең йолаларын хөрмәт итеп, аларны өйрәнеп яшиләр.  Экология – ул тере организмнарның әйләнә - тирә мохит белән үзара мөнәсәбәтләре турындагы фән. Шуңа күрә, без,  кешеләр, табигатьне саклау буенча төрле чаралар күрергә тиешбез
6 нчы сыйныф: “Туган ягым – батырлар төбәге” (9 сәгать)

Мәктәбем аның исемен йөртә

Мәхмүт Яхин – авылым горурлыгы

Алар сугышның үзен күрделәр

Ватан кушкач кердек утларга

Саклар өчен булса Ватаны, ир – егетләр яклар ил данын

Ак әбиләр – сабыр әниләр

Корыч атым минем кулларда

Без 41 нче ел балалары

Безгә сугыш кирәкми

          “Батырлык җирдә ятмый”,- ди халык. Үзеңнең матур эш гамәлләрең, изге эшләрең, Ватанга чын күңелдән бирелгәнлегең белән батырлыклар эшләп, дан казанып була. Мәсәгуть Гомәров, Мәхмүт Яхиннар - әнә шундыйлардан. Сугышның үзен күргән ветераннарыбызны бик тә хөрмәтлибез.  Мәктәпне тәмамлап, бүгенге көндә изге бурычларын үтәүче егетләребез, “Әсәнбаш” оешмасындагы кыр батырлары белән дә без горурланабыз.

7 нче сыйныф: “Без булдырабыз” (9 сәгать)

Җитәкчең нинди, эшең шундый

Каләм алдым кулыма

Агачны яфрак бизәсә, кешене хезмәт бизи

Хезмәте каты – җимеше татлы

Тик тормаган, тук торган

Кулыннан гөл тама

Кулымда каләм тибрәтәм

Без булдырабыз

        Мәктәбем үзенең җитәкчеләре белән чын күңелдән горурлана, чөнки алар идарә иткәндә мәктәп зур казанышларга иреште. Туган ягымның зур хәрефтән “Кеше” дип язардай шәхесләре бар, алар турында вакытлы матбугат битләрендә  бик күп мәгълүматлар бирелеп килә. Кукмарадан чыккан язучыларыбызның китап басмаларын, шигырь җыентыкларын өйрәнәбез, алардан күргәзмәләр эшлибез һәм алар үрнәгендз үзебез дә шигырьләр, бәетләр язабыз.
8 нче сыйныф: “Районым  алар исеме белән данлы” (9 сәгать)

Театр яктылыкка, нурга илтә

Сандугач теле диләр 

Биючегә сүз әйтмәгез

Мин сәнгатькә гашыйк

Спортта көч сынала
Музейларга керсәң

Бил алышмак, көч сынашмак

Һөнәрле кеше – эшле кеше

          “Сәламәтлек – зур байлык”, – дибез. Кукмара үзенең төрле спорт ярышларындагы уңышлары белән чит илләргә дә билгеле. Районым үзенең театр хезмәткәрләре, җырчылары, биючеләре, сәнгатькә бирелгән кешеләре белән дан тота. Милли көрәш буенча да һәрвакыт алдынгылардан исәпләнә. Һәр кешене һөнәр югары дәрәҗәгә китерер.
9 нчы сыйныф: “Экскурсоводлар мәктәбе” (9 сәгать)

Кем ул экскурсовод

Риторика дәресләре
Этикет күнекмәләре
Экскурсовод сөйләме

Экскурсия  өчен текст хәзерләү

Библиография

Мәктәп музее

Экспонатлар

 Практик эш “ Музейга экскурсия”
         Мәктәптә укыганда ук укучылар күп кырлы белем алып чыгарга тиешләр. Шуңа күрә бу бүлек экскурсовод әзерләү өчен дәресләр бирә. Кеше белән аралашырга, киенә белергә, үз – үзеңне тота белү күнекмәләрен, экскурсия үткәрү өчен материал тупларга, текст хәзерләргә, экспонатлар өстендә эшләргә өйрәтә.

ТЕМАТИК ПЛАН

5 СЫЙНЫФ

	№
	ТЕМА
	МАКСАТ, ЭШ ТӨРЕ
	АҢЛАТМА

	
	Туган якның кадерен бел генә

 (5 нче сыйныф)


	Туган якның тарихын, табигатен, көнкүрешен өйрәнү,

укучыларның фикерләү сәләтен үстерү,

 туган якка мәхәббәт тәрбияләү.


	

	1
	Туган авылым тарихы                                                                             


	Сыйныф сәгате 
	Туган авылымның килеп чыгышы,

борынгы төзелеше,фотоларда сурәтләнеше турында мәгълүмат бирү.



	2
	Туган авылымның бүгенгесе һәм киләчәге                     


	  Милли бәйрәм                                              


	Авылымның хәзерге  көндәге тормышы:авылымның тәрбия учаклары, хезмәт урыннары, халкымның милли бәйрәмнәре, йолалары, көнкүреш хезмәтләре белән таныштыру.



	3
	Туган авылымның бай табигате


	Агроном белән очрашу


	Укучыларда туган авылда чыга торган бай табигать хәзинәләре, туфрак уңдырышлылыгы турында күзаллау булдыру.

	4
	Кукмарам – горурлыгым                                                                


	Сыйныф сәгате
	Кукмараның тарихы, килеп чыгышы,  табигате хакында сөйләшү.

	5
	Кукмарам чәчәк ата


	Кукмара буйлап сәяхәт


	Кукмараның җитештерү үзәкләре,

көнкүреш хезмәт үзәкләре, тәрбия учаклары турында әңгәмә үткәрү.

	6


	Кукмарамның истәлекле урыннары


	Музей хезмәткәрләре белән очрашу


	Музей, Җиңү паркы, китапханә кебек истәлекле урыннар тарихы; алардагы хәзинәләр белән танышу.



	7
	Казан – минем башкалам


	Сыйныф сәгате


	Укучыларда Казанның 1000 еллык тарихы, үткәне һәм бүгенгесе хакында төшенчә булдыру.



	8
	Төрле милләт – дус һәм тату


	Дуслык кичәсе


	Татарстандагы милли төрлелек, төрле милләт халыкларының дуслыгы һәм бердәмлеге турында мәгълүмат бирү.

	9
	Туган ягымның экологик проблемалары


	Телдән журнал


	Табигать пычранулары хакында мәгълүмат биреп, табигатьне саклау – изге бурыч икәнлеген төшендерү.


6 СЫЙНЫФ

	
	ТЕМА
	МАКСАТ, ЭШ ТӨРЕ
	АҢЛАТМА

	
	Туган ягым – батырлар төбәге 

  (6 сыйныф)


	Туган ягымның сугыш һәм тыл батырлары белән танышу,алар турында истәлекләр туплау,укучыларны каһарманнар рухында тәрбияләү.


	

	1
	Мәктәбем аның исемен йөртә


	Музейдагы истәлекле язмалар


	Бөек полководец Мәсәгут Гомәров турында истәлекләр, мәктәп музеендагы язмалар белән танышу. 



	2
	Мәхмүт Яхин – авылым горурлыгы


	Хезмәтләрен барлау


	Мәхмүт Яхинның тормыш юлы, аның турында язмалар, фотосурәтләргә күзәтү үткәрү.



	3
	Алар сугышның үзен күрделәр


	Очрашу кичәсе


	Бөек Ватан сугышы ветераннары, аларның тормыш юлы, райондагы Советлар Союзы геройлары турында мәгълүмат бирү.

	4
	Ватан кушкач, кердек утларга


	Язмалар буенча сәяхәт


	Чечен, Әфган сугышында булган якташлар, алар турында истәлек язмаларына күзәтү. 

	5


	Саклар өчен булса Ватаны, ир – егетләр яклар ил данын
	Стенд янында әңгәмә.


	Хәзерге көндә Ватанны саклау сагында торучы егетләребез, аларның гаиләләре һәм хәзерге хезмәте белән танышу,солдат хатларын уку.

	6
	Ак әбиләр – сабыр әниләр
	Музейда язма булдыру
	Әбиләребезнең тылдагы батырлыклары, аларның хезмәт һәм тормыш юлы турында сөйләшү.

	  7
	Корыч атым минем кулларда


	Кичә


	Авылымның кыр батырлары, аларның хезмәт җитештерүчәнлеге, мактаулы исемнәре хакында әңгәмә үткәрү. 



	8
	Без 41 нче ел балалары


	Очрашу кичәсе


	Укучыларны сугыш чоры балалары белән таныштыру,алар турында мәгълүмат бирү.

	9
	Безгә сугыш кирәкми


	“Хәйрия елына” газета чыгару


	Тынычлык, яхшылык, яктылык, тыныч тормыштагы изге эшләр турында сөйләшү.




7 СЫЙНЫФ

	№
	ТЕМА
	МАКСАТ, ЭШ ТӨРЕ
	АҢЛАТМА

	
	Без булдырабыз

(7 нче сыйныф)


	Туган мәктәбемнән чыккан бөек шәхесләр белән танышу, аларның хезмәт юлын яктырту, аларга охшарга тырышу.
	

	1
	Җитәкчең нинди, эшең шундый
	Җитәкчеләр турында альбом эшләү


	Пычак урта мәктәбен төрле елларда җитәкләгән директорлар, аларның хезмәт юлы, уңышлары турында төшендерү,.



	2
	Каләм алдым кулыма


	Сыйныф сәгате


	Якташ язучыларның тормыш юлы, иҗатлары белән танышу.



	3
	Якташ язучыларның тормыш юлы, иҗатлары белән танышу.


	Очрашу кичәсе
	Арпаяз авылында туып үскән күренекле шәхесләребез турында әңгәмә үткәрү.



	4
	Хезмәт иясе – хөрмәт иясе


	Видео язма 


	Пычак авылында туып үскән мәктәбебез горурлыклары булган кешеләр турында мәгълүмат алу. 



	5
	Хезмәте каты – җимеше татлы


	Радиотапшыру


	Әсән Елга авылының хөрмәткә лаеклы хезмәтчәннәре белән таныштыру.



	6
	Тик тормаган, тук торган


	Очрашу кичәсе


	Өлге авылының горурлыгы булган күренекле шәхесләре белән танышу. 



	7
	Кулыннан гөл тама


	Күргәзмә


	Туган ягымдагы оста куллы һөнәр ияләре, аларның хезмәте турында әңгәмә үткәрү..



	8
	Кулымда каләм тибрәтәм


	Иҗат кичәсе


	Укучыларның иҗат җимешләре (шигырьләре, иншалары, бәетләре) белән танышу. 

	9
	Без булдырабыз


	Сыйныф сәгате


	Укучыларның үзләре горурланырдай кешеләре турында әңгәмә үткәрү, портфолиолары буенча сәяхәт уздыру.



8 СЫЙНЫФ

	№
	ТЕМА
	МАКСАТ, ЭШ ТӨРЕ
	АҢЛАТМА

	
	Районым алар исеме белән данлы (8 нче сыйныф


	Райондагы күренекле шәхесләр турында сөйләшү, аларның казанышлары белән танышу, укучыларга эстетик тәрбия бирү.


	

	1
	Театр яктылыкка, нурга илтә


	Сыйныф сәгате


	Райондагы театр сәнгатенең тарихы, үсеше, иҗади уңышлары хакында төшенчә бирү.



	2
	Сандугач теле диләр


	Концертка бару


	Районның күренекле җырчылары, композиторлары, гармунчылары турында мәгълүмат бирү.

	3
	Биючегә сүз әйтмәгез


	Төрле халык биюләре


	Районның иң оста биючеләре белән танышу.

	4
	Мин сәнгатькә гашыйк


	Матбугат битләре буйлап


	Сәнгать мәктәбенең уңышлары хакында күзаллау булдыру.



	5
	Спортта көч сынала


	Экскурсия


	“Зилант”, “Ялкын” спорт мәктәбенең уңышлары турында сөйләшү. 



	6
	Музейларга керсәң
	Музейдагы язмалар


	Район музее турында мәгълүмат бирү.

	7
	Бил алышмак, көч сынашмак


	Сабантуй бәйрәме

	Районымның Республика һәм район күләмендә дан тоткан көрәшчеләре белән таныштыру.

	8
	Һөнәрле кеше – эшле кеше


	Сыйныф сәгате


	Әти - әниемнең һөнәрләре белән горурланам” темасына әңгәмә үткәрү, укучылар белән берлектә “Кем булырга телим?” дигән сорауга җавап эзләү.

	9
	Үрнәк гаиләләр
	Гаилә бәйрәме
	Матур гаилә үрнәкләре турында сөйләшү.


9 СЫЙНЫФ
	№
	ТЕМА
	МАКСАТ, ЭШ ТӨРЕ
	АҢЛАТМА

	
	Экскурсоводлар мәктәбе 

(9нчы сыйныф)


	Укучыларны экскурсовод вазыйфалары белән таныштыру, экскурсовод итеп әзерләү, үз – үзеңне тоту культурасына өйрәтү.
	

	1
	Кем ул экскурсовод


	Дәрес
	Экскурсовод турында мәгълүмат бирү



	2
	Риторика дәресләре


	Дәрес
	Риторика фәне нәрсәне өйрәнә



	3
	Этикет күнекмәләре


	Әңгәмә
	Әңгәмә үткәрү техникасын, кунакларны каршы алырга өйрәнү, киенү мәсьәләсен карау.



	4
	Экскурсовод сөйләме


	Әңгәмә
	Диалект, жаргонизм төшенчәләрен өйрәнү.

	5
	Экскурсия өчен текст хәзерләү
	Текст җыю
	Экскурсия текстын хәзерләү, экскурсиянең дәвамлылыгын билгеләү.



	6
	Библиография


	Китапханәгә экскурсия
	Библиография турында төшенчә бирү.



	7
	Мәктәп музее
	Музейга экскурсия
	Мәктәп музееның бүлекләре белән танышу, музейның максатлары.

	8
	Экспонатлар


	Экспонатлардагы язмалар
	Бүләк ителгән экспонатлар, фотоэкспонатлар, укучыларның эзләнүдә тапкан экспонатлары турында мәгълүмат бирү. 

	9
	Практик эш “Музейга экскурсия”


	Музейда экскурсия үткәрү
	Экскурсиянең максатын билгеләргә өйрәнү, тематик һәм обзор экскурсияләр үткәрү.


ДӘРЕС ЭШКӘРТМӘЛӘРЕ

Физик кичә - телдән журнал: ”Кешеләр, саклагыз Җиремне”.  

Максат.Экология фәне турында төшенчә бирү; укучыларда  табигатькә карата сакчыл караш тәрбияләү; фикер йөртергә һәм нәтиҗә ясарга өйрәтү.

Җиһазлау. Кукмара районы картасы, магнитофон, китаплар күргәзмәсе. 

Физик кичәнең барышы.

  1 НЧЕ БИТ. Экология – ул тере организмнарның әйләнә - тирә мохит белән үзара мөнәсәбәтләре турындагы фән.  Табигатьне саклау – Ватанны саклау ул. Без табигать законнарын өйрәнәбез, законнарын белсәк кенә табигатьне саклый алабыз. Әмма ләкин без,  кешеләр,  табигатьне төрле юллар белән пычратабыз. Россиядә, Татарстанда хәзерге һәм киләчәк буыннарның имин яшәве өчен, кешелек алдына экологик проблема килеп басты. Табигатьтән, җир, су ресурсларыннан, үсемлекләр һәм хайваннар дөньясыннан дөрес файдалану, һаваның һәм суның чисталыгын саклау юнәлешендә төрле чаралар күрелә: законнар кабул ителә, программалар эшләнә.

  Халкыбыз республикабызның табигать байлыклары мул булуы белән горурлана ала. Әмма табигать азык – төлек һәм материал чыганагы гына түгел, ул кешегә күп шатлык һәм илһам да бирә.

    Укучы шигырь сөйли. “ Килмәс әле язлар да”.           

  Сыерчыклар бик аз бу язларда,

  Булганы да оя ясамый,

  Һәр яз килеп бала очырганнар

  Быел оясын да барламый. 

      Һаваларда зәңгәр элмәк тора,

      Әйтерсең лә күкнең түшәме.

      Кеше түзә алмаган газ болытына, 

     Әйтегезче, кошлар түзәрме?

Чишмә күзен тигәнәкләр сарган,

Кара таплы намус аркылы.

Табигатьнең пычрак мохитләре

Кеше кулы, кеше акылы.

 Язлар быел сыерчыксыз калды,

 Тавыш бирми кыргый казлар да.

 Туган якның ямен таптап йөрсәк

 Килмәс әле язлар да.

 2НЧЕ БИТ. Промышленностьнең табигатькә йогынтысы.

    Укучы. Промышленность предприятиеләре табигатьне бик пычраталар, су буенда урнашкан завод – фабрикаларның калдыклары чистартылмый.Алар  суга чыкканда, елгалардагы балыклар һәм үсемлекләр һәлак була, сулар куллану өчен яраксызга әйләнәләр. Нефть һәм башка сыеклыклар суларга, диңгезләргә, океаннарга тарала. Диңгез буендагы курорт, пляжлар пычрана, бик күп кошлар, балыклар үлә.

   Кукмарада пычрак суларны кудыручы төп өч  насос эшли. Беренче насос –  Майская урамында, икенчесе – милиция янында, өченчесе - ПМК – 90 янында.

   Пычрак су, насослар аша кудырылып, Кәчимер авылы  янындагы чистарткычка килә, анда фильтрланып, чиста су Нурминкәгә агып чыга. Чистарткыч 1981 нче елда итек фабрикасы тарафыннан төзелә. Насосларга су 60 предприятиедан килә, шуларның 18е промышленность предприятиеләре. Алар арасыннан иң пычрак су май заводыннан килә. 

        3НЧЕ БИТ. Атмосфера һавасының пычрануы

Укучы. Соңгы вакытта атмосфера һавасын саклау да мөһим проблемага әйләнде. Һаваны бигрәк тә металлургия заводлары боза. Бер мартен миче генә дә һавага сәгатенә ярты тонна чамасы тимер матдәсе чыгара. Атмосфераны хәрәкәттәге вулканнар да боза. Бер вулкан атканда, һавага 75 млн.куб м. вак кисәкчекләр тарала. Һаваны бозуга урманнардагы  пожарлар да сәбәпче була. Кызганычка каршы, алар еш булып торалар. Кешеләр ял итү урыны итеп күбрәк һава чистарак булган ял паркларын, урманнарны, болыннарны сайлыйлар.

   Укучы.  Ләкин хәзергесе көндә безнең  ял парклары ташландык хәлдә. Моннан берничә ел элек мәктәбебезне тәмамлаган укучыбыз Кукмарадагы ял паркы турында шигырь язган иде. Тыңлап карыйк әле.
Паркта.

                                Шәпләп ял итим диеп,

                                Горький паркына килдем;


                                Чумып татлы хыялга,

                                 Парк түренә үттем.

Менә, дидем, шәп урын,

Ник чыксын бер тавыш – тын.

Ник кенә каршыма бер

Җан иясе очрасын!

                             Күз төшерсәм сукмакка,

                            Телсез калдым бермәлгә:

                             Менә сиңа әкәмәт:

                             “ Чүп өстенә чүмәлә!”

Монда пират төркеме,

Әллә бәйрәм иткәнме?

Бер каф тавы өелер

Җыйсаң бу шешәләрне!

                        Шайтан үзе аягын

                        Сындырыр бу почмакта.

                        Чак кына егылмадым

                         Эләгеп зур ботакка.

Кәнфит суырган икән 

Монда тәмлетамаклар.

Аллы – гөлле укалар

Җилдә оча уйнаклап.

                 Бу ни соң бу? Паркмы?

                 Әллә чүп аланымы?

                  Шундый була микәнни 

                 Ул ял итү урыны?

Кайда зифа каеннар,

Сайрамый сайрар кошлар?

Тынгы тапмыйм күңелемә,

Башымда төрле уйлар.

                Әллә соң бу кешеләр 

                Шушы хәлне күрмиләр?

                Чүп – чар өстеннән атлап,

                Тыныч кына йөриләр.

  Ватык эскәмиягә

  Утырып уйга чумдым,

  Җир – ананың тавышын

  Ишеткән кебек булдым:

                            “ Рәнҗетмәгез сез мине,

                            Саклагыз табигатьне!

                            Бу гүзәллек, чәчәкләр

                            Сезнең өчен түгелме?

Матурлыкны күрергә

Әллә соң теләмисез?

Сайрар кошлы урманнар

Юкка чыкса, нишләрсез?”

Укытучы. Тирә - юньнең чүп – чарлардан пычрануына без үзебез  гаепле. Чүп – чар бары тик билгеләнгән урынга гына ташланырга тиеш. Моны һәрберебез исебездә тотса иде.
4 НЧЕ БИТ. Автомобиль транспортыннан күргән зыяннар.

Укучы. Автомобиль транспорты да һаваны торган саен ныграк пычратучы була бара. Автомобиль төтене составында кеше һәм хайваннарның организмы өчен зыянлы ис газы ( СО) бар. 1 автомобиль ай саен 1 кг чамасы кургаш чыгара ( ул да бик агулы); ул 1 – 1,5 мең км юл узганда, тереклек өчен кирәкле 1т кислородны яндыра. Көпчәкләр резинасы тузып, 1 елга 10 кг чамасы зарарлы тузан барлыкка килә. 

 Районда 14500 автомобиль транспорты исәпләнә. Шуларның 12719 ы шәхси машиналар. Ә шәхси машиналар - кирәккә дә, кирәкмәскә дә чабучы машиналар, ә алардан тирә - юньгә никадәр зыян.

 Укытучы.  Һаваны пычратудан килгән зыян миллиардлаган сумнар белән исәпләнә. Метерологлар болай дип белдергәннәр: “ Икенең берсе: я кешеләр һавада төтенне киметәчәкләр, яисә төтен җир йөзендә кешеләр саны кимүгә китерәчәк.”

 5 НЧЕ БИТ. Биосфераны тавыштан саклыйк.

  Укучы. Биосфераны тавыштан сакларга кирәк. 20 – 30 дБ ( дицебил – тавыш катылыгын үлчи торган үлчәү берәмлеге) катылыгындагы тавышлар кеше организмы өчен зыянсыз. Тыныч музыка, яфрак шаулавы шушы катылыкта була. Кирәгеннән артык тавыш, бигрәк тә ул дәвамлы булса, тере организм өчен зарарлы. Тычканнар белән уздырылган тәҗрибә күрсәткәнчә, 80 – 90 дБ катылыгындагы тавышта тычканнар элекке күнекмәләрен оныталар, 100 дБ вакытында акылдан шашалар, үзләренең балаларын юк итәләр, 120 дБ булганда үзләре үләләр. Көчле тавышлар, шау – шу кешенең кан әйләнешен һәм матдәләр алмашуын боза, күп кенә авырулар башлануга сәбәпче була. 

Укытучы.Тавышлардан котылу юлы: зарарлы тавышларны йота торган материаллар уйлап табылды, аларны кертми торган тәрәзәләр барлыкка килде. 

 6 НЧЫ БИТ. Атмосферада җылылык. 

  Укучы. Атмосфера җылылык тәэсиреннән дә нык пычрана. Промышленностьның кызу темплар белән үсүе җирнең температура режимына зур йогынты ясый. Мәсәлән, төрле чыганаклардан атмосферага ел саен 7*1016ккал җылылык бүленеп чыга. Бу - Җирнең Кояштан алган җылылыгының йөздән бере дигән сүз. Энергия чыганакларының артуы климатның үзгәрүенә китерергә мөмкин. Һаваның җылынуы, һавадагы су парлары һәм углекислый газның артуы башка үзгәрешләр дә китереп чыгара. Болар - Кояштан Җиргә килүче кыска дулкынлы нурланышны күбрәк уздырып, Җирдән чыгучы озын дулкынны тотып калу.Галимнәр исәпләвенчә, һаваның температурасы берничә генә градуска күтәрелсә, полюсларда бозлар эри башлый.

 Укытучы. Һава тәмләткечләрен, төрле чәч лакларын һавага сиптергәндә дә, без атмосфера өчен гаять зур зыян китерәбез. Алардагы матдә атмосфераның озон катламын җимерә. Ә озон катламы безне кеше сәламәтлеге өчен куркыныч булган кояш нурларыннан саклый. Хәзерге көндә озон катламы юкара бара. Антарктида өстендәгн иң юка катламны озон тишеге дип атыйлар. Һаваның җылынуы “ Парник эффекты” белән бара, пленка ролен углекислый газ үти. Ел саен кешелек миллиард тонна ягулык яга, бу вакытта 5,5 млрд. тонна углекислый газ бүленеп чыга.

  7 НЧЕ БИТ – Илнең булачак хуҗалары.

Укучы. Космик корабльдә очучы пассажир үзе утырган корабльне бервакытта сүтмәячәк. Чөнки ул бу вакытта үзенең һәлакәткә очраячагын белә. 
Җирдә яшәүче дә үзенең искиткеч космик кораблен шулай сакларга тиеш. Табигатьне саклау – сугыш афәтеннән ерак тору, аны булдырмау, энергия һәм азык – төлек мәсьәләсен хәл итү кебек зур максатлар белән беррәттән тора. Аларга халыкара хезмәттәшлек юлы белән генә ирешеп була.

 Укучы: Дөньядагы барлык халыклар да җирне сакларга тиеш. Җирнең сакчысы һәм дусты булу өчен, табигать серләрен яхшылап өйрәнергә, күп укырга һәм эзләнергә кирәк. Без илнең булачак хуҗалары, хәзерге һәм киләчәк буыннар өчен табигатьне сакларга һәм аны тагын да яхшырак бизәргә тиешбез.

 Укытучы. Әйе, күп укысаң гына белемле булырсың, табигать серләрен белеп, аны саклый алырсың. Укучылар, сезнең алдыгызда экология буенча китаплар күргәзмәсе куелган.  Кызыксынган укучыларга аларны укырга тәкъдим итәм. Кызыксынып, бу китапларны укысагыз, алдагы көнегездә экологлар булып китәрсез. Ә булачак экологларны Казан дәүләт университеты әзерли. Районыбызда экология комитеты эшли. Сүземне йомгаклап, түбәндәге шигырь юлларын укып китәсем килә:

  Тургайлар очмаса биектә

  Тозланса саф сулы чишмәләр,

  Саекса илемдә елгалар,

  Киләчәк буыннар нишләрләр?

      Саф җилләр сыйпасын чәчемнән,

      Саф һава аллатсын битемне,

      Юлымда чирәмнәр үссеннәр,

      Кешеләр, саклагыз җиремне!
Укучы. Җыр “ Җир шарын саклыйк!”
  ( Көе кассетага яздырылган, магнитофон аша бирелә.)

  Безнең өчен көн саен

  Сызлып таң ата.

  Котлы булсын яңа көн туган якта.

  Шатлык белән тулсын

  Нурлар балкып торсын

  Бөтен дөньяга.

      Әйдәгез, бергә, шулай гомергә

      Җир шарын саклыйк!

      Әйдәгез, бергә, елмаеп җирдә

      Бергә җырлашыйк. 

Язмышыбыз җыр белән

Бәйле туган якта.

Матур – матур җырыбыз

Безнең шул хакта.

Балалар елмайсын, сугышлар булмасын, 

Абый – апалар.  

23 февраль –Ватанны саклаучылар көне.

Максат:1. Укучыларны  Ватанны саклаучыларның үткән данлы юлы белән таныштыру.

2. Өлкән буын –ветераннарга хөрмәт, ихтирам хисе тәрбияләү.

3. Патриотик тәрбия бирү.

Әзерлек эшләре:
 1. газета чыгару.

2. Котлау әзерләү.

3. Ветераннарга котлау открыткалары җибәрү.

4. Һәйкәлләрне тәртиптә тоту, венок салу.
1. Утларга кердең

Курку белмәдең.

Ватан йөзенә

Тап төшермәдең.

2.  Кичтең суларын,

Утын, ялкынын.

Юкка чыгардың

Дошманнар явын.
3.Сугыш бетте....

Илем солдатлары

Кабат кайтты туган җирләргә.
Яшьлегебез чәчәк аткан илнең

Кырларында иген игәргә.

4. Кайтты солдат,

Сугыш газапларын,

Күпме кыен көннәр кичереп,

Саклар өчен илнең тынычлыгын

Мул игеннәр илдә үстереп.

5.(1) Тыныч булсын бөтен җир шары

Җәелмәсен сугыш утлары,

Көрәшкә, тынычлык дуслары

Дөньяның бар халыклары.

5.(2)Кичәбездә хөрмәтле сугыш ветераннары да катнаша. Бүгенге көндә исән-сау яшәп ятучы 3 сугыш ветераннарыбызга хөрмәтебезне белдерәбез.

6.Дәшәбез сезгә өлкәннәр!

Без- дөнья балалары.

Балаларның сарылары

Аклары, каралары.

7.Әрни әле сугышлардан,

Алган җир яралары.

Төзәлсен иске яралар

Булмасын яңалары.

8.Сез чәчәкләр дисез безне

Аларны сулдырмагыз.

Сез бит көчле, сугышларны

Моннан соң булдырмагыз!

9.Кояшлы булырга тиеш

Безнең һәрбер иртәбез.

Без сездән Тынычлык белән

Бәхет таләп итәбез.

10. Бүген безнең бәйрәмгә

Килгәннәр моряк-дуслар!

Сүз бирегез, биегез

Дәрт өстәп бәйрәм көнгә.

(Моряк  биюе) – Бу биюебез Ватан сугышы ветераннарына сәламебез булсын!

11.-Афәт - Чечня.

         Тыныч халык өстенә килгән бу афәтне яклап та, аклап та булмый. Күпме күз яше, күпме хәсрәт китерде ул илгә-җиргә.  Күпме яшь егетләрнең гомерләре вакытсыз өзелде дә, күпме ананың бәгыре телгәләнде, чәче агарды, йөзе саргайды - бу афәттә.  Безнең якташларыбыз да катнашты бу канкойгыч сугышта. Хакимуллин Илсур - Әсән-Елга авылыннан Әфган сугышында, Җәләлиев Рафис - Пычак авылыннан  Чечня сугышында булдылар. Шөкер, исән-сау әйләнеп кайттылар. Аларга багышлап җыр башкарабыз.

(Җыр)
12.Бүген бездә кунакта шушы егетләрнең берсе- Җ.Рафиснең әнисе- Фагыйлә апа катнаша. Сүз күп хәсрәтләр күргән, олы йөрәкле, түзем анага- Фагыйлә апага бирелә.

Фагыйлә апа чыгышы.

13.Хөрмәтле Фагыйлә апа. Сез зур борчулар кичердегез. Авыр көннәрдә солдат улыгызның нык терәге булдыгыз. Сезнең хәер-фатихагыз аркасында улыгыз җәһәннәм утыннан исән-сау чыкты, бүгенге көндә тыныч тормышта, исән-сау эшли. Бу сөенечегезне уртаклашабыз һәм сезгә үзебезнең җырыбызны бүләк итәбез. Бәхетле, сау-сәламәт булып, балаларыгызның кайгы-хәсрәтләрен күрмичә озак, тигез тормышта яшәгез!

(Җыр.)
       Авылда иң ямансу, моңсу чаклар икәүдер. Беренчесе- һаваларны тутырып, каңгылдашып киек казлар киткәндә, икенчесе- җырлашып-елашып яшь егетләр армия сафларына алынганда.

Әнкәй, ашың пешәме?

Пешәме, изеләме?

Газиз балам китә, диеп,

Үзәгең өзеләме?

Әнә, алар җыелышып авыл урамнарын җырлап әйләнәләр. Җырларының да бигрәк  үзәк өзгечләрен сайлап җырлыйлар бит. Таш бәгырьле җаннарны да эретерлек, күзләрдән яшь килерлек.

Кемдер газиз баласын, кемдер сөйгәнен, кемдер абыйсын яки энесен озатып кала.

15. Авыл халкы армиягә китүчене бертуганын озаткандай озата. Картлар капка төбенә чыгып, аларга хәер-догаларын укып калалар.

Солдат ашы, солдат ашы,

Солдат ашы май гына.

Кайтырга да күп калмады,

Егерме дүрт ай гына.

Менә шулай үз күңелләрен үзләре юатып җырлыйлар.

И ходаем, 24 айлары 24 көн кебек кенә үтсен дә, исән-сау туган җирләргә әйләнеп кайтырга насыйп булсын иде бу егетләргә.

Бу җырыбыз бүгенге көннәрдә армия сафларында хезмәт итүче егетләргә багышлана: егетләр исемлеге дәвам итә.

(Җыр).

16. Бүгенге кичәбездә солдат-анасы Г.Рәиснең әнисе,  хөрмәтле Нәсимә апа да катнаша. 2 м лы егетен ерак җирләргә озатып, бүгенге көндә аннан кош теледәй хат көтеп яшәүче кадерле анага-Нәсимә апага бирелә.

Нәсимә апа чыгышы.

17.Кайгырма син, газиз ана:

Ай-һай озын еллар, дип

Бер кайтып керер ул улың

-Исәнме, әни! –диеп

18. Бу җырыбыз кадерле кунагыбыз Нәсимә апага һәм бүгенге көндә солдат улларын сагынып яшәүче хөрмәтле аналарга багышлана.

(Җыр: “Әнкәйнең догалары”)
19. Кадерле малайлар! Хөрмәтле укытучы абыйлар! Сезне 23 февраль- Ватанны саклаучылар көне белән котлыйбыз. Сау-сәламәт, батыр, тәвәккәл булыгыз! Бәйрәм белән, дуслар! Бу җырыбыз сезгә бәйрәм сәламебез булып яңгырасын!

(Җыр: Солдатта булган, диләр.)
Уйларымның иң татлысы –

Туган җирем хакында.

Максат: 1. Балалар күңелендә туган җиргә мәхәббәт, җылы мөнәсәбәт, аның кешеләре белән горурлану хисләре тәрбияләү.

2. Якташ язучы – шагыйрь, Әсән Елга авылы егете - Ә.Юнысның тормыш юлы, иҗаты белән таныштыру, әсәрләренең идея эчтәлеген ача белү, сәнгатьле уку күнекмәләре бирү.

Материал: 1. Ә.Юнысның портреты, шагыйрьгә багышлап чыгарылган дивар гәҗите.

2. Басылган китаплары: “Булдырасың болай син генә”, “Бәхет”, “Туган җирем, сиңа җырым”, “Канатлана күңел”.

3. “Татар совет язучылары” китабы.

4. Плакат “Туган җире кирәк кешегә”.

5. Туган җир турында мәкаль, әйтемнәр.

6. Пластинка, проиграватель.

Дәрес барышы.

       Дәрес “Яшьлек” көе белән башлана. Кунакларны каршы алу,  дәреснең темасы, максаты белән таныштыру.

Җыр: “Туган авылым урамы” 

Минем туып – үскән авылым

Гади генә бер авыл.

Гади булса да, яз җиткәч,

Гөл бакчасы була ул.

Укытучы: Әйе, шагыйрь әйтмешли, “Минем туып – үскән авылым, гади генә бер авыл”. Менә шул гади генә авылда, үзенең хезмәт сөючән, тырыш халкы белән тирә - якта билгеле булган бу авылда, дөресрәге, Кукмара районындагы Әсән Елга авылында 1916 елның 15 октябрендә, урта хәлле крестьян гаиләсендә бер малай туа. Ул вакытта бу баланың язучы булып китәчәген кем белгән дә, кем уйлаган соң? Иптәшләре белән бергә “Качышлы”, “Почмак алыш” уеннарын яратып уйнаган бу малайның, кисәк – кисәк нидер уйланып тынып калуын иптәш малайлары сизмиләр дә, уйламыйлар да. Ә ул - күзәтүчән, хискә бирелүчән малай. Яшьтән үк туган як табигатен ярату, кешеләрен хөрмәт итү, зурлау аның канына сеңеп үсә. “Уйларымның иң татлысы” дигән шигырендә туган җиренә чиксез мәхәббәтен белдерә.

Укучы: шигырь укый (яттан), “Уйларымның иң татлысы” – 

Укытучы: Ә.Юныс гомере буена туган җирдән көч – куәт алып, аның җылысында җылынып, авылдашларының күркәм эшләренә сөенеп яши. Туган җир аның өчен илһам чыганагы була. Саф сулы чишмәсе, яшел болыннары аңа язу өчен рухи азык бирә. “Зур диңгезләр кечкенә инешләрдән башлана”, - ди халык. Туган җире аңа инеш башы – язмыш башы, иҗат башы булып тора.

       Балалар, сезнең өчен дә туган җир – иң изге җир инде ул. Халыкның туган җир турында әйтелгән мәкаль, әйтемнәрен искә төшерик әле.

Укучылар мәкаль, әйтемнәр әйтә:

“Туган җирсез кеше – моңсыз сандугач”, “Туган җир – алтын бишек”, “Чит җирнең төбе тишек” һ.б.

Укытучы: “Сандугач  һәм патша” әкиятен сөйли.

(Сандугач патша сараендагы алтын читлектә сайрамый, ә үз туган җирендә - кычыткан арасындагы оясында өздереп сайрый).

Әкиятнең идея эчтәлеге ачыклана, мәгънәсе анализлана.

Укучы: “Туган җирем – алтын бишегем” темасына язып килгән иншасын укый.

Укытучы. Ә.Юныс 1931 нче елда җидееллык мәктәпне тәмамлаганнан соң, Каенсар авылында укытучы һәм мәктәп директоры булып эшли. 1939 елда беренче  укытучыларын искә алып ул “Укытучы тойгысы” дигән шигырен яза. 

Укучы. “Укытучы тойгысы” шигырен укый, анализ бирә, үзенең беренче укытучысы турында сөйли.

“Укытучыма” җырын җырлыйлар. 

Укытучы. 1935 елда ул Чиләбе өлкәсендәге Копейск шәһәренә китә, укыта, пропагандист була. 1937 елда Казанга кайта һәм шул елны “Гүзәл яшьлек” дигән беренче китабы басылып чыга. Шул елларда ул “Тантана”, “Без кайтырбыз”, “Уңыш”, “Канатлана күңел” һ.б. дигән  шигырьләрен һәм безнең өчен иң изге булган “Әсән Елга” дигән поэмасын бирә.

Укучы. “Әсән Елга поэмасыннан өзек укый, анализ бирә. (Туган авылга багышлап ясалган рәсемнәр күрсәтелә (балалар ясаган).

Җыр. “Туган якка ешрак кайтыгыз”.

Укытучы. Һәр язучы өчен Тукай өлге булып тора. Ә.Юныс та иҗаты белән Тукай алдында имтихан тотарга әзерләнеп Казанга килеп керә. Һәм “Тукай һәйкәле янында” дигән шигырен яза.

Укучы. “Тукай һәйкәле янында” шигырен укый, анализлый.

Укытучы. Казанда Ә.Юныс матбугат йортында матур әдәбият бүлеге редакторы, “Совет Татарстаны” газетасында әдәби хезмәткәр булып эшли. Ул елларда да ул туган авылы белән элемтәсен өзми, еш кайтып тора. Хәзер шул истәлекләр белән таныштыру өчен сүзне шагыйрьнең туганы Габделхак абыйга бирәбез.

Габделхак абый чыгышы. (Ул шагыйрьнең тормыш юлы, истәлекләре белән таныштыра, рәсемнәрен күрсәтә)

Укучы. Шагыйрьнең иң яраткан бәйрәме, татар халкының милли бәйрәме Сабантуй бәйрәме була. (Сабантуй бәйрәме күренеше күрсәтелә).

Укытучы. Гөрләп торган тормыш, иҗат сугыш белән өзелә. 1942 елда Ватан сугышына китә, 1942 – 43 елларда “Ватан намусы өчен” исемле фронт газетасында эшли.

Җиңү язын шатлык белән каршылый һәм үзенең җиңүчеләргә булган мөнәсәбәтен, хөрмәтен күрсәткән шигырьләр иҗат итә.

Укучы. “Азат итүче солдат” шигырен укый. (ветераннар турында әйтелә).

Укытучы. Сугыштан соң язучы КДУның тарих филология факультетында укый, газета – журнал редакцияләрендә эшли. Бу чор ил өчен дә, шагыйрь өчен дә яңарыш, үзгәреш, үсеш чоры була. Сугыштан соңгы авылның алга барышы, уңышлары шагыйрь күңелендә яңа шигырьләр тудыруга нигез булып тора. Ул туган авылы - Әсән Елгасын күздә тотып “Чакыралар шау башаклар” дигән шигырен яза.

Укучы. Шигырьне сәнгатьле укый. (анализ).

Укытучы. Шагыйрь күңелендә авылда узган балачагы, әнисенең һәм авыл кызларының урак урган кояшлы көннәре мәңгелеккә кереп кала.

Җыр “Уракчы кыз”

· Шагыйрьнең геройлары – гади хезмәт кешеләре: колхозчы- крестьяннар, нефтьчеләр, шагыйрь һәр намуслы кешенең үз бәхетен хезмәттә, туган җирдә табуын образлы уйланулар аша сурәтли. Уйларының берсе, кадерле әтисе – Юныс бабай турында. Аның әтисе, ул чордагы күп авылдашлары кебек, һөнәрле, хезмәт сөючән кеше була. Гаиләдәге 4 малай, 1 кызны ач – ялангач итмәс өчен Юныс абзыйга ул чорда киң кулланылышта булган чабатаны көнгә ничә пар үрергә туры килде икән? 

· (чабата күрсәтелә - Габделхак абый чабата ясау ысулы белән таныштыра)

Шагыйрь,   аларны ач үлемнән коткарып калган әтисенә гаять дәрәҗәдә рәхмәтле булып, үзенең “Шулай кайтып киләм” дигән шигырен яза. (шигырь укыла)

Укытучы. Балалар, безнең авыл кешеләре элек – электән һөнәрле булганнар. Алар арасында итек басучылар, шәл бәйләүчеләр, балта осталары, калайчы, морҗа чыгаручы һ.б. һөнәр ияләре булган. Сез хәзер авылда яшәүче нинди һөнәр ияләрен беләсез? (Балалар фикере тыңлана)

Укытучы. Туган җирем үзенең зур уллары белән горурлана. (Туган яктан чыккан зур шәхесләр: Ф.Галимуллин, Ф.Шакиров, Ф.Газизуллин, М.Яхин һ.б. белән таныштырыла) 

       Әсән Елга авылы язучы Ә.Юнысны бирде. Ул 1956 нчы елда Язучылар союзына кабул ителә. Шундый  зур шәхесләрне биргән безнең кечкенә генә авыллар. “Зур елгалар кечкенә инешләрдән башлана” ди, халык.

       Арпаяз авылы кызы, Чулпан да киләчәкнең зур шагыйре булмас дип, кем әйтер.

 (Чулпан үзе язган “Туган авыл” шигырен укый).

Укытучы: “Язучылар авылда туа, шәһәрдә үлә” дигән тәкъбир бар. Ә.Юныс та 1976 елда Казанда үлә. Аның якты истәлеге булып шигырьләре генә торып кала, ә колак төбендә ул яратып җырлаган “Сагыну”  җыры яңгырый.

(“Сагыну” җыры җырлана)

Укытучы: Балалар, без бүген якташыбыз Ә.Юнысның тормыш юлы, иҗаты белән таныштык, шигырьләре аша аның күңел дөньясына сәяхәт кылдык. Шушы сәяхәттән алган  тәэсирләрегезне белдереп өйдә “Уйларымның иң татлысы – 

Туган җирем хакында” дигән темага инша язып килерсез.

       Зур рәхмәт, яхшы әзерләнгәнсез, балалар!.

       Укытучы: Укучылар, без бүген “Уйларымның иң татлысы – туган җирем хакында” дигән дәрестә якташ язучыбыз турында нинди мәгълүматлар алдык? 

· Ул ничәнче елны туа, кайчан үлә? 

· Нинди шигырьләр җыентыклары иҗат итә?

· Шигырьләрендәге төп тема?

· Нинди күренекле якташлар турында мәгълүмат алдык?

· Ни өчен шагыйрьнең иң татлы уйлары туган җире белән бәйле икән?

· Ә.Юныс шагыйрь һәм кеше буларак сездә нинди тәэсирләр калдырды? 

ЯКТАШ ЯЗУЧЫ Ә.ЮНЫСНЫҢ ТОРМЫШ ЮЛЫ, ИҖАТЫ БЕЛӘН ТАНЫШУ.

УЙЛАРЫМНЫҢ ИҢ ТАТЛЫСЫ – 

    ТУГАН ҖИРЕМ ХАКЫНДА.

                                                  Ә.ЮНЫС

ПЫЧАК УРТА МӘКТӘБЕ

       Ә.Юныс – 1916 елның 15 октябрендә Татарстанның Кукмара районындагы Әсән Елга авылында туа. 1931 елда җидееллык мәктәп тәмамлагач, башлангыч мәктәптә укытучы, аннары мәктәп директоры булып эшли. 1935-37 елларда Чиләбе өлкәсендә укыта, Донбасс шахтерлары арасында пропагандист була. 

       1937 елда Ә.Юныс Казанга кайта һәм Татарстан китап нәшриятында мөхәррир, “Кызыл Татарстан” ( хәзерге “Ватаным Татарстан”), “Яшь сталинчы” (“Татарстан яшьләре”) газеталарында әдәби хезмәткәр булып эшли.

       1939 елда, фин сугышы башлангач, үзе теләп армия сафына баса һәм сугыш хәрәкәтләрендә катнаша. 1940 елда, хәрби хезмәттән кайткач, Ә.Юныс янәдән “Яшь сталинчы” газетасында эшен дәвам иттерә. Бу елларда яшь шагыйрьнең шигырьләре һәм поэмалары тупланган “Тантана” (1939) һәм “Әсән Елга” (1941) исемле ике җыентыгы дөнья күрә...

       Бөек  Ватан сугышы елларында Ә.Юныс башта Апас районының Чури-Бураш МТСы политбүлегендә эшли, аннары, армия сафына алынып, 1942-43 елларда “Ватан намусы өчен” исемле фронт газетасы редакциясендә хәрби хәбәрче булып хезмәт итә.

       1945-49 елларда Ә.Юныс Казан дәүләт университетының тарих-филология факультетында укый. Диплом алганнан соң, “Яшь сталинчы” газетасы редакциясендә әдәби хезмәткәр, “Пионер” (хәзерге “Ялкын”) журналы редакциясендә җаваплы секретарь (1951-54) һәм Татарстан китап нәшриятының яшьләр-балалар әдәбияты редакциясе мөдире (1957-58) вазифаларын башкара.

       Ә.Юныс – “Без кайтырбыз” (1944), “Кырларга сәяхәт” (1955), “Булдырасың болай син генә” (1963), “Канатлана күңел” (1965), “Туган җирем, сиңа җырым!” (1966), “Бәхет” (1974), “Үземнең язым” (1976) кебек шигъри китаплар авторы. Бер үк вакытта оста тәрҗемәче дә булган каләмдәшебез нәниләр өчен К.Чуковский, С.Маршак, А.Барто әсәрләрен татар телендә яңгыратты.

       Әхмәт Юныс улы Юнысов, озакка сузылган каты авырудан соң, 1976 елның июль аенда Казанда вафат булды. Ул 1939 елдан СССР Язучылар союзы әгъзасы иде...

КЕШЕ КИТӘ - ҖЫРЫ КАЛА ...

       Вафатыннан соң инде өч дистәтән артык  вакыт үтсә дә, Ә.Юнысның якты исеме, башкарган эш – гамәлләре онытылмый.

       Мәктәп китапханәсендә “Уйларымның иң татлысы – туган җирем хакында” дигән почмак булдырылды, китапларыннан күргәзмә оештырылды. Һәр елны туган көне (бәйрәм кичәсендә) билгеләп үтелә, шигырьләре укучылар тарафыннан яратып укыла. Иҗатына багышланган кичәләр, китап укучылар конференцияләре, язучы призына спорт ярышлары, класстан тыш уку дәресләре оештырыла. Ә.Юнысның якын туганы Габделхак абый белән очрашулар уздырыла., 2003 елның 15 октябрендә, язучының туган көне – 87 еллыгы уңаеннан туган нигезенә истәлек тактасы куелды. “Кеше китә - җыры кала”, - дигән Мөхәммәт абыйның йөрәккә уелган сүзләре, Ә.Юныска карата да әйтелгән күк матур яңгырый.

Гаделлек сагында торучы.
 ( ЯКТАШЫМ ГӘРӘЕВ ФӘРИТ КАЮМ УЛЫ ПОРТРЕТЫНА ШТРИХЛАР).

                                              Яктылыклар өстәр өчен җиргә,

                                             Җиңәр өчен акыл калдырдым.

                                             Гаделлекне әкиятләрдән җиргә

                                            Күчерер өчен закон калдырдым.
                                                                                      Әхсан Баянов


             Гаделлек... Бармы соң җирдә гаделлек? Күпләр: “Гаделлек эзләп йөрмә инде син, әлеге төшенчә күптән искерде инде, гаделлекне бары тик әкият китапларыннан гына табарга була”, - дигән фикердә торган болганчык, катлаулы, каршылыклы заманда яшибез. Бәлки, алар хаклыдыр да... Әмма минем әлеге фикер белән һич тә килешәсем килми. Чөнки гаделллек сагында уяу торучы бик күп шәхесләрне беләм мин. Шуларның берсе – язмамның төп каһарманы булып торучы отставкадагы полковник, юстициянең өлкән советнигы, якташыбыз Гәрәев Фәрит Каюм улы.

  1957нче елның 17нче октябрендә үлчәү йолдызлыгы астында Татарстан республикасы Кукмара районы ямьле Әсән – Елга авылында гади колхозчы Гәрәев Каюм һәм Равия гаиләсендә  көтеп алынган беренче бала булып туа ул. Авылның йомшак чирәмендә аунап, саф чишмә суларын эчеп, яшьтәшләре белән уйнап, шул ук вакытта гаиләдә әти - әнисенең төп ярдәмчесе дә булып үсә ул. Туган авылында- башлангыч, күрше Пычак авылында- сигезьеллык, Кукмара район үзәгендә урта белемне алган егет 1976 – 1978нче елларда Хабаровскида чик сакчысы буларак армия хезмәтен үтә. 1978 – 1983нче еллар аның тормышында шофёр һөнәре белән билгеле. Ә инде 1983нче елның сентябрендә аны тормыш сукмаклары Свердловск шәһәренең юридик институтына илтә, кичәге шофёр фән биеклекләрен штурмларга керешә. Исәбе – югары белем алып, гаделлек сагына басу. 1987нче елда кулына институтны уңышлы тәмамлавы турында диплом алган көн аның хәтеренә мәңгегә уелып кала. Бу елда ул гаиләдә корып җибәрә, яңа өйләнешкән яшь парлар Үзбәкстанның Нәвои шәһәренә барып төпләнә. Фәрит Каюм улы хәрби прокуратурада тикшерүче булып эшли башлый. Ә 1988нче елда хезмәттәге уңышлары өчен аңа өлкән тикшерүче исеме бирелә. Туган төбәгеннән читтә яшәүче шәхесне 1990нчы елда туган ягының тарту көче аны үзенә кайтара. Ул гаиләсе белән Түбән Кама шәһәре прокуратурасына өлкән тикшерүче буларак кайта. 1992нче елда прокурор ярдәмчесе булып эшләсә, 1993нче елда үзе прокурор дәрәҗәсенә күтәрелә. Тукай районы прокуроры булып эшләү дәверендә (1993 – 2000) ул бик күпләргә дөреслекне ачарга һәм шул ук вакытта  туры юлга басарга ярдәм итә. Кешеләрнең иминлегенә янап йөрүчеләр белән йөзгә - йөз очрашырга туры килә аңа. Суд карарындагы һәр сүзнең гаделлеге өчен никадәр рухи көч салуын прокурор Фәрит Каюм улы үзе генә белә торгандыр. Ул – җәмәгать тәртибен бозу юлына баскан кешеләрне төзәтү өчен армый – талмый көрәшүче олы җанлы замандашыбыз. 

                 Явызлыклар өстен чыкса әгәр,

                 Егылып калса сафлык, тапталса...

Җинаятьтер – җирдә хаксызлыкны

                 Күреп торып, җаның сау калса!

                                                     Харрас Әюп

Халык рухы мохитендә, буыннар затлылыгында тәрбияләнеп үскән шәхес буларак, үз күңеленең аклыгыннан чыгып эш итә. Кечкенәдән үк гаделлеккә омтылып, рәнҗетелгәннәрне яклап, мохтаҗларга ярдәм кулы сузарга әзер булып үсә ул. Аның иң әһәмиятле сыйфаты – ихласлылык. Ул аңа, элгәрләренннән күчә - күчә, кыйммәтле мирас булып килеп җиткән. 

“Закон барыбыз өчен дә бер һәм аны барыбыз да бердәй үтәргә тиешбез” – дип кабатларга ярата якташым Фәрит Гәрәев. Прокуратураның төп максаты – ил законнарының үтәлешен күздә тоту. Аларны бер оешма да, бер җитәкче дә, бер граждан да бозмасын – прокурорның үткен күзе шуны күреп торырга тиеш. Закон бозуга юл куелган җирдә - прокурор каты куллы да, шәфкатьсез дә. аның өчен иң гадел нәрсә - законлылык. Фәрит Гәрәев үзенең бу принципларына һәрвакыт турылыклы. “Профессияң шундый, иптәш, законнның кырыс гуманлыгы белән игелеген бер күңелдә берләштереп эшлисең... Бик күп мәсьәләләрне хәл иткәндә, салкын акыл гына җитми, йөрәк җылысы, хисси сиземләү дә кирәк”. Мондый уйлар аның күңеленә беркайчан да тынгы бирми. 20 ел буе прокуратурада эшләгән кеше булганлыктан, бик яхшы белә ул: бу йортка, прокурор утырган шушы бүлмәгә, берәү дә шатлык уртаклашырга килми. Аның ишеген шакыйлар икән инде, кемнеңдер хафасы, кайгысы, күңел ярасы бар дигән сүз. Кайдадыр закон бозылган, кайсындыр урынсыз рәнҗеткәннәр... Шундый чакта кеше гаделлек эзли. Моны бөтен йөрәге белән аңлый прокурор. Үз бүлмәсенә йомыш белән килгән һәркемгә игътибарлы булып, үтенеч – сорауларына төгәл, ачык итеп җавап бирә. Чөнки күңелендәге хәсрәтне кемгәдер сөйләп бирү борчулы кешене азмы – күпме тынычландыра. Прокурор Фәрит Гәрәев психологик халәтнең шушы хикмәтенә исәп тота, бүлдермичә тыңлый. Нинди генә эшләр керми судка... эшләрнең һәркайсы үзенчә четерекле, чөнки ул кешеләр язмышына бәйләнгән, әмма алар арасында үтә катлаулылары була. Аларны хәл иткәндә, аңа тәҗрибәле юрист булуы гына җитми, гаҗәеп олы җанлылык, кешеләргә зур мәхәббәт белән типкән йөрәк кирәк. Ул һәрвакыт: “Тыңламый хөкем итмә, алдан ук пичәт сукма”, дигән халык мәкаленә таянып эш итә. 

                    Кешеләрнең язмышлары өчен

                          Син бу судта мең кат җаваплы.                                 
                                                               Сибгат Хәким

Күренекле шагыйрьнең әлеге шигъри юллары минем якташыма бик тә туры килә. Суд залында бер якта – теге яки бу сәбәп белән тайгак юлга баскан кеше, икенче якта – шуңа каршы көрәшүчеләр. Ихтимал, нинди дә булса гайре табигый бер хәл булмаса, аларның юллары кисешмәс тә иде. Әмма берсенең җинаять гамәле аларны урау юллар аша бер ноктага алып килә, күпмедер вакытка үзара бәйли. Тормыш бик катлаулы: кешеләрне мәхәббәт, бер –берсенә омтылу гына түгел, явызлык, усаллык, әхлаксызлык та очраштыра. Әлеге урында минем якташым Фәрит Гәрәевнең түбәндәге фикерләрен мисалга китерәсем килә:

“Кеше – иң серле җан иясе. Мәсәлән, бала вакытта ук аңарда бер гадәт тәрбияләнә: ул үзенең ярамаган эшен күздән яшерергә, гаепне читкә тибәреп куярга тырыша. Аны моңа беркем дә өйрәтми, ул үзенннән – үзе килеп чыга. Җинаять эшләгәч тә, аның башына килгән иң әүвәлге омтылышы эзне чәбәләндерү, аны каядыр икенче якка борып җибәрү була. Тикшерүче исә бердәнбер дөрес юлга чыгаручы иң зәгыйфь кенә җепне булса да эләктереп алырга тиеш. Менә шушы тартыш, җинаятьне чәбәләндереп бетергән җепне сүтеп, бер йомгакка чорнау – тикшерүченең төп вазыйфасы. Мине еш кына шундый сораулар борчый: кеше ни өчен бу юлга баскан, аны кыек сукмакка нинди сәбәпләр алып киткән? “Җинаятьче” исеме бирелгән ул кешегә ничек ярдәм итәргә?”

Кайбер вакытта җинаять эшләүгә этәргеч булып бик күпләрнең ваемсыз һәм битараф булуы да тора. Бу уңайдан күренекле философ Бруно Ясенский бу хакта: “Дөньядагы бөтен җәбер – золым һәм җинаятьләр кемнәрнеңдер сүзсез генә тамаша кылып торуы аркасында эшләнә”, - дигән. Уйландырырлык фикер бу. Димәк, кешелек дөньясының начарлыгы кешеләрнең әшәкелегеннән генә түгел (ихтимал андый әшәке затлар ул кадәр үк күп тә җыелмыйдыр), бәлки мәкер алдында артка чигенүчеләр, йомшаклык күрсәтүчеләр булганлыктан да килеп чыга.

“Ваемсыз булмагыз, кешеләр! Ваемсызлык бик күп җинаятьләргә юл ача”, - ди кебек минем якташым Фәрит Гәрәев тә. Андый кешеләрне ул туң йөрәкле, ваемсыз, “күзле баганалар” дип атый. 

Прокурор, кеше һәм гражданин буларак, Фәрит Каюм улының омтылышы, хыялы, тормыш кыйбласы бер – ул да булса кешеләрне игелекле, инсафлы һәм бәхетле итеп күрү. Шушы изге эшкә бөтен гомерен багышлаган якташым үзе дә меңнәрчә кешеләрнең, авылдашларының, аны белгәннәрнең олы ихтирамын сизеп яши, бу аңа үзен бәхетле итеп тоярга ярдәм итә. 

Фәрит Гәрәев туган авылын, белем алган мәктәбен, аңа тормышта үз юлын табарга ярдәм иткән олы җанлы укытучыларын бервакытта да онытмый: сабан туйларына, мәктәптә уздырыла торган кичәләргә еш кайтып йөри.

Бәхетемне таптым туган җиремдә...(Сугыш ветераннары белән очрашу.)
        Авырлыклар килсә, баш имәгән,

        Тезләнмәгән алар кайгыга,

        Теш – тырнагы белән алар көрәшкәннәр

         Киләчәкнең бәхете хакына.

   Максат. Укучыларда туган якка, туган туфракка мәхаббәт, һөнәрленең тормышта югалмавын аңлату, якыннарыбызга кадер – хөрмәт күрсәтергә өйрәтү.

 Дәрес барышы. 1 нче сәхифә. Туган як, туган туфрак! 
 Укытучы. Туган як гомер – гомергә кешеләр өчен илһам чыганагы, яшәргә көч һәм дәрт бирүче күңел маягы булган. Туган як, туган туфрак! Аңа булган тойгыларын һәм шагыйрь үзенчә әйтә, җырлый. Бөек Тукаебыз үзенең Кырлаен, Һади Такташ Сыркыдысын, Сибгат Хаким Күлле Кимесен мактаса, якташ шагыйребез өчен Кукмара поэтик образга әйләнде. “ Уйларымның иң татлысы – Туган ягым хакында! дип язды Әсән – Елга авылында туып үскән шагыйрь Әхмәт Юныс.

    Туган илнең, туган туфракның җылысын тоеп яшәүдән дә рәхәт нәрсә юктыр. Туган җир туфрагының исен тоеп яшәү, җанга яшәү дәртен өсти.

Укучы.                 Гүзәл җирем.

Гүзәл җирем,                                         Гүзәл җирем,

Туган илем,                                           Туган илем,

Нинди генә төс юк анда:                      Нинди генә моң юк анда:

Аланында – алсу гөлләр,                     Әрәмәдә - сандугачлар,

Алтын кояш – кырларында.                Кәккүк тавышы – урманында.

Гүзәл җирем,                                         Гүзәл җирем,

Туган илем,                                           Туган илем,

Нинди генә ямь юк анда:                     Оныта алмам гомеремдә.

Кичләрендә - серле тынлык,                Якты ямең, татлы тәмең

Сихри нурлар – таңнарыңда.               Мәңге минем күңелемдә. 

Укытучы. Нәрсә соң ул туган ил?

Укучы. Ул синең әти - әниең, абый – апаларың, эне – сеңелләрең, әби – бабаң, туганнарың.

 Укучы. Ул синең сулаган һаваң, басып йөргән җирең.

 Укучы. Ул без яшәгән авыл, бистә, урман – болыннар, без балык тоткан күлләр, елгалар. 

 Укытучы. Нәрсә ул туган авыл?

 Укучы. Ул синең туган, яшәгән йортың, ишегалдың, урамың. Ул мин укый торган мәктәп, андагы дусларым, укытучы абый – апалар.

  Укучы. Туган як турында җыр.

 2 нче сәхифә. Яратып эшләгән эш кенә куаныч китерә.

   Укытучы. Укучылар! Сезнең барыгызның да әти - әниләрегез хезмәт кешеләре. Аларның хезмәт юллары озын , киң, якты. Бу юлдан сез атлаячаксыз, аны тагын да яктыртырсыз, озынайтырсыз. Һөнәрле, хезмәтле булу өчен, зур уңышларга ирешү өчен иң беренче белем, тырышлык, сабырлык, ихтыяр көче кирәк. “ Кешенең хезмәтенә күрә хөрмәте”, “ Хезмәт – яшәү чыганагы” дибез. Әти - әниләребез хезмәтләре өчен бүләкләнәләр, хөрмәтләнәләр. Ә хезмәтеңнән бәхет табып яшәү -  үзе бәхет түгелме? Бөек акыл ияләре дә хезмәт турында түбәндәге сүзләрне әйткәннәр.

 Н. А. Островский:  “ Батырлык көндәлек очрап торган авырлыкларны үҗәтләнеп каршы барганда тәрбияләнә”,- дигән. 
      В. А. Сухомлинский: “ Иң авыры – көндәлек хезмәт батырлыгы. Үзеңә әлеге батырлыкның идеалын тап һәм һәрвакыт аңа охшарга тырыш” , - дигән.

     Укытучы. “ Матурдан матур, уңганнан уңган” күргәзмәсенә күзәтү. 

Сезгә төрле кул эшләренә өйрәнергә юл ачык. Мәктәптә сезне оста, алтын куллы укытучылар укыта.

 Һөнәр турында мәкальләребез дә бик күп.

  Мәкальләрне дәвам ит уены. “ Оста кулда ( һөнәр бар)”, 

“ Егет кешегә җитмеш төрле (һөнәр дә аз)”, “Һөнәрле үлмәс, һөнәрсез (көн күрмәс)”, “Һөнәр ашарга сорамый, ( үзе ашата)”, “Һөнәрленең кулы алтын, (акыллының акылы алтын)”.

 Укучылар.

         Илгә кирәкле булу,

         Яхшы теләкле булу,

         Илдә һөнәрле булу – 

         Акбәхетләр түгелме?

 Һөнәрләрнең барысы да

 Тигез кеше каршында.

 Күңел тарткан бер һөнәр

 Сайла, сине кешеләр

 “ Алтын куллы”, - дисеннәр.         

         Гөлләр төшкән күлмәгемне

         Бик уңган кызлар теккән,

         Итәгендәге җөйләр дә

         Килешле итеп бөккән. 

 Туфрак – җир сыйга мохтаҗ

 Мул иген алу өчен.

 Ипекәй булып кайта

 Аңа түгелгән көчең.

   Җир бүләкли – дип әти

   Ел да кертә ашлама, - 

   Табындагы ризык, - ди –

   Буразнадан башлана.

Синең һәрбер уңышыңда,
Аның да өлеше.
Хәзерләде чөнки шуңа

Сине укытучылар.       

        Механизатор!

        Синең куллар иркен үзәннәрдә

        Тракторлар йөртеп чыныккан.

        Киемеңә сөрем йоккан,

        Битләреңә тузан сырышкан.

Әмма, дустым, эштә каралсаң да,

Күңелең саф синең, матур ул,

Карала бит лампа куыгы да,

Тирә - якка сибеп якты нур.  

       Баш ватасыз аптырап:

       Нинди һөнәр яхшырак, - 

       Бәхәсләшеп тормагыз,

       Абзагызны тыңлагыз.

       Сүз җаеннан гына мин

       Киңәш бирәм сезгә дим,

       Илгә кирәкле булу,

       Илдә һөнәрле булу,

       Яхшы теләкле булу,

       Үзе бәхет түгелме?

       Эштән эшкә сикермә,

       Сайла бу җирдә

       Күңел сөйгән һөнәрне,

       Балалар, тагын сезгә

       Бар әйтәсе бер сүзем,

        Нинди һөнәр сайласаң да,

       Кирәк беренче белем.

Укытучы. “ Һөнәрләр бик күп, әмма иң шәбе минеке” дигән күргәзмәгә килик. Анда бик эчтәлекле иншалар куелган. 2 иншаны укып китәбез.    

 Укучы һөнәр турында җыр башкара.

3 нче сәхифә. Бер күрешү – үзе бер гомер.

     Бер күрешү – үзе бер гомер бит,

     Очрашуга сәбәп табылсын.

     Бер – берләрен сагынышкан дуслар

     Күрешергә монда агылсын.

Укытучы. Укучылар, без бүгенге көндә бик бәхетле, бик бай кешеләр. Чөнки безнең күбебезнең алар белән горурланырдай, сокланырдай әби – бабайларыбыз бар. Алар безнең тәрбиячеләребез дә, эшкә өйрәтүчеләребез дә, киңәшчебез, сердәшчебез, безгә кушылып уйнаучыларыбыз да. Бүген бездә кунакта, авылыбызның хөрмәтле кешеләре, Алмаз белән Саматның кадерле бабалары Габдулла абый белән Габдрахман абыйлар кунакта. Бу кешеләр – гаиләдә хөрмәтле әти, кадерле бабай, тормыш иптәшләренә яхшы терәк, күршеләргә кирәкле, ышанычлы күрше, авылның хөрмәтле аксакаллары.

 Алар турында күбрәк белү өчен оныкларына сүзне бирәбез.

 Хөрмәтле кешеләребезнең үзләрен тыңлыйк. ( Һәрберсе артыннан җыр)..

  ( Видео тасма аша язма карала,  кадерле кунакларыбызга истәлекле бүләкләр тапшырыла.)
 Укытучы. Соңгы сүзем итеп, бер акыл иясенең сүзләре белән тәмамлыйсым килә.

   Кайберләребезнең Гавай утрауларында туып, ел буе юка күлмәк киеп, банан ашап кына йөрисе киләдер. Әмма без Татарстанның Кукмара районы Әсән – Елга, Пычак, Арпаяз, Өлге авылларында туганбыз. Кышы, язы, җәе, көзе була торган, печән дә әзерлисе, бакча да казыйсы, кар да көрисе, яз – көз пычрак та ерып йөрисе булган туган илегезне ярату һәм хөрмәт итү -  безнең бурыч. Сиңа үскәч “ Син ни өчен Өлгедә тудың?” – димәсләр, ә “ Туган авылыңа син нинди ярдәм иттең?”,  дип сорарлар. Үсеп җиткәч, берегез юл министры булдыгыз, ди. Ә әниегез сезгә каршы торучы  күршегезгә кунакка керергә куркып утыра, чөнки урамда ерып чыкмассыз саз ди, ә бу вакытта сез авыл җитәкчеләренә ярдәм итеп асфальт җәйдерсәгез, һәр адым атлаган саен рәхмәт ишетерсез. Сез кечкенә вакыттан ук авылның матурлыгын кайгыртырга тиеш, агачлар, чәчәкләр утыртырга, капка төпләрегез, ишегалларыгызны чиста тотарга кирәк.  Үтүчеләр: “ Һай, бигрәк матур авыл икән бу, монда нинди эшчән кешеләр яши икән?” дип сокланырлык булсын. Бу һәрберебезнең туган җиргә бурычы. Димәк, без намуслы кешеләр булып үсеп шушы өлкән аксакалларыбыз кебек намус белән яшәргә тиешбез.

  Җыр: “ Хәерле көн телим”.

Белемле булыйм дисәң...

Максат.

1.Балаларда китап укырга омтылыш уяту.

2.Китапны дөрес сайларга, аны дөрес укырга,аннан нәтиҗә ясарга өйрәнү. 

    3.Китапларга сакчыл караш, аларны дөрес   куллана белергә өйрәтү.

Материал. Вил Казыйханов “Әхлак дәресләре”.

     Ш.Ш Җәләлиев “Татар халкы”педагогикасы.

Сергей Львов “Китап гомере озын булсын”.

Р. Тимаев “Китап турында китап”.

“Сабантуй” газетасы 1992 ел - №104.

Мәгариф”Китап турында”.

    Эпиграф:
 Бар минем дускаем

 Иң якын сердәшем,

  Һәр җирдә, һәр эштә,

  Киңәшчем, иптәшем.

       Өйрәтә ул миңа

       Бар фәнне, телләрне,

       Юк аның белмәгән, 

       Сәнгате, һөнәре.

    Күргәнен, белгәнен- 

    Барын да аңлата ,

    Көлдерә җырлата, 

    Уйлата, юата.      

          Син аны беләмсең?

          Кем соң ул ул, уйлап тап, - 

          Иң якын дускаем,

          Киңәшчем, ул, - китап!                 

Барышы.  1. Белем алу акыл, хәтер һәм зиһенле яңа мәгълүматлар белән баетуның ике юлы бар: беренчесе – күзәтү, шәхси фикерләү, эшчәнлек, тәҗрибә аша дөньяны танып белү, яңа мәгълүматлар алу. Икенчесе-китап укып, хәтер – зиһенне баету. Китап ярдәмендә белем камилләшә, төгәлсезлекләр ачыклана. Шуңа күрәдер инде халыкта “Китап – белем чишмәсе”, “Кояш чыкса – табигать яңара , китап укысаң - күңел агара” кебек тәгъбирләр бик күп иҗат ителгән. Бу уңайдан академик Әбрар Кәримуллин сүзләре гыйбрәтле:”Язма, басма сүз – кешелек җәмгыяте уйлап чыгарган иң бөек могҗизаларның берсе. Аннан башка хәзерге фән -  техниканың, әдәбият һәм телнең үсешен, халыкларның үзара  аралашуын күз алдына китерүе дә кыен. Басма сүз – үткән белән бүгенгене, хәзерге белән киләчәкне бәйләүче күпер дә. Китапларда кешеләрнең күп гасырлар дәвамында тупланган бай тәҗрибәсе, күзәтүе, уй һәм тойгылары, теләк һәм омтылышлары теркәлгән”.  

      Татар халкы борынгы чордан ук укымышлы кешеләрне зурлаган, укырга һәм укыганны тыңларга  яраткан, китапны олылаган, китап сүзен хакыйкать сүзенә тиңләгән. Шуңа күрә халкыбызда борынгыдан ук “Китап – бер нәселнең икенче нәселгә калдырган  мирасы” дигән тәгъбир – нәсыйхәт яшәп килә.

      Язу әлифба уйлап табылганнан соң да әле китап басу барлыкка килгәнче бик күп еллар үткән. Борынгы  заманнарда исәп – хисап алып бару өчен, ташка, агачка, күнгә, сөяккә, төрле тукымаларга, тузларга язганнар, тамга салганнар. Кешелек җәмгыяте алга барган саен, язу өчен уңайлырак материал эзләгәннәр. Пергамент, кәгазь уйлап тапканнар. Болар бик уңайлы булган, аларга язу да җиңеләйгән. Шулар нигезендә китап барлыкка килгән. Бу әле кульязма китап булган. Текст бер якка гына язылган, ә китап үзе рулон формасындагы төргәкне хәтерләткән. 

      Басма китап барлыкка килү өчен, халыкның әлифбасы, укый – яза белүнең ни дәрәҗәдә таралуы, белемгә сорауның үскән булуы, әдәби, фольклор мирасы булуы кирәк.

       Татарларда китап басу мөмкинлекләр һәм басма сүзгә мохтаҗлык инде урта гасырларда ук барлыкка килгән. Безнең бабаларыбыз моннан 1500 еллар элек язу белгәннәр. Бу руник язуны 9 нчы гасырда гарәп графикасы алыштырган. Идел буена сәяхәт кылган гарәп укымышлылары Болгар дәүләтендә мәктәп – мәдрәсәләр булуын, илдә галимнәр, шагыйрьләр иҗат итүен, кулъязма китаплар алып кайта торган булганнар. 

      Татарлар үзләре китап язу белән шөгыльләнгән. Болар барысы да аларда китапка ихтыяҗ булуны дәлилли. Казан ханлыгы чорында китап күчерү үзе бер һөнәргә әйләнгән, хәтта алар өчен махсус мәктәп тә булган. Кулъязма китапларга халык авыз иҗаты әсәрләре: төрле сюжетларга корылган кыйссалар, бәетләр һ.б. теркәлгән. 

       Кулъязма китапларның киң таралуы, һәр авылда мәктәп – мәдрәсәләр булу, көнчыгыш фольклоры һәм әдәбияты үрнәкләре  - һәммәсе укый – яза белүгә кызыксыну уяткан, китапка булган ихтияҗның үсүенә китергән. 

   Беренче татар китабы 1722 елда дөнья күрә. Ул – гарәп шрифты белән Астраханьда чыккан Петр 1 манифесты. Ә 1800 елда Казан татарча китап басу өчен типография ачарга рөхсәт бирелә.

    Татар халкы китапка: “Тәгам тән үстерә, китап күңел үстерә”,  - дип караган. Шуңа күрә кышкы озын көннәрдә, кичләрдә хезмәт халкында китап уку яки укыганны тыңлау традиция булып формалашкан. Ул кышкы озын кичләрдә кич утырган. Монда күрше – күлән дә кергән. Керосины булган, өе иркенрәк, күңеле киңрәк булганнарга җыелган халык. Хатын – кыз җеп эрләгән, бәйләгән, чиккән, теккән, ямау салган. Ир – ат чабата үргән, итеккә олтан салган, бау ишкән, ат җигү өчен кирәк булган җиһазларны төзәткән. Лампа яки чыра яктысы төшкән өстәл артында шәкерт китап укыган. Кыйссамы ул,легенда яки дастанмы, бәет мөнәҗәтме – барысын да йотлыгып тыңлаган халык. Һәр кичне бер үк китапны тыңлый торгач ( башка китап юк яки алар бик аз булган) ятлап бетергәннәр.Ниләр буласын да белеп торганнар, әмма тыңлаганнар. Әле хәтта урманга – кырга барганда яки урамга чыккач, янәдән бер – берсенә сөйләгәннәр, фикер уртаклашканнар. Өлкәннәрнең әсәр турында үзара сөйләшүләре, сабыр гына, моңлы гына гапләшүләре балалар өчен тормыш мәктәбе булган. 

      Балалар! Сез яхшы киемнәрегезне киеп, җыелгансыз... Әгәр дә үзегез ач вә ялангач хәлдә урамда калсагыз, ата – анагыз һәм ярдәм итәрлек якыннарыгыз да булмаса, ни хәл итәр вә кайда булыр идегез? Капкадан – капкага йөреп, бер хәерче бала буларак калыр идегез.

      Уйлап карагыз! Сезне ашаткан, эчерткән вә сезне җылы киемнәр эчендә тәрбия иткән һәм бәхетле булуыгызны теләп ошбу мәктәпкә китергән кешеләр кемнәр? Ата – аналарыгыз. Ләкин бик яхшы аңлагыз. Ата – ананы сөю фәкать тел белән генә булмыйдыр, бәлки аларга игътибар һәм аларны зурлау илә буладыр.

  2. Бер акыл иясе болай дигән:” Кем белән дус булуыңны әйтсәң, мин синең нинди кеше икәнеңне әйтеп бирәм”.  Шушы ук билиләмәне китапларга карата да әйтеп була. Син нинди китаплар укырга яратуың турында әйтсәң, мин синең нинди кеше булуыңны, күңелеңдә нинди уйлар ятканын әйтеп бирәм. Тәнгә азык кирәк булган кебек, акыл, йөрәк һәм җан да шулай ук азык таләп итә.

       Савытны тәмле, хуш ис килә торган әйберләр белән тутырсаң, аны бушатканнан соң да шундый ук тәмле исләр генә килеп торачак. Әгәр савытка  әйберләрнең начарын, тәмсез ислеләрен салсаң, аларны бушаткач та шул әшәке ис тирә якны сасытып торачак. Андый савытны кат – кат ышкып юсаң да, исен тиз генә бетерә алмый интегәсең. Безнең акыл, йөрәк һәм җан белән дә шул ук түгелмени? Кулга нәрсә эләкте – шуны укып барсаң, бигрәк тә “теге” ялтыравык тышлы китапларны – баш миенең нәрсә белән агуланганын көт тә тор.

     Әйтик , син, аек кеше, исерекләр белән эш итәсең килми ди. Син,  акыллы  кеше, ахмаклардан ераграк йөрергә тырышасың. Китаплар да шундый: кайсы белән дуслашасың, шунысы белән бергә атлап китәсең. 

      3. Китап турында халык мәкальләре һәм әйтемнәре.

  Китап -  белем чишмәсе. Китап бер нәселнең икенче нәселгә калдырган мирасы. Китап – тормыш көзгесе. Китапсыз йорт – урмансыз кош. Китап укысаң белемең артыр, укымасаң белгәнең дә онытылыр. Китап - якын сердәш, ялкаулык – яман килендәш. Китапсыз өй – тәрәзәсез бүлмә. Ун мең китап укып чыгу- ун мең чакырымлы сәфәргә тиң ( корел). Китап укымаган кеше – чәчәк күрмәгән бал корты

 ( белорус).  Яхшы китап – иң гадел дус: яратсаң – ачуланмый, ә ышансаң алдамый

 ( төрек). Улыңа мең китап түгел, бер китап бүләк ит ( корея). Яхшы китап укысаң, тагын бер дустың арта ( кытай). 

       4. – Китап якын дус, диләр. Моны ничек аңлыйсыз?

        - Үзеңне боргыган, уйландырган һәм дулкынландырган сорауларга җавапны якын дус кына бирә. Шундый ук җавапларны укучы китаптан таба ала.

         - Китапларны ничек сайларга: аларның яхшыларын, начарларын ничек аерырга соң? 

         - Китапны яшенә, белем дәрәҗәңә карап сайларга кирәк. 

        - Дөньяның барлык акыл ияләре дә иң беренче башлап классик язучыларның әсәрләрен укырга киңәш итәләр. Классик әдәбият нинди ул? 

        - Үрнәк булырлык атаклы, киң танылган язучы, фән яки сәнгать эшлеклесе классик була.

      - Рус һәм татар әдәбиятларының классик язучыларын санагыз.

      - А.С.Пушкин, Н. В. Гоголь, М. Ю. Лермонтов, Г. Тукай, Ш. Бабич, М. Гафури,

 Г. Исхакый, Г. Ибрагимов, Ф. Әмирхан.

    5. – Китап турында нинди матур шигырьләр беләсез?

           Китап.     ( Габдулла Тукай шигыре).

   Һич тә күңелем ачылмаслык эчем пошса,

   Үз – үземне күрәлмичә, рухым төшсә, 

   Җәфа чиксәм, йөдәп бетсәм, бу башымны

   Куяалмыйча җанга җылы һичбер төшкә.

   Хәсрәт соңра хәсрәт килеп алмаш – алмаш

   Күңелсез уй белән тәмам әйләнсә баш, 

   Күзләремдә кибеп тә бетмәгән булса.

   Хәзер генә сыгылып – сыгылып елаган яшь. 

   Шул вакытта мин кулыма китап алам,

   Аның изге сәхифәләрен актарам;

   Рәхәтләнеп китә шунда җаным, тәнем,

   Шуннан гына дәртләремә дәрман табам;

   Укып барган һәрбер юлым, һәрбер сүзем

   Була минем юл күрсәтүче йолдызым.

   Сөйми башлыйм дөньяның ваклыкларын,

   Ачыладыр, нурланадыр күңелем, күзем;

   Җиңелләнәм , мәгъсүмләнәм мин шул чакта,

   Рәхмәт әйтәм укыганым шул китапка,

   Ышанычым арта минем үз – үземә,

   Өмет белән карый башлыйм балачакка.

Бер ана улына нинди яхшы киңәшләр биргән. Без дә ул сүзләрне күңелебезгә салып куйыйк әле. Х. Хәмитовның:” Анам сүзләре” дигән шигыре:

Китап – киңәшчең синең,

Дустың, ярдәмчең синең.

Ул хөрмәткә бик хаклы,

Кадерлә син китапны.

Почмакларын бөкләмә,

Битләрен дә ертма син.

Керле кулың белән аны 

Беркайчан да тотма син.

Укы, бәгърем, син аны,

Китапның син дусты бул.

Бик күп сорауларыңа

Җавап биреп торыр ул.

    Әкиятләрдә дә китапның гыйлем иясе хакында күп язылган.Мисалга “Бикбатыр “ әкияте.

   Борын – борын заманнарда яшәгән, ди, явыз сихерче. Үзе кешеләрдән бик көнләшә икән. Шуңа күрә ул кешеләрдән читтә - Каратауда яшәгән. Кешеләр укырга, язарга өйрәнгәннәр, китаплар бастыра башлаганнар.Явыз сихерче кешеләрдән көнләшеп, китапларны һәм китап баса белүче бердәнбер останы урлаган да җиде кат җир астына яшереп куйган. Кешеләр аларны коткарырга тырышып караганнар, ләкин явыз сихерчене җиңә алмаганнар.

    Сихерче яшәгән Каратаудан ерак түгел бер авылда гаҗәеп малай булган. Аңа батыр булганы , бернидән дә курыкмаганы өчен Бикбатыр дигән исем биргәннәр. Ул явыз сихерче турында ишетеп үскән. Уналты яше тулуга, әти - әнисеннән фатиха алып, китапларны коткарырга Каратауга юнәлгән.Бара торгач, әлеге тауга менеп, сихерче белән сугышкан. Ләкин ул батыр булса да, җиңелгән. Чөнки сихерче, үзе урлаган китапларны укып, күп акыл туплаган икән. 

       Бикбатыр үзенең җиңелүеннән бик гарьләнгән. Шул гарьлегеннән өенә дә кайтмыйча, урманга киткән. Йөри торгач адашкан. Озак йөргән ул шулай. Берзаман ул бәләкәй генә йорт янына килеп чыккан. Тәрәзәсеннән ут балкый икән. Өйгә керсә, түшәктә ятучы бер картны күргән. Аның янында бик зур китап булган. Бабайның исеме Акылбай икән. Ул Бикбатырның нишләп йөрүен сораган, аның китапларны коткарырга тырышып йөрүен белгәч, бик сөенгән.

· Беләге юан берне егар, белеме булган меңне егар, улым. Мин сиңа шушы китаптагы барлык акыл – белемне дә бирермен, - дигән. 

 Бикбатыр, бабайдан өч ел белем алгач, яңадан Каратауга киткән. Анда әлеге сихерчене акыл һәм белем ярдәмендә җиңеп, китапларны коткарган һәм кешеләрне азат иткән.

   Бикбатыр хәзер дә үз авылында яши, анда балаларга бабайдан алган белемнәрен бирә икән. 

   Әкият буенча фикер алышу . Укучыларның нәтиҗәләрен тыңлау. 

   Укучыларның китапханәдән нинди китаплар алуларына анализ ясау, берничәсенә сөйләтү. Нәтиҗә ясау. 

        Өйгә эш. Әгәр китап сөйләшә белсә, ул үзенең укучыларыннан нинди кагыйдәләрне үтәүне катгый таләп итәр иде икән? 

Дуслар булганда, яшәү күңелле.
   Максат.  Кешеләр арасындагы үзара мөнәсәбәтләрдә дуслыкның иң мөһим сыйфатларның берсе булуына ышаныч тәрбияләү. 

    Материал. Вил Казыйханов “Әхлак дәресләре”.

Юлдаш газетасы – тест. 

Шигырьләр.

Рефератлар.

Табышмаклар.

Әйтемнәр.

     Эпиграф. Үпкәләү килми уема.

   Мең алдап та дошманым.

  Кайгырам еллар буена.

  Бер алдаса дусларым.   

                   Фәнзәман Баттал

Барышы. 1. Эпиграфны уку – ничек аңлауларын сорау, үз фикерләрен әйттерү.

2. Уку мәсьәләсен кую.

Бик биек тауда көтүче яшәгән. Бервакыт яңгырлы бер төндә өч кеше аның ишеген шакыган.  

   - Минем сакля (Кавказда тау халыкларының өе ) бик бәләкәй, берегез генә керегез. Сез кемнәр соң?- дип сораган көтүче. 

     -Без Дуслык, Бәхет һәм Байлык. Иң башлап кайсыбыз керүен үзең хәл ит...

    -  Көтүче кемне сайлаган?

    - Дуслыкны.

    - Ни өчен?

    - Чөнки Дуслык керү белән өйгә Бәхет тулган, Байлык килгән. 

  3. Укучыларга сорау. Нәрсә ул дуслык?

  1.Ихтыяҗларның, карашларның, фикерләрнең уртаклыгына , үзара рухи якынлык, бер – береңне ихтирам итү һәм башка хисләргә нигезләнгән мөнәсәбәт. Халыклар дуслыгы – Татарстанның иң зур байлыгы.

  2.Берәр нәрсә белән мавыгу, аны ярату хисе. – Ул бәләкәйдән үк китап белән дус булды.

4.Дуслык турында мәкальләр, әйтемнәр.

Укучылар алдына карточка итеп язылган, укучылар укый.

1. Дуслары булмаган кеше ярты гомер генә яши. 

2. Дусны ашыкмыйча гына сайла, тапкач тиз алыштырма.

3. Дусларыңны рәнҗетсәң, дошманнарың сөенер.

4.  Йөз сум акчаң булганчы,  йөз дустың булсын.

5.  Дус беленер авырлыкта, ир беленер батырлыкта.

      5.  Дуслык турында шигырьләр.

Укучы: Мин Муса Җәлилнең “Кечкенә дусларга” шигырьләр җыентыгын сайладым. Бу китапта дуслык турында шигырьләр күп. Мәсәлән: “ Эш дуслары”, 

“ Кечкенә дуслар”, “Дуска”, “ Ике йөзле дуска”. Шулар арсыннан “ Ике йөзле дуска” шигырен укып китәм. 

    “ Киемем минем кырык ямаулы да,

      Күңелем саф аның каравы.

      Син купшы, тик тузган йөрәгеңнең

      Җитмеш җиде төрле ямавы.

     Бу шигырь буенча фикер алышу, укучыларның нәтиҗә ясаулары, фикерләрен тыңлау. 

    Икенче укучы: “Дуска” ( Тәүфыйкъ Камалиев шигыре).

     Идеалымны эзләгәндә,

     Нурлардан күз камашып, 

     Кайчак, яшьлек аркасында,

     Алданып я адашып, - 

      Кереп китсәм бер ялгызым

      Чытырманлык эченә,

      Син борасың мине кире - 

      Кер җыймыйсың эчеңә.

      Түбәнгә очсам -  аркан син    

          Өскә менәм тотынып.

          Суларга төшсәм – көймә син,

          Ярга чыгам утырып...

Бу шигырьгә анализ, фикер алышу, нәтиҗә ясау. 

   6. Дуслык турында җырлар да күп.

Җыр “ Әле дә дуслар бар әле”.

   7. Физкультминут. Табышмак әйтәм уйлап тап! 

1. Бозга бодай сибелгән ( күк һәм йолдызлар).

Укучылар басып күкне һәм йолдызларны кулларын күтәреп күрсәтәләр.

2. Зәңгәр диңгездә аккошлар йөзә ( күк һәм болыт).

Укучылар аяк очларына басып болытны тотарга тырышалар.

3. Ул булса көн була,

    Ул булмаса кем була? (кояш).

Укучылар куллары белән кояш рәсемен һавада ясыйлар.

    8. Дәфтәргә схематик дуслыкның төрләрен язарга.

Дуслык төрләре: Кызлар дуслыгы, малайлар дуслыгы, милләт ара дуслык, хайваннар дуслыгы, туганнар дуслыгы, халыклар дуслыгы, табигать белән дуслык, сәяси дуслык, профессиональ дуслык. 

     9. “ Дуслаша беләсезме?” тест үткәрү, нәтиҗә ясау.

     10.Укучыларның дуслары турындагы рефератларын тыңлау. Рефератларның темалары.

  1. Гаилә дуслыгы.

  2. Дуслык – зур төшенчә.

  3. Туганнар белән дуслык.

  4. Минем иң якын дустым.

  5. Апам – иң якын дустым.

  6. Абыем – иң якын дустым.

Укып чыгу, нәтиҗә ясау, иң яхшыларын билгеләү.

11. Риваять тыңлау:

Бер карт үләр алдыннан улына өч киңәш биргән:

 1. Көн саен бал аша.

 2. Авыл саен йорт сал.

 3. Көн саен өйлән.

Укучылардан бу киңәшләрнең мәгънәсен аңлаттыру.

1. Яхшы итеп тырышып эшлә, ризыгың көн саен тәмле, “баллы” булыр.

2. Һәр авылда яхшы, якын дусларың булсын. Син аларга үз йортыңа кергән кебек керерсең.

3.Хатының белән яхшы яшә, көн саен өйләнешкән көннең беренчесе кебек булсын.

  12. Өйгә эш. Халыклар дуслыгы турында инша язарга.  

Кешене туйдыручы – һөнәр.

Максат.    1. Кеше өчен хезмәтнең яшәү чыганагы икәнлеге хакында аң тәрбияләү, кеше тормышында һөнәрнең бик мөһим урын тотуына ышандыру.

  2. Тырыш хезмәтнең генә данлы хөрмәткә алып баруын исбат итү.

  3. Мәгариф № 5, 1993.

  4. Мәкальләр.

Җиһаз.  Күргәзмә ( әниләре, әтиләре эшләгән әйберләрдән) , карточкалардан стенд

 “Һөнәрле үлмәс, һөнәрсез көн күрмәс”, укучыларның һөнәрләр турындагы иншалары, магнитофон ( язма).

  Эпиграф.”Мин бер генә көнне дә эшсез үткәрүне җинаять дип саныйм.”

                                                                                                                    Островский.

Барышы:             
  Укучылар чыгышы.

1. Бакчаларда шомырт, сирень – 

    Күпме чәчәкләрнең төрләре.

    Безне көтә алда төрле юллар,

    Көтә дуслар тормыш үрләре.

 2.   Механизатор.

       Синең куллар иркен үзәннәрдә 

       Тракторлар йөртеп чыныккан,

       Киемеңә май, кара сөрем йоккан,

       Битләреңә тузан сырышкан

3. Әмма дустым эштә каралсаң да,

    Күңелең саф синең, матур ул.


 Карала бит лампа куыгы да,

    Тирә - якка сибеп якты нур.

 4. Ак тасма булып сузылып,

     Олы юл үтә.

     Яңгыратып юл буйларын,

     Колхоз кырларын.

    Алтын диңгез уртасында

    Йөзә комбайн.

 5.  Трактор алдан чаба,

      Комбайн арттан бара,

      Алтын бодайлар белән

      Капчыклар тулып кала.

 6. Әй, кызыгам, әтиемдәй,
     Комбайнчы булырга.

     Гөрләп үскән игеннәрне

     Урырга да, урырга.

     Әтиемнең ярдәмчесе

     Булам урып җыюда.

     Ә хәзергә кирәк миңа

     Укырга да, укырга.

7. Һөнәрләр бик күпләр ,

    Барда яхшы кебекләр.
    Иң яхшысы кайсысы?

    Безгә кирәк яхшысы,

    Савымчымы, кибетчеме?

    Хисапчы булу ярармы.

  8. Баш ватасың аптырап:

      Нинди һөнәр яхшырак?

      Бәхәсләшеп тормагыз,

      Абзагызны тыңлагыз.

      Сүз җаеннан гына мин

      Киңәш бирәм сезгә дим.

      Илгә кирәкле булу,
      Илдә һөнәрле булу,

      Яхшы теләкле булу,

      Үзе бәхет түгелме?

      Эштән – эшкә сикермә,

       Сайла менә бу җирдә

       Күңел сөйгән һөнәрне.

       Балалар, тагын сезгә

       Бар әйтәсе бер сүзем,

       Нинди һөнәр сайласаң да ,

       Кирәк беренче белем.

            Барысы бергә:

        Нинди һөнәр сайласаң да

        Белемле булу кирәк.

9. Сездән безгә җан җылысы күчсә,

    Бездән күчсен җылы – дөньяга.

    Җир яктырак булсын, булсын җылы, 

    Без кушылып яныйк таңнарда.

  10. Безнең иңдә - ил язмышы,

        Безнең иңдә - җир шары!

        Барысы өчен без җаваплы,

        Без – камилның дуслары.

11. Эзләп, яшь дус, эшең калсын җирдә, 

      Кечкенәме, зурмы – барыбер.

      Тар булса да, яңа сукмак яса,

      Тарны киңәйтүче табылыр.

   12. Төзер өчен яшә, яшәр өчен төзе, 

         Эзлән шуның икесе өчен дә,

         Яшәү мәгънәсе ул – эзләнүдә,

         Иҗат итү, төзү кичендә.

“Юллар, юллар” җырын башкару.

Укытучы.    Кадерле укучылар, хөрмәтле әти - әниләр, укытучы – коллегалар.

      Укучылар! Сезнең барыгызның да әти - әниләрегез хезмәт кешеләре. Аларның хезмәт юллары озын, киң, якты. Бу юлдан сез атлаячаксыз, аны тагын да яктыртырсыз, озынайтырсыз. Һөнәрле, хезмәтле булу өчен, зур уңышларга ирешү өчен иң беренче чиратта белем, тырышлык, сабырлык, ихтыяр көче кирәк.

        Хезмәт турында күмәк хуҗалыгы җитәкчеләренең фикерен  тыңлап карыйк 

( магнитофон тасмасында “Әсанбаш” күмәк хуҗалыгы, профсоюз оешмасы рәисе Гаянов Хәйдәр Гали улының язмасын тыңлау). 

      Чыннан да укучылар “ Кешенең хезмәтенә күрә хөрмәте” ди халык. Хезмәт – яшәү чыганагы. Һәр ике колхоз җитәкчеләре халыкның хезмәтен күрә беләләр, аларны зурлыйлар, бүләклиләр. Еллык отчет нәтиҗәләре шуны күрсәтә. Мисал өчен Ильясның әнисе, Илдусның әнисе 50 шәр кг лы бозау, Айсылуның әнисе 5 ц ашлык, Илнурның әтисе шоферлар арасындагы беренче урынны алып, 400 сумлык бүләк белән бүләкләнделәр. Чыннан да, балалар шушындый хезмәт җимешләреннән соң сез әти - әниләрегезнең нинди шат, канәгать булуларын, үзегез дә алар белән нык сөенеп, күңел җылысы алдыгыз. Бу үзе бәхет түгелмени! Бу уңайдан сезгә Айсылуның әнисе “ Әсанбаш” күмәк хуҗалыгының алдынгы терлекчесе Нурания апагыз үз фикерләрен әйтеп үтәр ( Нурания апа үзенең чыгышын Островскийның сүзләре белән башлады:
 “ Мин бер генә көн булса да эшсез  үткәрүне җинаять дип саныйм.” 

     Хезмәт ияләрен котлап “ Кышкы моңнарда” җыр буенча 2 нче урынны алган Инзилә “Әлдермешкә кайтам әле” җырын башкара.

    Әти - әниләребез, әбиләребез, абый, апаларыбыз үзләренең хезмәтләре белән генә түгел, ә үзләренең төрле һөнәр ияләре булулары белән дә тормышта мактаулы, кирәкле. “ Матурдан – матур, уңганнан – уңган “ күргәзмәбездә аларның кул эшләре тупланган. Алар нинди матурлар, аларның һәрберсенә күңел җылысы салынган. Араларыннан Асия апаның бияләен генә күрсәтеп китәсем килә. Нинди матур, нинди йомшак. Аның башмаклары да бик матур , бик уңайлы. Аннан олысы, кечесе бәйләргә өйрәнә. Калганнары белән дә якыннан танышырсыз.

    Мәктәбебездә кул эшләренә оста куллы, үз эшләренең остазлары Ришат Шамиль улы һәм Фәния Фәрүш кызы өйрәтә . Оста кешенең кулыннан “ гөл тама” ди халык. Аларның кул эшләре күргәзмәбездә урын алган. Укучылар, мондый кешеләрдән вакытны әрәмгә уздырмыйча, өйрәнеп, белеп калырга ашыгыгыз. Һөнәрне күтәреп йөрисе түгел. Һөнәр тамак туйдыручы , һөнәр яшәтүче, ди халык.

     Һөнәр турында мәкальләребез дә күп. Аларның кайберләрен әйтеп үтик. Мәкальләребез фотолар белән эшләнгән “ Һөнәрле үлмәс, һөнәрсез көн күрмәс” стендыннан әйтәбез. Мин  башлыйм, сез дәвам итәсез.

    Укучылар сез кем турында булса да, һөнәр ияләре булулары турында иншалар язып килдегез. Барысын да укып чыгарга мөмкинлек юк. Кайберләре белән генә танышып китәбез. Ирина (ятим бала) әбисе турында, Ильяс әтисе турында, Инсаф әтисе турында, Алия әбисе турында, Ильфир әнисе турында сөйләде.

    Иншаларыбызны яклап, барлык һөнәр ияләренә   дан җырлап Ильфир әнисе белән җыр башкара.

        Укучылар, сезгә мәдәният директоры булып эшләүче Инсафның әнисе “ Бер сыйныфта алты Алсу” шигырен укый.

     Сораулар: - Алсулар кайсы яклары белән бер – берсенә охшаш?

· Кызлар кай яклары белән аерылалар?

· Нинди һөнәрләргә алар оста?

Нәтиҗә.  Һөнәрләре күп булгач, аларга тормышта яшәргә җиңел булыр.

    Димәк, тормышта яшәү өчен күп төрле һөнәрләрне белергә кирәк. Менә ул алдынгы механизатор, алдынгы комбайнчы, балта остасы, итекче, шәл бәйләүче, тәмле пешерүче, матур җырчы дип сокланып карасыннар.

       Класс сәгатебезне Габдулла Тукайның “ Эшкә өндәү”  шигыре белән тәмамлыйбыз. Аны “Кышкы моңнарда” шигырь сөйләү буенча 2 урынны алган Зарипова Нурия укый. 

Ил  куәте – икмәктә. (Кыр батырлары белән очрашу.)
Максат :

 1. Икмәккә хөрмәт хисе тәрбияләү, аның нинди урау юллар белән өстәлгә килүен аңлату:

   2. Укучыларда игенче хезмәтенә хөрмәт тәрбияләү;

   3. Туган якны, аның табигатен яратырга өндәү;

   4. Кешеләрне олыларга, ихтирам итәргә кирәклеген аңлату;

  5. “ Әти”, “ әни”,  “ Ватан”, “Икмәк” сүзләренең олылыгын билгеләү.

  Җиһазлар: икмәк, сөлге, иншалар, плакатлар, икмәк турында язылган мәкальләр, газета – җурналлар.

   Дәрес барышы:

     “ Игенче вальсы” җыры яңгырый.

Шигырь “ Икмәк” :

  Ипекәйнең, аның валчыгын да

  Син төшерә күрмә идәнгә.

  Күз алдыма кытлык еллар килә,

  Ашлык килә, “ икмәк” дигәндә...

  Ак сөлгегә төреп тот син аны,

  Искермәсен, исен сакласын!

  Юлда күрсәң, иел, күтәр, аны – 

  Икмәк җирдә аунап ятмасын!...

  Аш янына икмәк кирәк икән,

  Бер телем ал, аша калдырма!...

  Бер уртлаган калын сыныгыңны

  Кадерсезләп чүпкә салдырма!..

  Ачлык йөри, хәлсез тәнен сөйрәп,

 Дәүләтләрнең  үтеп читләрен.

 ... Кадерен белеп аша, эшләп аша

 Туган җирнең хәләл икмәген!...

 Укытучы: Кадерле кунаклар, кадерле укучылар! Без бүген сезнең белән олы бәйрәмгә җыелдык. Ул – Галиҗәнап икмәккә багышлана. Кичәбезне башлаганчы, мин сезгә икмәк турында мәгълүматлар укып китәм:

   Икмәк – беренче ризык. Аны безнең эрага кадәр 2840 – 2680 нче елларда мисырда пешерә башлаганнар. Нил елгасы буенда яшәгән халыклар ул заманнарда арпа боткасы  һәм сыра белән тукланганнар. Ә бер вакыт сыра кушылган ботканы җылы урында тоткан да, кызган таш өстенә куйган. Шунда боткадан күп тапкыр тәмлерәк, туклыклырак ризык барлыкка килгән. 

   Туклыклыгы һәм яшәү өчен кирәкле 40% аксым, 70% минераль тозлар, 70% В һәм 100% РР витаминнары, тимер, кальций, фосфор бар.

   Татар халкының бик матур табышмагы белән башлыйм:

    Ике түгәрәк, урыны түрдәрәк,

   Эче тулы күзәнәк.

   Әчкелтем дә төчкелтем

   Бар нәрсәдән дә өстен.

Әйе, бу – икмәк. Халкыбыз аны әнкәй, әткәй дигән кебек кадерләп ипекәй дип атаган.

· Икмәк нинди ул ? Ул үзе гади генә сүз. Менә ул безнең каршыбызда. Олуг, бар нәрсәдән дә кадерле. Газиз әти - әни, туган ил белән тиң күргән ризыгыбыз – Икмәк! Ул тәмле, хуш исле, күпереп пешкән, йомшак.

Укучылар мәкальләр әйтәләр:

  Икмәкне күкрәккә куеп кисү, чиста ашъяулыкка төрү борынгыдан килә.

 “ Ипекәйне кадерсезләмә, үзең кадерсезлеккә калырсың”, - дигәннәр.

   Менә сезнең алдыгызда “ Камыр батыр” китабы. Бу китапны сез барыгыз да укып чыктыгыз инде.

· Әкияттәге камыр батыр нинди булган?

· Көчле, батыр, ул тиз үскән.

· Ни өчен шулай булган соң?

· Чөнки ул камырдан ясалган булган.

· Әйе, халкыбыз бу әкияттә икмәкнең көчен – куәтен күрсәткән.

Әйдәгез, тагын бер әкиятне искә төшерик әле. Ул – “ Алтын бөртекләр” дип атала(сәхнәләштерү).
  Алып баручы: Борын – борын заманда бер ир белән бер хатын яшәгәннәр. Аларның өч уллары булган. Бердәнбер көнне боларның әтиләре Туган илне яклап яуга киткән, әмма яу кырыннан кире әйләнеп кайтмаган. Ялгыз ана балаларын үзе генә тәрбияләп үстергән. 

 Ана:- Улларым, килегез әле, мин сезне үстердем. Хәзер көнегезне үзегез күрегез.

  1 улы:- Без үз көнебезне үзебез күрер идек, акчабыз юк. Син, безгә берәр генә бөртек булса да алтын бир!  Ана:- Алтын бирәм. Берне түгел, мең бөртек. Тик ул алтыннарны әтиегез җыеп куйган иде. Аны үзегез эзләп табыгыз.

 2 улы:- Табабыз, табабыз.

Ана: -Әнә, Ташлытау белән Кармытауны күрәсезме? Шул басуга әтиегез алтын бөртекләре күмгән иде. Эзләп табыгыз шуны. Басуның җирен казыгыз, җиң сызганып, тир сыпырып эшләгез. 

( Егетләр китә). 

  Алып баручы: Егетләр өч сабан белән басуның күз карашы кадәр җирен сөреп чыкканнар. Ә алтын бөртекләре тапмаганнар. Алар бик күңелсезләнеп әниләре янына кайтканнар. 

  3 улы: -Бер  генә алтын тапмадык, әни!

  Ана:- Борчылмагыз улларым! Табарсыз алтыннарны. Әнә бурадагы бодайны тишеп чәчегез шул җиргә, көз көне бодайны ургач, бодай тамырларына алтын бөртекләре ияреп  чыгар.

  Алып баручы: Егетләр әниләре әйткәнчә эшләгәннәр. Бодай мул булып уңган, аны урганнар, сукканнар.

  Ана:- Миңа үзегез урган игенне китерегез. Әтиегез җиргә күмгән алтын бөртекләре менә шулар инде, улларым. 

  1 улы: -Рәхмәт әни! Син безне иген игәргә өйрәттең.

               Шигырь “ Икмәк йоласы”.

Әби – бабаларым хөрмәт кылган

Ачлы – туклы гомер итсә дә,

Якын итеп килгәннәрне зурлап,

Күкрәгендә икмәк кискәннәр.

Хәзер исә ризык заты шөкер,

Төрлесеннән исең китмәле.

Тик бар әле кергән якынына.

Күрсәтмәүче икмәк кисәген.

Күрсәтмәсен! Үзенә күбрәк тияр,

Әлегә көнем аңа калмаган. 

Бүтән аңа юлым төшмәс булсын,

Рәнҗемәсен әби – бабамнар.

   Йомгаклау өлеше:

· Сез икмәкне саклау турында нәрсәләр беләсез?

(Укучылар үзләре язган иншаларын укыйлар)

          .Сезнең арада киләчәктә икмәк үстерүче, икмәк пешерүче изге күңелле кешеләр бардыр дип ышанып калам. Ә бүген кунакта, хөрмәтле иген үстерүчеләребез ВДНХ ның бронза медале ияләре Шәйхетдинов Зиннур абый белән Габдрахманов Варис абыйлар. Алар турында бик күп сөйләп булыр иде, әмма аларның үзләренә сүз бирик.(чыгышларын тыңлау).
Безнең кичәбездә катнашкан укучыларыбызга, килгән кунакларга  зур рәхмәт! Сезгә сәламәтлек, бәхет телим. Табыннарыгыз мул булсын,  эшләрегез уң булсын. Сезнең белән саубуллашабыз. Ә ипекәй безнең белән калсын. Безгә яшәргә, үсәргә көч бирсен.

  Кадерле укучылар, бүгенге дәрестә сезнең күңелегезгә изге бөртек салынды. Әгәр сезнең күңелләрегездә шул бөртекне кабул итәрлек җирлек булса, ул шыта башлар, тамыр җибәрер, сабак чыгарыр, яфрак ярыр, чәчәк атар һәм җимешләрен бирер. Ә ул җимешләрнең исеме:

  Игелек

  Мәрхәмәт

  Акыл

  Намус

Иманлы булыгыз, балалар!

Халкым иҗаты буйлап...(Халык йолалары турында.) 
Максат. 1) укучыларны халык педагогикасына нигезләнеп кыскача халкыбызның мәкальләре, әйтемнәр, бишек җырлары белән таныштыру.

  2) Бишек җырларын, халык җырларын дөрес, матур итеп башкарырга өйрәтү.

  3) Халкым иҗатына мәхәббәт тәрбияләү.

  Эпиграф. Халык зур ул, көчле ул, дәртле ул, моңлы ул, шагыйрь ул. Г.Тукай. 

Барышы.  1. Бишек җырлары.

   Бала үсешендә бишек чоры нинди чор ул? 

   Бу сорауга Габдулла Тукай “ Таян Аллага” шигырендә гаят төгәл һәм образлы итеп җавап бирә:

 “ Саф әле күңелең синең, һичбер бозык уй кермәгән,

    Пакъ телең дә һич яраусыз сүзләр әйтеп күрмәгән.

    Пакъ җаның һәм пакъ тәнең – барлык вөҗүдең пакъ синең;

    Син фәрештә валчыгысың, йөзләрең ап – ак синең!...  

   Бишек җырларының гаять тәэсирле көчен тасвирлап язучы Садри Җәләл “ Бишек янында” хикәясендә болай яза:

   “Тынлыкта аның ( ананың) тавышы бигрәк тә моңлы ишетелә. Ул тавыш тик шәфкатьле ана, йокысын калдырып, төн уртасында сөекле  баласын  тирбәткәндә генә ишетелә;  ул моңлы тавышны һичбер төрле музыка бирә алмый! Ул табигать тарафыннан тик  аналарга гына бирелгән сәмави ( ягымлы , моңлы) нәрсә”.

  Бишек җырлары – туган телгә, иксез – чиксез дөнья киңлегенә алып керә торган бәя биреп бетермәслек әһәмиятле чыганак. Аларның төп вазифасы – бишек тирбәтеп баланы тынычландыру, йоклату; иҗатчылар -  әниләр. әбиләр, бала караучы үсмерләр һәм шагыйрьләр.

    Хәзер Фагизова Инзилә белән Мөхәммәтов Инсафның чыгышларын тыңлап үтәбез. Мөхәммәтов Инсаф: - Әти - әниемә мин бердәнбер малай. Әнием мин кечкенә чагымда шушы матур шигырьне укыган, аны көйгә салган:

    “Бердәнберем син минем”

                       Фирая  Зиятдинова шигыре.

Алтын ла син, диеп,

Якыным ла син, диеп,

Үстерәм бәбкәемне

Иркәләп, сөеп.

Улыкаем син минем,

Юлыма нур сибүче

Бәхетем минем.

Бәлли – бәү, бәлли – бәү.

Син минем ышанычым,

Бердәнберем дигәнем;

Син – бөркетем, лачыным,

Илгә бүләгем.

Матур булып үсәрсең,

Батыр булып үсәрсең,

Ак өметем син минем,

Бәхетем минем.

Бәлли – бәү, бәлли – бәү,

Бәлли – бәү, бәлли – бәү.  

Фагизова Инзилә:- Мин курчакларымны    “ Бишек җыры” җырлап йоклатам.

                           Туфан Миңнуллин шигыре.

Куанычларым, шатлыгым булып,

Балам – багаллам, үсәрсеңме син?

Сагынып җырлар җырлама минем,

Күземнең нуры, күчәрсеңме син?                

Бәхет гөлемнең чәчәге булып,

Былбыл кошкаем, яшәрсеңме син?

Әнием диеп, кадерлем диеп,

Сандугачкаем, дәшәрсеңме син?

 Гомрең сукмагын зур юллар буйлап,

 Өмет йолдызым, үтәрсеңме син?

 Илеңнең данын намус, вөҗданың,

 Балам, әй балам, итәрсеңме син?

  Галимов Илнур: -Әбием мине бишектә көйләгән.

    Бишек янында

         Татар халык җыры.

Әлли – бәлли итәр бу, йокыларга китәр бу,

Бәү – бәү итеп, күз йомып,

Изрәп кенә китәр бу.

Алма кебек тәгәрәп,

Үсеп буйга җитәр бу,

Абыйлары артыннан

Казаннарга китәр бу.

Казаннарда укыгач,  галим булып җитәр бу.

Әлли – бәлли итәргә

Ал бишеге бар аның,

Алдына алып йоклатырга

Үз әбкәсе бар аның,

Ал бишеге бар аның

Гөл бишеге бар аның

Тәрбияләп үстерергә 

Үз әнкәсе бар аның.

  Йомгаклап әйткәндә, бишек җырлары, юаткыч һәм мавыктыргычлар балаларга үз поэзияләрен булдырырга, җырлы – биюле, такмаклы – такмазалы уеннарда катнашырга ярдәм итә, аларны өлгер, зирәк, яхшы хәтерле, җитез, гадел булырга өйрәтә, матурлык дөньясына якынайта. Шулай итеп балага камил табигатьле шәхес булып калырга булыша.

  2. Мәкальләр һәм әйтемнәр.

Мәкаль һәм әйтемнәрнең вазифалары, төрләре белән танышабыз. Мәкальләр күп сыналган  тәҗрибә һәм дәлил урынында әйтелеп йөртелә. Тәҗрибә һәм дәлил булгач, мәкаль кешегә мисалсыз – нисез генә берәр үгет – нәсыйхәт, акыл, киңәш йөзеннән билгеле бер өлкәдә белем – гыйлем өстәү максатында да әйтелә: “ Арыш чәчсәң, көлгә чәч”, “ Сыйлы көнең сыер белән “, “ Дөнья яктыра көн белән, адәм яктыра белем белән”, “ Җиде йортның телен бел, җиде төрле белем бел”, “ Таза орлык таза иген үстерә” һ.б.

  Мәкаль кешедән фикер уяулыгы сорый. Акылы үткен, җитез һәм актив кешегә мәкаль һәм әйтемнәр бик күп нәрсә бирә: “ Бәхетемнең баласы унбишендә баш булыр, бәхетсезнең баласы утызда да яшь булыр”, “Юньле бала ат мендерә, юньсез бала аттан төшерә”, “Гыйлемсез бер яши, гыйлемле мең яши,” “Дөньяны яуларга омтылма, аның гыйлемен яуларга омтыл” һәм башкалар.

       Безнең халыкта “Әйберне тану – файдасын табу” дигән хикмәтле сүз бар. Кеше хезмәт, тәҗрибә аша әйберләрнең яшәү, тормыш көтү,өчен файдалы якларын табарга, аларны танырга, ягъни реаль күзлектән карап бәяләргә өйрәнгән. Җир өстендәге байлыклардан – урман – сулардан, җиләк – җимеш һәм үләннәрдән, хайваннар, кош – кортлардан гына түгел, хәтта ерак күк җисемнәреннән дә практик файдалану халыкның тормыш – көнкүрешендә шактый күптәннән килгәнлеге күренә. Күчмә тормыш чорында ерак илләргә сәфәр кылганда, йолдызларга карап юнәлешне дөрес билгеләргә өйрәнү һәм белү дә бик әһәмиятле булган.

    Фән – белем, уку – язу, аларның тормыш өчен әһәмияте, кешене күркәм һәм хөрмәтле итүе турындагы мәкальләр татар фольклорында традицион бер тематик цикл тәшкил итә:”Белем – белгечлек патшалыктан югары”, “Белемнең чиге юк”, “Алтын дәүләт түгел, Гыйлем дәүләт”, “Патша – үз илендә генә патша, галим – һәркайда да галим” һәм башкалар. Һөнәрчелеккә караган мәкальләр Болгар дәүләте дәверендә үк иҗат ителгән. Болгар дәүләте  авылларында кара металл җитештерү, тимерчелек, ювилерлык, бронза кою, чүлмәк ясау, күн җитештерү, сөяк әйберләр әзерләү, агач эшкәртү югары камиллеккә ирешә:”Тимере бар тилмермәс”, “Тимерче кулында тимер балавыз кебек эрер”, “Балтасы барның кулы уйнар, балтасызның күзе уйнар”, “Алтынны коя белмәгән эретер, тирене или белмәгән черетер” һәм башкалар.  

      Мин дә сезнең алга шундый мәкаль куям:”Телең белән ашыкма, эшең белән ашык”. Һәрвакытта да шушы мәкальгә таянып эш итик, аны күз алдында тотыйк.

      3. Бәетләр, мөнәҗәтләр.

      Бәетләрне халык тормышының художестволы елъязмасы дип атарга мөмкин.. Халык тормышында туктаусыз булып торган вакыйгалар, төрле фаҗигале хәлләр, сөю – мәхәббәт һәм башка күренешләр бәетләрдә тасвирлана.

      Бәетләрнең бер үзенчәлеге вакыйганы яки хәсрәтле хәлне үлгән кешенең үзеннән сөйләтү. Ә хәзер безне Гөлшат авылдашыбыз “Илшат бәете” белән таныштырып китәр. Ул 1997 нче елның 16 нчы сентябренда фаҗигале төстә вафат булган. Бу бәетне мәктәбебезнең элеккеге укучысы Гыйлметдинова Ләлә язган иде. “Илшат бәетен” уку.

      Мөнәҗәтләр бәетләргә якын торалар. Алар бер яктан бәет, икенче яктан лирик җырларның аерым сыйфатларын, дини җырларның да кайбер үзенчәлекләрен берләштергәннәр. Мөнәҗәтләр кеше күңелендәге кайгылы хисне чагылдыра, ата – анага, тугрылыкка, әхлакый сафлыкка, миһербанлыкка өнди.

Гөлзада Сафиуллина башкаруында мөнәҗәт тыңлана. Фаҗигале башлангыч өстенлек иткән бу иҗат җәүһәрендә халыкның тормышка карашы, рухы ачык чагыла.

     4.”Халкымның җыр мирасы”

      Халкыбызның җыр мирасы күп төсле бизәкләрдән тукыган моңлы, шигъри бер дөнья. Алар арасында балалар җырлары, уен – такмаклары, уенлы – хәрәкәтле җырлар, лирик җырлар бар. Җыр кешенең эчке дөньясын, аның хисләрен, кичерешләрен чагылдыра.. Халык авыз иҗаты әсәрләренең башка төрләре белән чагылдырганда, җырлар халык арасында иң күп таралган булуы белән аерылып торалар. Укучылар, сез җырларга бик яратасыз. Без бик күп җырлар өйрәндек. Җыр “Матур Гөлгенә”

     Кеше эш эшләгәндә дә, юлда да, ял вакытында да, кайгылы вакытында да җырга мөрәҗәгать иткән һәм итә.

    5.”Милли бәйрәмнәр. Йолалар”

    Укучылар, сез нинди милли бәйрәмнәрне беләсез?(Сабантуй, Сөмбелә, Нардуган, нәүрүз, Зәрә, Карга боткасы, Каз өмәсе һәм башкалар.) Әйе, укучылар, болар барысы да халкыбызның иң яраткан, көтеп алган бәйрәмнәре. Борынгы заманнарда төрле гореф – гадәтләргә һәм йолаларга ышану татар халкы арасында шактый көчле булган. Кешеләр йолаларны үтәргә тырышкан.

     Бәйрәмнәр, йолалар җыр һәм уен белән үрелеп барган. Халык арасында, бигрәк тә яшьләр арасында халык уеннары шактый зур урын алып торган. Шул уеннар барышында җырлана торган җырлар, такмаклар халык авыз иҗатының мөһим бер тармагы. Җырлы уен “Челтәрле”.

    Без сезнең белән халык җәүһәрләрен карап үттек. Халкыбызның рухи  яктан бик бай булуын, бай мираслы булуын күрдек.Г.Тукай тикмәгә генә: “Халык зур ул, көчле ул, дәртле ул, моңлы ул, әдип ул, шагыйрь ул” – димәгән.

ТЕМА: МӘКТӘП МУЗЕЕ 

     Мәктәп, мәктәп! Изге матур сүз бу. Шушы изге урында бала беренче тапкыр укырга, язарга, эшләргә өйрәнә. Шушы изге урында ул халкыбызның бай рухи мирасы белән таныша, борынгы үткәнебез турында беренче мәгълүматларны ала. Һәр халык үзенең барлыгын, җисми һәм рухи көчен расларга, бүтән буыннар, милләтләр күреп – танырлык,  тарих хәтерендә калырлык ядкарьләрен туплап калдырырга тырыша. Аларның күбесе тарих йортлары – музейларда саклана һәм халкыбызның рух хәзинәсен чагылдыра. Музей дигән сүз үзе грекчадан музалар сарае, муза – рухият бинасы дигән сүз бит.

     Сезне халкыбызның рухи байлыгы тупланган музалар сараена, рухият бүлмәсенә дәшәбез. Рәхим итегез! 

     Каһарман якташыбыз, ирек һәм бәйсезлек өчен көрәшчеләр сафында булган Е.Пугачев полковнигы М.Гомәров исемендәге “Туган якны өйрәнү” музеена 2003 нче елда нигез салынды. Ул төп дүрт зур бүлектән тора. 

БЕРЕНЧЕ БҮЛЕК: 
“БЕЗ ТАРИХТА ЭЗЛЕБЕЗ”
Тарихның кагылган саен

Куба, коела ярчыгы.

Катламнары арасыннан

Татар чыга, татар чыга.

   Тарих катламнарын күтәргән вакытта Е.Пугачев полковнигы якташыбыз Пычак авылы егете М.Гомәров турында бай мәгълүмат билгеле булды. М.Гомәров 1746 елда Пычак авылында туган, лашманчы булып эшли. 1773 елда Е.Пугачев җитәкчелегендәге восстаниедә иң зур отряд белән (200 кеше) ул җитәкчелек итә. М.Гомәров шул отряд белән Вятка аша чыга, Бемыш заводын яулап ала. Биредә аның отрядына бик күп крестьяннар кушыла, отрядындагы сугышчылар саны 1700 гә җитә. Аңа каршы Казаннан капитан Кардашевскийның җәза отряды чыга. М.Гомәровның әтисен (Гомәр Әмиров), абыйларын, хатыны Мәрфуганы әсирлеккә төшерәләр. М.Гомәров үзе хыянәтче мишәр – старшина Миндәй Тупеев кулына эләгә. Озак җәзаланганнан соң 1774 елда Таганрог сөргененә, каторга эшләренә җибәрелә. 


[image: image4]
    Батыр якташыбыз М.Гомәровның якты истәлеге алдында без баш иябез. Һәр елны “Хәтер көне”ндә аңа багышланган митинг уздырыла, мәктәп каршына куелган мәрмәр һәйкәленә чәчәкләр куела.

Соңгы бүләк булган ташыгызда

Исемегез уеп язылган.

Сез эшләгән игелекле эшләр

Күңелләрдә мәңге уелган.

ИКЕНЧЕ БҮЛЕК: “Халкың – талант, суың – шифа, үзең – җәннәт, туган як” дип исемләнгән бу бүлек туган төбәгебезнең иң зур байлыгы булган кешеләргә багышлана. 

   Һәр төбәк үзенең кешеләре, аларның матур эшләре белән данлы һәм мактаулы була. Безнең ягыбыз да андый күренекле кешеләргә бай. 

Академик, фән докторы, профессор Файзелхак Газизуллин,

фән докторы, профессор, халык депутаты Фоат Галимуллин,


[image: image10.wmf]
көрәш буенча чемпион Фоат Шакиров


[image: image11.wmf]
фән докторы, профессор, Мәсәгүть Гомәров 

премиясенең беренче лауреаты Мәхмүт Яхин,

драматург Халисә Нигъмәтуллина


[image: image13.wmf]
җырчы Гүзәл Кашаповалар – безнең горурлыгыбыз.

    Безнең мәктәпне тәмамлап илебезнең төрле почмакларында эшләүче хөрмәтле якташларыбыз да күп безнең. Алар арасында врач, инженер, укытучы, колхоз рәисләре, кулланучылар җәмгыяте рәисләре, аппарат җитәкчесе, пенсия фондының идарә башлыгы, прокурор һ.б. күренекле урыннарда эшләүчеләребез бар.


[image: image14]
   Әхмәт Юныс – ул Әсән Елга авылында 1916 елда туган. Шагыйрь, Бөек Ватан сугышында фронт газетасы редакциясендә эшли, шигырьләр яза, тәрҗемә итә. Биредә аның турында документлар, китаплары тупланган.

    Туган җирем алар хезмәте, ягъни гомерләрен колхоз производствосы белән бәйләнгән кешеләр белән данлы.  Алар арасында атказанган, орден – медальләргә ия булган хөрмәтле кешеләребез дә бар.

   Безнең төбәк сабантуй батырларына да бик бай. Мәйданда матур көрәш үрнәкләре күрсәткән, төрле елларда батыр калып, авыл, район, республика батыры алган Миннемулла абый Фәхретдинов, аның улы Рәмис Фәхретдинов, Хайруллин Файзелхак, Җамалиев Фәнил, Галимуллин Ринат, Бадрутдинов Госман, Галимухаметов Равил, Гыйльметдинов Рафыйк абыйлар бар. Аларның матур башлангычын бүген уңышлы дәвам итүче яшь батырларга  бай безнең туган ягыбыз.

ӨЧЕНЧЕ БҮЛЕК: “Онытылмас матур истәлекләр бизәп калды мәктәп елларын” дигән бүлек мәктәбебезнең тарихына багышлана. 

   Безнең мәктәп – бай тарихлы мәктәп. 1935 елга кадәр аның үз бинасы булмый, Пычак авылындагы бай йортында укыйлар. 1935 елны Пычак тулы булмаган урта мәктәбе ачыла (ТБУМ). Аңа сигез авылдан килеп укыйлар, интернат булмау сәбәпле, балалар авыл кешеләрендә квартираларда торалар. Мәктәп белән төрле елларда Сабирҗанов, Каримуллин Лотфулла, Хаҗиев Гали, Хөсәенова Гөлсем, Минекаев Раиф, Җиһаншин Каим абыйлар җитәкчелек итәләр. Интернат, ашханә, мастерской салына, бакча үстерелә.

   1985 елда мәктәбебез урта мәктәп статусы ала. 16 ел урта мәктәп булып эшләү дәверендә 14 медаль (6 алтын, 8 көмеш) иясе, 192 укучы урта белем алып, зур тормышка атлады. 

   1987 елдан мәктәп белән Гарәфиев Зиатдин Загриевич идарә итә.

   “Ел мәктәбе-1999” Бөтенроссия бәйгесендә лауреат, “Ел мәктәбе – 2004” республика зона бәйгесендә 2 урын, 2002 елда “Сәламәтлекне саклау һәм ныгытуда көмеш дәрәҗәсенә ирешкән” мәктәп, “Юннат - 2001” Бөтенроссия күргәзмә выставкасы дипломаты, 2006 елда “Өстенлекле милли “Мәгариф”” проекты конкурсы җиңүче исеменә лаек булды. 

 Район, республика олимпиадаларында, бәйгеләрендә призлы урыннар яулау өчен ел дәвамында зур эш алып барыла.

Мәктәп педагогик кадрлар белән тулысынча тәэмин ителгән. Мәктәптә эшләүче 25 укытучының – 24 е югары белемле, берсе махсус урта белемле. 2 югары категорияле, 8 – беренче категорияле, 8 – икенче категорияле, 3- Татарстан Республикасының атказанган мәктәп укытучысы, 1 – Мәгариф отличнигы, 2 – “Россия Федерациясе мәгарифенең Мактаулы хезмәткәре” билгесенә ия.

ДҮРТЕНЧЕ БҮЛЕК: ТАРИХИ ИСТӘЛЕКЛӘР      БҮЛЕГЕ

     Анда авыл халкыннан җыелган көндәлек куллану әйберләре йорт кирәк – яраклары, борынгы акчалар, бизәнү әйберләре һ.б. тормыш  кирәк – яраклары тупланды.[image: image20.jpg]

Без- 41 ел балалары.

Җыр: Илназ

-Хөрмәтле Фоат абый!

 -Кадерле Сәвия апа!

-Якын Илсур абый!

Хор:” Без-41 ел балалары” дигән

Очрашу кичәсе белән котлыйбыз.  

-Эшләрегез уң булсын!

-Тормышыгыз имин булсын!

-Сәламәтлелегез нык булсын!

Хор: Бездән теләк шул сезгә!

1. Озын юллар үтеп килдегез сез

Исәнмесез кунаклар исәнмесез!

Йозегездә якты нурлар уйный

Барыгыз да әйбәт күркәм бит сез.

2. Кайсы авылларда яшәсәгез дә

Күнелегез белән монда бит сез

Без бит сезне бик сагынып көттек

Исәнмесез, дуслар, исәнмесез!  

3.Исәнмесез, хөрмәтле Фоат абый,

Сәвия апа, Илсур абый, 

Сез дә исәнмесез!

Һәммәгезгә кайнар сәлам бездән, 

Исәнмесез, дуслар, исәнмесез!

Хор: Без бит Сезне бик сагынып көттек,

         Исәнмесез, дуслар, исәнмесез!

Җыр:”Сагыну”

1) Елның иң матур кичәсен

Очрашу кичәсе диләр

Бәйрәмегез котлы булсын, 

Сәвия апа, Фоат, Илсур абыйлар!

2) Әссәламмәгаләйкүм,-дип башлыйк әле

Очрашуның матур кичәсен. 

Шат күңел белән, күңелле итеп, 

Үткәрик әле Очрашу кичәсен.

3) Якын дуслар җыелганнар 

Шул уңай белән бүген

Җырларның иң матурларын 

Җырлыйк әле без бүген.

 Җыр: “Герман көе”

1) Тарихта бәйрәм көннәре дә, кайгылы көннәр дә шактый. Кара көннәр дә, әйе, бихисап. 1941 елның 22 июне - әнә шундый даталарның берсе. Дүрт елга сузылган дәһшәтле Бөек Ватан сугышының башы әнә шуннан килә һәм бүгенге көнгә кадәр дәвам итә.

Соңгы тапкыр кичә көлде дөнья, 

Соңгы тапкыр кояш балкыды.

Таң атмады бүген, көн тумады,

Алды җирне сугыш ялкыны. 

2) Тормышның үз законы бар: еш кына яхшылыклар тиз онытыла, ә авырлык, кайгы, хәсрәт хәтердә мәңгегә уелып кала. Шуның өчен дә халкым чиксез булып тоелган. 1418 куркыныч көнне бүгенгедәй хәтерли. Җирдә тынычлык булсын өчен млннар һәлак булды, млннар кайтмадылар.

3) Әйе, син катмадың, кайтмадың шул газиз әтием, зур сугыш кырларында ятып калдың.

Сез кайларда ятасыз икән,

Нинди туфрак, нинди җирләрдә?

Кайтырбыз дип, киткән идегездә,

Кайтмадыгыз туган илләргә!

Әйе, кайтмады шул Сәвия апаның газиз әтисе Абдулла абый, Илсур абыйның кадерле әтисе Кашаф абый, Фоат абыйның гармунчы әтисе Галимулла абый кайтмадылар.

Бөек Ватан сугышына безнең Әсәнбаш территориясеннән 302 кеше киткән, 215е туган җир азатлыгы өчен барган авыр сугышларда ятыр калган, 215 гаилә кайгы-хәсрәт күргән, 87 якташыбыз гына туган җиргә әйләнеп кайткан, бүгенге көндә 15 генә исән, тагын берничә елдан аларның берсе дә калмаска мөмкин. ә сугышта үлгәннәр халык хәтерендә, ялгыз ананың хәсрәте күзендә, тол хатынның, ятим балаларның күңелләрендә мәңгелек моң булып яшәүләрен дәвам итәләр. 1 кайтмасак,1 кайтырбыз дип китсәләр дә, 215 авылдашыбыз туган туфрагын күрү бәхетенә ирешә алмады. Алар еракта мәңгелек йокыга талдыдар. Бу батырлыкларны онытырга безнең хакыбыз юк. Алар безнең белән, алар биредә, оныкларында яшәүләрен дәвам итәләр. 

4)Мин сугышка керсәм дошманымның

   Йөрәгенә төзәп атамын,

   Үзем үлсәм, балаларым кала

   Минем гомерем булып,Ватаным.

Әйе, үзләре үлсәләр дә аларның  якты хатирәләрен. Үзләренең матур яшәү үрнәкләре белән дәвам итүче балалары калды. Ул балалар тормышның бар сынауларын, авырлыкларын. әтисез тормышның бар михнәтләрен, ялгыз апаның күз яшьләрен, ятимлек ачысын үз җилкәләрендә бик иртә татып үсәргә мәҗбүр булдылар.

Алар-41 ел балалары, сугыш чоры балалары, сугыш ятимнәре. Аларны менә шул 41 ел берләштерә. 

Бүген бездә 41 ел балалары: Пычак авылыннан Галимуллина Сәвия апа, Әсән Елгадан  Гыйләҗев Илсур абый, Арпаяз авылыннан Фоат абый Галимуллиннар. 

5) Безнең белән очрашуга килгән 41 ел балалары өчен                             

бию башкарыла.

6)Идел бит ул, тирән бит ул, 

   Тирән бит ул,  киң бит ул шул,(2)

   Караңгы төн, болытлы төн, 

   Без аерылган төн бит ул.

 Сугыш, сугыш...Мәрхәмәтсез кара сугыш. 4 сабыен кочаклаган Оркыя, 4 нарасыен җитәкләгән Кәмилә, 3 газиз баласын күкрәгенә кыскан Нурхаят апаларны мәңге тол, балаларны ятим иткән каһәр суккан сугыш. Бүген бу 3 апа да исән түгел инде: Оркыя апа 1996, Камилә апа 1999, Нурхаят апа 1989 фани дөньядан бакый дөньяга күчтеләр. авыр туфраклары җиңел булсын.

7) Юл чатында басып, елап калдым

    Син сугышка киткән чагында.

    Төн уздырып, таңнар ккаршыладым, 

    Сине өзелеп көткән чагында.

   Юл чатында сине озатып калдым,

   4 нарасый иде кулларда

   Күпме ачлык, күпме борчу-хәсрәт,

   Очрадылар тормыш юлымда.  

            Юл чатында сине озатып калдым, 

            Күмелгәнче синең юлларың.

           Авыр тормыш, газап чигә-чигә, 

           Үсеп җитте синең улларың.

            Әйтеләсе сүзләр әйтелмәде, 

            Тел очында калды сүзләрем. 

            Синең киткән юлга карый-карый

            Талды минем моңсу күзләрем.

            Ник шаулыйсыз шулай өянкеләр, 

            Нинди җилләр сезгә сарылды?

            Нинди хәбәр китердегез, җилләр, 

            Кемнең җаны тәннән аерды. 

            Караңгы төн болытларны ярып,

            Нинди җилләр бүген исәләр? 

            Җаннарымны ярып бирер идем,

           Әтиләрең исән дисәләр.  

8). Әйе, исәнлек хәбәре урынына бу 3 гаилә газиз әтиләренең үлем хәбәрен ала шул. Шул еллардан башлап, сөякләре чит җир туфрагында калган газиз ирләрен, әтиләрен сагынып, яшәү чоры башлана. “Сагыну” җыры җырлана.

... менә без дә үсеп җиттек, әти 

 менә без дә үсеп җиттек . 

9)Әйе, ирләр сугышта, балалар итәктә. Якты өмет һәм тирән сагыш йөрәктә, ә яшисе балаларны үстерәсе, фронтны, илне икмәк белән тәэмин итәсе бар. Ирләрне сугышка озатып ябылган капкалар, иртәгәсен таң белән үк, фермага һәм иген басуларына эшкә бару өчен, кадерле әниләр тарафыннан кабат ачылдылар. Әйе, җил капкалар, 1418 көн буена таң белән ачылдылар да, төн караңгылыгында гына ябылдылар, ә озын көннәр буе нык куллы хуҗаларын, сугыш кырларындагы хуҗаларын көттеләр ул капкалар. ә хуҗалар бу капкаларга йолдыз булып кына кайттылар, өчпочмаклы авыр хәбәрне шушы капка ачып керткән почтальон алып килә. ә әниләр уракта, кырда, фермаларда. Кулларын камыл кискән, көчле рухлы, Әниләр хөрмәтенә бию. 

10) Менә без дә үсеп җиттек, әти

      Менә без дә үсеп җиттек,-ди Сәвия апа.

Сәвия апа хатирәләре.

Сабан туйда, көрәш барган мәйданнардан

Сугыш җиле әтиләрне йолкып алган.

Сөлгеләре яшел чирәм өсләрендә

Яраланган аккош кебек ятып калган.

Без туганбыз- сугыш чыккан.

Әйе, без туганбыз-сугыш чыккан. Исәнме, зур тормыш, исәнме! Менә мин, синең Сәвия исемле кызың, дөньяга килдем бит. Мин җир йөзенә 1942 елның 1 нче гыйнварында килдем. Авыр чор-сугыш чоры булган. Мине- әтисе, әниемне тол һәм арка терәксез, туганнарымны ятим калдырган мәрхәмәтсез сугыш булган ул. Мин сабый идем, бу хәсрәтне аңламадым. Минем өчен ул хәсрәтле –иң авыр хәсрәтле – газиз әнием-бәләкәй генә кадерле әнием-бөтен авырлыгы белән берүзе күтәргән. Әйе, ул 4 баласын тормыш авырлыкларын җиңеп аякка бастырды. Мин дә, әниемнең иң кечкенә кызы, аның тырышлыгы, үземнең зур теләгем аркасында югары белем алдым, 36 ел балаларга белем һәм тәрбия бирдем. Ул елларда артта калды инде, бүген үткән еллар истәлекләре. Якты хатирәләр тәэсирендә яшим. 

-Хөрмәтле, Сәвия апа! Күңелегездә йөрткән авыр да, якты да хатирәләрегез белән безне таныштырган өчен  зур рәхмәт һәм тирән ихтирам белән сезгә үзебезнең җырыбызны бүләк итәбез. 

11) Елыйсы килгән чакларда

 Җыласаң җиңел була... (Илсур абый турында) 

Сугыш ятименең яшәү принцибы шулай була. әтиле балаларга карап, кызыгып, бер”әти” дип авыз тутырып әйтергә тилмергән вакытларында, күзләрен яшь чыгармаслык итеп чытырдатып йомып, йөрәк түрендә әйтергә теләгән сүзләрен тирән моң итеп, тышка җыр итеп бәреп чыгара Илсур абый. Ятим баланың йөрәге моңлы була шул. Халык әйтмешли: 

Моңлы бала түгел идем, 

Моңнар төште башыма. 

Әйе, моңнар төшә адәм баласының башына. Әнисенең 4 сабыен ачлыктан, салкыннан саклау өчен ферма өйләрендә яшәве дә, ирләр генә эшли ала торган гына авыр эшләрне: мич чыгару, балта белән кагу-сугу эшләре дә, апаларының яшьтән авыр эшләрдә эшләүләре дә - аның күңеленә тирән моң булып кереп калган. 

 Илсур абый безнең мәктәп өчен үз кеше, якын кеше. Чөнки ул 29   ел шушы мәктәптә хезмәт укытучысы булып эшләгән. “Алтын куллы”  диләр аның турында: агач эшендә, тимер эшендә, бакчачылык, умартачылык, электр эшен дә белә ул, кирәк икән өздереп гармун уйный, моңлы итеп җырлый, сыздырып биеп тә җибәрә. Ходай тәгалә аңа буй-сын матурлыгын да, һөнәр осталыгын да кызганмаган, бүгенге тормышның җитеш матур булуы аның әнә шул һөнәрле булуы, хезмәт сөюенең матур нәтиҗәседер. Әйе, аңа барысы өчен дә үзенә тырышырга туры килгән, чөнки атаның нык иңнәрен тоймаган ул. Әнисе аның өчен әти дә, әни дә булган. Бирешмәгән, тырмашкан, яшәгән һәм яши Илсур абый.

Бүген Илсур абый -безнең кадерле кунагыбыз. Сүзне балачагының авыр хатирәләре, яшьлегенең тирән моңнары, гомеренең яшәү мәгънәсе турында сөйләү өчен, 41 елның моңлы баласы- Илсур абыйга бирәбез. (Илсур абый чыгышы)    

 12) Сабый чакның сукмаклары сыман 

Тальян моңы 

Әрәмәгә кереп югала.

Уйларымның очы авылымның

Талларына кайтып урала,  - ди туган җирен яраткан, аннан көч-куәт алып яшәгән Фоат абый. (Фоат абый турында)

             Сугышка сез чыгып киткәндә, 

             Әле без калганбыз бишектә

             Инде һия оныта алмыйбыз, 

             Без сезне ничек тә, ничек тә. 

Тимерче учагың сүнмәгән, 

Ул гел көтә сине, әткәем.

Ил бәхетен сакларга алмашка

Кадерләп үстерде Илкәем.            

           Каберең кайдадыр билгесез, 

           Туфрагың күмгәндер үләннәр 

           Китмиләр күңелдән беркайчан 

           Ил өчен көрәшеп үлгәннәр.  

Әйе, ил өчен көрәшеп үлгән  кадерле әтисе, оста гармунчы, шәп тимерче Галимулла абый бүген дә улы күңелендә яши. Фоат абый 1941 елның 21 мартында  туа, әтисе сугышка киткәндә аңа 3 ай була. Аңа бүген 67 яшь. 67 ел әтисез яши ул. Бу 67 ел-яшәү өчен тырышу, тормышта үз урыныңны табу, ил-халкыңа, милләтеңә, туган телеңә хезмәт итү өчен ариый-талмый эшләү, эзләнү, табу, югалту, биеклекләргә ирешү еллары була. Ул бүген тел белгече, диктор, галим, тәнкыйтьче, фән докторы, профессор, атказанган мәдәният хезмәткәре, якташлар җәмгыяте президенты, Татарстан язучылар союзы рәисе, Татарстан югары советы депутаты дәрәҗәләренә, биеклекләренә ирешкән икән – монда аның нык характеры, көчле ихтыяры, яшәүнең зур мәгънәсен тоюы ярылып ята. Бу биеклекләр берсе дә җиңел генә бирелми, бик нык тырышырга,эзләнергә, укырга, үз өстендә даими эшләргә, эшләргә һәм эшләргә туры килә аңа. Ә эшләргә сугыш чоры ятиме кечкенәдән үк өйрәнә, 7 классны бетергәч, ул плугар булып хезмәт юлын башлап җибәрә һәм хәзер дә көн-төн эшләвен дәвам итә. Бу биеклекләргә ул үз көче белән ирешә. Ә ул нинди көч соң? Ул- ятим баланың тормыш күзенә карап, сугышта үлгән әтисенә, авыр тормыш йөген тартучы әнисенә җавап сүзеннән, үз-үзенә ышанычыннан килгән көчтер ул. 

13) Безнең киткән юлларыбыз

      Бормалы да сырмалы,

      Балалар белән туйганчы

     Сөйләшеп тә булмады.

Әйе, балалар белән туйганчы сөйләшә дә алмыйча китә Фоат абыйның әтисе Галимулла ага. Хәтта улының, 3 айлык улының сөйләшә, йөреп китүен дә күрмичә китеп бара ул. Хәзер без сезне Фоат абыйның тууына 50 еллык уңаеннан, 1991 елның 21 мартында, “Хезмәт даны” газетасында басылып чыккан “Гомеренең 8 мизгеле”  дигән язма белән таныштырабыз. Нинди 8 мизгел соң ул? Фоат абыйның тормышында бик күп мизгелләр булгандыр. Ләкин бу мизгел аның, сугыш ятименең, тормышта үз урынын табуга нигез булган  кадерле дә, онытылмаслык та мизгелләрдер. 

14) Тугач, сау-сәламәт булгач, үсәсе инде, әмма үсү белән үсү арасында аерма бик зур була икән шул. Менә шул аермалар, менә шул әтисез узган еллар, менә шул газиз әни белән кичергән сугыштан соң авыр еллар турындагы истәлекләре белән уртаклашу өчен сүзне хөрмәтле якташыбыз, милләтенә чын күңелдән хезмәт итү кебек олы хисләр белән тулган Фоат абый  Галимуллинга бирәбез.

(Фоат абый чыгышы)

15) Атадан бала яшь кала. Бик күп эшләр башкара,-ди халык. Әйе, 1941 елны дөньяга килгән сабыйлар, бер тапкыр “әти” дип тә әйтмәгән килеш, бик яшьләй тормыш йөген үз җилкәләрендә тартып, үз көннәрен үзләре күрергә мәҗбүр булалар.

Әтиләрнең сугышып йөргән чагы,

Безнең яңа туган ел булган, 

Тәпи йөрер-йөрмәс бала-чага, 

Буразнадан билчән утаган.

Аларны тормыш төрлечә сыный, шулай да язмыш аларга карата мәрхәмәтле дә була. Кешенең үзенә чын бәяне эше күрсәтеп тора.”Ниләр эшләмәс бу милләт, әгәр керешсә эшкә”,-дигән Тукай. Әйе, җиң сызганып эшләгәннәр, тормышта үз урыннарын тапканнар, гомерләрен кеше күзенә туры карарлык итеп уздыра бу олы җанлы шәхесләр. 

Шагыйрь әйтмешли:

Иле исән калган батыр улың, 

Яши халкы белән ул бергә!

Әйе, яшиләр, яшәсеннәр бу олы җаннар, әтиләре яшәп бетермәгән еллар өчен дә, ятимлек тә үткән сабый чаклар өчен дә, бүген бу дөньядан үткән газиз әниләре өчен дә, алар рухына хәер дога кылып озак яшәргә язсын бу изге затларга!

15) Әйе, тәпи йөрер-йөрмәс вакыттан башланган эш, хезмәт, яшәү өчен тырышу, көрәшү – бу 41 ел балаларының тормыш алдындагы олы максаты булган. Алар бу максатларын тулысы белән тормышка ашырганнар. Бүген алар һәркемгә туры карап яшәрлек дәрәҗәгә ирешкәннәр. 41 ел балаларына алдагы тормышларында уңышлар, гаиләләренә иминлек, сәламәтлек, бәхет, шатлык, тыныч көннәр теләп, җыр”Сандугач-күгәрчен” башкарабыз. Бу җырыбыз безнең белән очрашуга килгән хөрмәтле авылдашларыбызга, якынлашып килүче зур бәйрәм – җиңү бәйрәменең матур котлавы булып яңгырасын. Бәйрәм белән Сезне хөрмәтле Сәвия апа, кадерле Фоат һәм Илсур абыйлар!!! Бәйрәм белән!

Ахыры :  1)Хушлашмыйк без, бары, саубуллашыйк

                  Очрашырбыз җае килгәндә,

                  Сезне күрсәк без баш иярбез, 

                  Сез дәшегез безне күргәндә.

 2)Бүгенгенең гүзәл мизгеле

    Күңелләрдә калсын уелып.

    Соңгы кабат булмас, язган булса,

    Очрашырбыз кабат җыелып. 

Хор : Хушлашмыйк без, бары саубуллашыйк!

Җыр: “Сау булыгыз, дуслар!” 

    Таулар белән, таулар гына очрашмый, кеше белән кеше очраша. Бәлки без дә сезнең белән тагы бер очрашырбыз. Киләсе очрашуларга кадәр, хушыгыз, сау булыгыз. 

· Сау булыгыз дуслар, сез китәсез

Бәлки очрашырбыз тиз ара. 

“Сагыну”

1) Без дә биек таулар бар ла,

Тау астында таллар бар

Талда яфрак, бездә сагыну

Сездә нинди хәлләр бар?

2) Салкын чишмә буйларында

Атлар эчерсәк икән

Сездәй якын дуслар белән

Кичә уздырсак икән.

3) Тау астында салкын чишмә

Агып төшә улакка 

Сагынуымны сөйләр идем 

Җил дә исми шул якка. 

“Сандугач-күгәрчен”

1) Сары сандугач баласын 

Кулларымда уйнатам, 

Күрер күзгә зур да түгел

Әллә нигә яратам.

Сандугач-күгәрчен гөлләр үскән күрәмсең.(2)

             2) Сары сандугач тотаем

                 Телен ничек отаем

                 Бергә үстек, бергә йөрдек, 

                 Шуны ничек онытаем.

Сандугач-күгәрчен гөлләр үскән күрәмсең.(2) 

2) Сандугачым син сайрама,

Күгәченем, син гөрлә

Үзем аерым, ә күңелем

Гел сезнең белән бергә.

Сандугач-күгәрчен гөлләр үскән күрәмсең.(2) 

Рәхмәт сезгә,исән калганнар, 

            Хәтердә сез,
һәлак булганнар! 

  Алып баручы. Хәтердә уела күп нәрсә  

                           Онытыла иң гүзәл яз, кышлар.

                           Онытылмый үзенең иңендә

                           Ил данын күтәргән язмышлар.

                           Вакытлар үтүгә сүрелеп,

                           Сүнәләр иң якты балкышлар

                           Сүнмиләр, яктылык сибәләр

                           Көрәштә кабынган язмышлар. 

    Менә быелгы яз безгә Җиңүнең  60 еллыгын алып киләчәк. Без 60 ел инде тыныч күк, бәхетле кояш белән көнебезне башлыйбыз. Сугыш көннәре елдан-ел артта кала. Ләкин гомер алга барган саен ул көннәрнең  батырлыгы безне ныграк сокландыра. Бу көн бер кайчан да кире кайтмаячак, ләкин ул һаман миллионнарның хәтерендә саклана. Хәтерендә генә түгел, алынып бетмәгән снаряд ярчыклары булып кешеләрнең тәннәрендә йөри ул көн. Култык таякларының шыгырдавы булып колакларыбызга ишетелә әле ул көн, уллары кайтмаган аналарның, тол калган хатыннарның күз яше булып, күзләребезгә күренә ул көн.

   Безнең бүгенге очрашуыбыз да әнә шул данлы көннәрнең истәлегенә багышлана. Без аны “Рәхмәт сезгә, исән калганнар, хәтердә сез һәлак булганнар!” - дип атадык.

        Слайд.Сугыш күренешләре, “Изге сугыш” җыры 

1 укучы. Соңгы тапкыр кичә көлде дөнья,

                 Соңгы тапкыр кояш балкыды.

                 Таң атмады бүген, көн тумады

                 Алды җирне сугыш ялкыны.

                 Күп илләрне кара күмер ясап, 

                 Үлек белән түшәп юлларны,

                 Канга туймас Гитлер безгә табан

                 Суза үзенең шакшы кулларын.

2 укучы. Җиребезне безнең кол итмәкче

                 Кол итәргә азат халыкны

                 Хыяллана фашист, этләреннән

                 Талатырга безнең байлыкны.

                 Көлеп аккан көмеш чишмәбездә

                 Канга баткан кулын юмакчы,

                 Кырым кояшында кызынмакчы,

                 Балабызны  килеп бумакчы.

                 Тыныч иде әле таңнарыбыз,

                 Аяз иде әле иртәләр.

                 Дошман басып керде илебезгә,

                 Ир-егетләр яуга китәләр.

3 укучы.1941 нче елның 22 июне. Таң атып килә. Гүзәл авыллар, шәһәрләр тыныч йокыда. Әниләренең  җылы куенында тәмле төшләр күреп нәни сабыйлар изрәп йоклыйлар. Шул вакытта канга туймас фашистлар безнең чикне бозып, авылларны, шәһәрләрне үлем утына тоталар. Бөек Ватан сугышы башлана.

             “Герман көе”,дигән җыр башкарыла

4 укучы. Ул елларны ничек онытасың,-

                 Ил язмышы кылыч йөзендә.

                 Ир-егетләр китте яу кырына, 

                 Алып көче тоеп үзендә.

                 Ирләр китте, кызлар елап калды,

                 Шаулап калды иген, өлгереп.

                 Басу капкасына озата барды

                  Яше-карты, барысы өзелеп.

                 Ирләр китте, кызлар елап калды,

                 Елап калды күпме хатыннар.

                 Туйда кигән күлмәкләре калды,

                 Күпме бала калды, ятимнәр.

                                 Хор “Солдатлар” җырын башкара

         Слайд.        Үзебезнең авыл советы территориясеннән сугышка 

                 киткән, әйләнеп кайтмаган, бүгенге көндә исән                                                                                                       
                           ветераннарның саны (таблица)

5 укучы. Барам урам уртасыннан-

                 Күзләре капкаларда.

                 Һәр өйнең сугышка киткән 

                 Кемедер кайтмаган да

                 Кемнең улы, кемнең ире,

                 Кемнең яры, җанашы.

                 Исемнәре-капкаларда,

                 Йөрәкләрдә ярасы.

                 Һәр өй юксына улларын,

                 Һәр нигез сызланадыр.

                 Батырларның рухы кайтып,

                 Кабыза йолдызларын.

                 Кайтмый калганнар сафыдай,

                 Йолдызлар-капкаларда.

                 Билгесез түгел батырлар,

                 Кайларда ятсалар да.

                                    “Син кайтмадың” җыры башкарыла 

6 укучы.Сөекле шагыйребезнең: “Без сугышта юлбарыстан көчлебез”,- дигән сүзләре татарларның Бөек Ватан сугышындагы батырлыкларына  бик туры килеп тора. Менә ул геройларның берничәсе:

  -Брест крепосте герое-милләттәшебез-Петр Гаврилов.
  -Үзләренең күкрәге белән дошман амбразурасын каплап, көрәштәшләренә алга бару өчен юл ачкан Шакирҗан Мөхәммәтҗанов, Газинур Гафиятуллин һәм алар батырлыгын кабатлаган 20дән артык милләттәшебез.

  -Татар генераллары Фатих Булатов һәм Гани Сафиуллин.

  -Рейхстаг түбәсенә Җиңү байрагы кадаган легендар Гази Заһитов.

  -Үзебезнең Кукмара районыннан чыккан Советлар Союзы

 геройлары Сабир Әхтәмов, Фәхретдин Заһидуллин, Ибраһим Газизуллин, Петр Воробьев.

 Слайд.Бүгенге көндә исән-сау яшәүче ветераннарның саны
 7 укучы. Әнә шундый батырларның берничәсе безнең бүгенге очрашуда да катнаша. Бүгенге көндә

Зур Сәрдектә-8

Чишмәбашта-8

Купкада-5

Адайда-4

Аш-Буҗида-2

Бөек Ватан сугышы ветераны исән-сау яши. Алар-безнең горурлыгыбыз. 

Иле исән калган батыр улың

Яши халкы белән ул бергә.

Тыныч тормыш өчен тырыша ул,

Җырлап иген игә ул җирдә.

     Сугыш ветеранына сүз бирелә.

1 укучы.Сугыш бит ул фронтовик-солдатлар гына түгел, ә балачагы авыр сугыш елларына туры килгән малайлар-кызлар да әле. Минем әбием дә сугыш чорында бала булган. Һәр елны Бөек Җиңү бәйрәме якынлашкач, әбием моңсу хатирәләргә бирелә.мин хатир йомгагын сүтәргә теләп: “Әбием, ә син сугыш вакытында ничә яшьтә идең? Мәктәптә укый алдыгызмы? Бу еллар истәлекләрең белән уртаклаша алмассыңмы?”- дидем. әбием сөйләп китте.

                   Слайд.            -4ел.
                              -   1418 көн

        -   Һәр көнне 79000 кеше үлде 
2 укучы.4 куркыныч ел, 1418 коточкыч көн һәм төн дәвам итте Бөек Ватан сугышы, һәр кйөнне 79000 кеше үлде. Халкым Бөек Җиңүгә ышаныч белән  яшәде һәм көрәште. Озак көттергән Җиңү көне килде. Аны 1945 елның чәчәкле язы алып килде. Барлык тынычлык сөенече халыкның  дошманы тар – мар ителде. Ләкин миллионнар сугыш кырыннан әйләнеп кайта алмады. Алар мәйданнарга һәйкәлләр булып басты, мәңгелек ут булып кабынды.

        Слайд.Һәйкәлләр.

3 укучы. Һәйкәлләргә юллар өзелми

                 Һәйкәлләрдә чәчәк өзелми.

                 Һәйкәл булып калка җиңүчеләр,

                 Һәйкәл булып баса батырлар.

                 Ә батырлар ике тапкыр үлми,

                 Җирдә алар мәңге балкырлар.

                 Һәйкәлләрне җансыз дия күрмә,

                 Һәйкәлләрнең җаны таш түгел.

                 Һәр һәйкәлдә күпме солдат каны

                 Һәйкәлләргә сыктау хас түгел.

                 Таш һәйкәлләр балкый тыныч кына,

                 Өйрәнгәннәр алар тынлыкка.

                 Һәйкәлләргә килик!

                 Гөлләр куйыйк!

                 Һәйкәлләрне тыңлыйк тын гына.

                 Сәхнәдә арткы планда һәйкәл булып баскан 2 егет тора.    Укучылар аларга чәчәкләр сала.

1-һәйкәл. Мин –солдат! Сугыш кырларында атып үтерелгән, авыр яраларыннан арына алмыйча госпитальләрдә һәлак булган, Дахау, Майданск, Освенцимның газ камераларында агуланган, җәзаланган, яу кырында билгесез югалган миллион солдатларның берсе. Минем яраларым бүген дә сулкылдап-сулкылдап сызлый. Күңелем уяу булырга чакыра.

       Иманың ныкмы кешем?

       Йокың сакмы кешем?

2-һәйкәл. Онытмадыгызмы безне якташлар

                  Хәтерлисезме соң безне, без бит-

                  Яуда үлеп калган солдатлар.

                  Җир уянган чакта, ничек итеп

                  Түзеп ятмак кирәк кабердә?!

                  Кыр казлары булып очып кына

                  Кайтып төштек менә хәзер дә.

                  Табигатьнең уяу бер вакытында

                  Яз саен без шулай итәбез.

                  Сабан сөреп киткән җиребезне,

                  Һаман көткән әнкәйләребезне,

                  Хатыннарыбызны, балаларыбызны

                  Яз саен без күреп китәбез. 

                  Тик үзләре генә күрми кала,

                  Күренәбез бары төштә без.

                  Төштә генә, бары төштә генә

                  Очрашырга хокук бирелгән.

                  Һәм бары тик казлар булып кына

                  Кайталабыз туган җиргә без.

                  Безгә сездән берни кирәк түгел,

                  Тик шунысына колак салыгыз:

                  Онытмагыз безне, онытмагыз,

                  Ешрак безне искә алыгыз.

                  Кояшлы да булыр көннәрегез, 

                  Аяз көнне каплар болыт та,

                  Онытмагыз безне, онытсагыз,

                  Кайталмабыз казлар булып та.

4 укучы. Таш һәйкәлләр һич тә телсез түгел,

                 Алар безгә карап уйлана.

                 Дау кырында ятып калганнарның

                 Йөрәгедәй сызып ут яна...

                 Сезне сөю чәчәкләргә күчте

                 Чәчәкләрдә яшьлек елмая.

                 Дау кырында ятып калганнарның

                 Мәхәббәте булып, ут яна...

                 Мәңгелек ут,

                 Изге ут.

                 Таш һәйкәлләр һич тә телсез түгел,

                 Алар безгә карап уйлана.

                 Дау кырында ятып калганнарның

                 Васыяте булып, ут яна.

                 Мәңгелек ут, 

                 Изге ут:

                 Сугыш кирәкми:Юк! 

                                              Юк!  Юк!

Слайд. Җиңү көне рәсеме, “День Победы” җыры
1 укучы. Дәшәбез сезгә, өлкәннәр, 

                 Без -дөнья балалары

                 Балаларның сарылары,

                 Аклары, каралары.

2 укучы.  Әрни әле сугышлардан

                 Калган җир яралары.

                 Төзәлсен иске яралар,

                 Булмасын яңалары.

3 укучы. Сез “Чәчәкләр” дисез безне-

                 Аларны сулдырмагыз.

                 Сез бит көчле –сугышларны

                 Моннан соң булдырмагыз!

4 укучы. Өзмәгез ул чәчәкләрне-

                 Безсез нишләр киләчәк?!

                 Без булмасак, җиребез бит

                 Суыначак, кибәчәк.

5 укучы. Безсез ятим калачак җир,

                 әйләнәчәк җансызга!

                 Җансыз, үле планеталар

                 Галәмдә күп ансыз да.

6 укучы. Явызлык аркасында җир

                 Газаплар күп күргәндер.

                 Өзгәләмәгез сез аны-

                 Ул болай да бердәнбер!

7 укучы. Бер югалтсак, булмас аны

                 Алышып яңасына-

                 Мәрхәмәтлерәк булыгыз

                 Җиргә-күз карасына!

8 укучы. Алсулансын алсу алма

                 Балаларның учында.

                 Җир байрагы-Алсу кояш

                 Аллансын баш очында.

9 укучы. Кояшлы булырга тиеш

                 Безнең һәрбер иртәбез.

                 Без сездән тынычлык белән

                 Бәхет таләп итәбез.

10 укучы. Киләчәкнең зур сурәтен

                 Ясыйсы килә безнең

                 Җырдай гөрләвен телибез-

                 Әйләнә - тирәбезнең.

11 укучы.Ләкин әле җиребездән 

                  Кан һәм яшь исе килә.

                  Юк, үләргә теләмибез-

                  Безнең яшисе килә!

                 Я-ш-и-с-е  к-и-л-ә!

                                “Һәрвакыт булсын кояш” җыры

Шушы яктан, шушы туфрактан без.
   (Кунакларны мәктәп укучылары ипи-тоз белән каршылыйлар, мәктәп директоры сүз ала)

   Очрашу табын артында үтә.

            Алып баручы:Хәерле көн, хөрмәтле райондашлар, якташларыбыз, кадерле кунакларыбыз. Без бүген бөтен тормышларын, гомерләрен Пычак мәктәбе  белән бәйләгән, кайда торсалар да, нишләсәләр дә хәтерләрендә мәңге туган якларын саклаган, аны яраткан, хәрвакыт шунда омтылган һәм менә кунакка дип кайткан райондашларыбыз, авылдашларыбыз белән очрашу танышу кичәсенә җыелдык.

               Әйе, кем генә беренче аяк баскан, яшел чирәмдә каз бәбкәләре саклаган, шунда беренче мәртәбә мәктәп бусагасын атлап кергән, беренче яшҗлек мәхәббәтен тапкан, йолдызларга карап хыялланган туган ягын сагынмый, хәтерләми икән. Юкка гына җырларда:

                         “Туган як, көн саен төшкә керәсең,

                           Күңелемнән чыкмыйсың, искә төшәсең.”-дип җырланмый торгандыр.

                           Туган ягым, чыксам иркен кырларыңа,

                           Хәйран калам тургайларның моңнарына.

                           Гашыйк булып, зәңгәр күзле гөлләреңә

                           Йөзем куям, талгын йомшак җилләреңә.

              Әйе, туган якның-газиз төбәкнең хавасы саф, җиле шифалы, гөлләре сихәтле. Аеруча дөньяны ямьгә  күмеп, кешеләр күңеленә шатлык, дәрт өстәүче чылтырап аккан саф сулы, чишмә тавышы, аның еракларга таралган сихри аһәңе һәрберебез өчен изге. Менә шушы гүзәллекне тоеп, һәр мизгелнең кадерен белеп яшиләр якташлар. Туган як, туган авыл турында горурланып сөйләрлек. Бигрәк тә аның киң күңелле, олы җанлы эш сөючән кешеләре, тирә-юньгә авыл данын таратучы, оста куллы, сизгер йөрәкле ир-егетләре, тормышыбызга ямь өстәүче гүзәл затлар хатын-кызларны дисеңме, һәр адымыңны күздән кичереп, үзләренең олы киңәшләрен биреп, мәрхәмәтле бул, кешеләргә игелек кыл,-дип үз фатихасын бирүче өлкән яшьтәге әби-бабайлары дисеңме, һәрберсе йөрәк түрендә. (Җырлый........................)

               Мәктәп! Бу сүзне ишеткәч, күз алдыннан шау-шулы мәктәп еллары үтә. Колак төбендә чыңлы кыңгырауның көмештәй тавышы дәрескә дәшкән төсле тоела. Ә күпме гомер үткән инде мәктәп елларыннан соң. Хәзер без барыбыз да зур тормышның олы юлыннан атлап барабыз. Кем генә булсак та, кайда гына яшәсәк һәм эшләсәк тә, үзебезнең укыган мәктәбебезне һәм кадерле укытучыларыбызны сагынып искә алабыз. Пычак авылы мәктәбеннән дә бик күренекле кешеләр үсеп чыккан галимнәр, фән эшлеклеләре, врачлар, укытучылар, хуҗалык җитәкчеләре тагын әллә кемнәр. Алар бик биек менәләр, йолдыз булып яналар. Андый шәхесләр авылларның горурлыгы булып торалар. “Әсәнбаш” хуҗалыгы шулай ук үзенең уңган игенчеләре, терлекчеләре белән дә горурлана ала. Бу   хуҗалык хезмәтчәннәре быел бөртеклеләрнең һәр гектарыннан 50.5 ц. уңыш җыеп алганнар. Хәзер сүзне шушы җирнең, төбәкнең хәзерге хуҗасы, кайчандыр шушы Пычак мәктәбе укучысы булган Ильдар Альберт улы Гарифуллинга бирәбез. (Җырлый..........................)

                            Шушы яктан, шушы туфрактан без,

                            Шушы урында килдек дөньяга.   

                                Шушы юллар безне озатып калды

                                Тормыш дигән олы дәрьяга.

                Туган якны, туган җирне, туган нигезне сагынмый мөмкин түгел. Кеше өчен туган җир-изге урын. Шунда дөньяга килгәнсең, кояшны күргәнсең, беренче тапкыр “Әти”, “Әни” дигән изге сүзне шунда әйткәнсең һәм гомер юлың сузылып, әкрен генә тормыш сукмагына кереп киткәнсең.

                Бу төбәк аллы-гөлле чәчәкләргә күмелгән болыннары, күкрәп үскән иген кырлары, мәхабәт таулары белән бер күркәм булса, эшчән, тырыш халкы, талантлы шәхесләре белән дә горурланырлык ул.

                1971-80 еллар аралыгында Пычак мәктәбен тәмамлаучылар арасында гына да кемнәр генә юк. Һәрберсенең кылган эш-гамәлләре турында горурланып сөйләрлек, хәрберсе җәмгыятебезгә файда китереп, халык мәнфәгатьләрен кайгыртып яшиләр һәм эшлиләр.

               Менә алар:

     Гыйниятов Ильнур Хәким улы – район хакимият башлыгының 1 урынбасары.

              Каримуллина Равия Габдулла кызы – район Советы рәисе урынбасары.                                                        

              Идрисов Мирзәхмәт Габделхак улы – “Хезмәт даны” газетасы редакторы.

              Гарифҗанов Фәнил Фәрүш улы – күп еллар җирле үзидарәнең Пычак авыл Советы рәисе, бүгенге көндә “Виль-Кужм” хуҗалыгы җитәкчесе.

              Гараев Фәрит Каюм улы – Түбән Кама шәһәрендә прокурор                                         

             Гильметдинов Равил Хәким улы - Түбән Кама шәһәрендә

 Газизуллин Ильдар – Ижминводы шифаханәсендә табиб.

  Назипова Рәзинә Харич кызы – Куктара коопродторг рәисе

              Гильметдинов Айдар Миннахмәт улы – “Каскад-М” акционерлар җәмгыяте җитәкчесе.

 Ибрагимов Фәрит Фәрхәт улы – җирле үзидарәнең Манзарас авыл Советы рәисе

              Нафиков Габделфәт Миннегариф улы – Тукай исемендәге хуҗалык җитәкчесе.

 Зарипов Рәсүл Зиннур улы – җирле идарәнең Пычак авыл Советы рәисе

              Хатирәләрне яңартып җибәрү өчен сүзне..................

              Җырлый...........................

              Сагынам туган-үскән ягымны... Бик таныш сүзләр бу. Нинди генә көйләр язылмый, нинди генә җырлар җырланмаган сагыну турында. Үзәк өзгеч моңлы  бит сагыну җыры. “Исән булсак бер кайтырбыз кошлар кебек әйләнеп”, әйе, кайттылар алар, бүген кунакка дип, яшьлек хатирәләрен искә төшерергә туган якны, туган мәктәпне сагынуны, сусауны әз булса да басарга дип кайттылар. Алар бүген безнең каршыбызда, алар бүген безнең кадерле кунакларыбыз.

               1963-70 елларда мәктәп тәмамлаган хөрмәтле затларга игътибар итик әле. Алар безнең горурлык. Мондый шәхесләр барында авыл яши. Алар безнең тормышыбызның тоткасы, яшьләргә юл күрсәтүче- ләр олыларның ышанычлы терәге. Бүген без бирегә хөрмәтле якташларыбыз белән чын күңелдән сөйләшү өчен, аларның фикерләре эш тәҗрибәләре белән уртаклашу өчен, аларны борчыган мәсьәләләр, уй теләкләрен ишетер өчен дип җыелдык бирегә.

               Менә алар 1970 елның чыгарылыш класс укучылары:

               Сәләхетдинов Мансур Биктимер улы - Әлмәт район кулланучылар җәмгыяте җитәкчесе.

 Гыйниятов Зиннур Хәким улы – Кукмара юл төзү идарәсендә инженер-мастер

               Гыйльметдинов Хәлим Хәким улы – Удмуртиядә коопроторог рәисе

               Шәйхетдинов Зиннур Хисами улы – “Әсәнбаш” хуҗалыгы баш инженеры

               Касыймов Вакыйф Мөхәрләм улы – Менделевск шәһәрендә промстой управляющие

               Җиһаншин Вагыйз Каим улы – күп еллар “Әсәнбаш” күмәк хуҗалыгын җитәкләде, бүгенге көндә газ буенча җаваплы инженер.

               Нигъматуллин Мансур Вахап улы – Зәй шәһәрендә врач-хирург

               Гыймадиев Зиннур Габдрахман улы – Мәскәү шәһәрендә эшмәкәр

               Гыйльметдинов Рамил Хәким улы – Түбән Кама шәһәрендә Авто хуҗалык җитәкчесе

               Гарифҗянов Фәрит Фәрүш улы – 15 елдан артык “Рассвет” хуҗалыгын җитәкләде
 Бәдретдинов Госман Габдулла улы – район хакимияте башлыгының эшмәкәрлек буенча урынбасары

 Җиһаншин Рашат Каим улы – Кукмара баш табиб урынбасары 

               Шул елларны искә төшерү өчен сүзне......................

               Җырлый.......................

               Безнең аксакаллардан ишеткәнебез бар: ”Галим кешене кадерләргә онытма”. Хак сүзләр, галим кешене кадерләргә кирәк, чөнки ул халкыбызның рухын баета, киләчәгебезнең нигезен ныгыта, халкыбызның данын күтәрә.

Классикларның васыятен үтәп

                         Илгә әйткән һәрбер сүзенә

                         Берәүләрнең кәефе кырылса да,

                         Йөз меңнәрнең күңеле сөенү.

                         Эндәш кенә безнең остазларга,

                         Ышанычың җуйган чагында – 

                         Үткән яшьлек гүя кире кайта

                         Җанда тагын илһам кабына.

                         Таныр өчен илнең остазларын

                         Кирәк түгел набат кагарга.

                         Исемнәре балкый пароль булып

                         Рухи калган капкаларында.

 Менә алар Пычак мәктәбенең генә түгел районыбызның олы горурлыгы, профессор, филология фәннәре докторы, галим, язучы, Татарстан Язучылар берлеге рәисе, ТР халык депутаты, Арпаяз авылы егете Фоат Галимулла улы Галимуллин, һәм техник фәннәр докторы, СССР Дәүләт премиясе лауреаты, көрәшче, Алтай өлкәсе чемпионы Шакиров Фоат Гафи улы.

               Сүзне сезгә бирәбез, хөрмәтле якташлар! 

               Җырлый........................

                            Укытучы-мәктәп! Бу ике сүз

                            Күңелемдә яши янәшә,

                            “Мәктәбем!”-дип дәшкән чакта күңел,

                            “Укытучым!”-дип йөрәк эндәшә.

                            Игелекле татар мөгаллимме

                            Синнән күчә безгә мәрхәмәт.

                            Йөрәк утың балкып янса гына,

                            Яшәр иман, яшәр мәхәббәт.

                            Кулларына якты йолдыз тотып,

                            Караурманнар аша үткәннәр.

                            Һәм үзләрен алар гади генә

                            “Мөгаллимнәр” диеп йөрткәннәр.

               Менә алар безнең иң зур хөрмәткә лаек, үзләрен тарих битләренә кызыл хәрефләр белән язарлык хөрмәтле мөгаллимнәребез. Исемнәре Республикага гына түгел, чит төбәкләрдә дә танылган олы шәхесләрне тәрбияләгән, аларга белем биргән, тормышның меңләгән мәшәкатьләре арасында иң мөхим эш итеп укучыларны чын кеше иткән, һәр балага-сынатма, белемле, тәүфикълы булып үс-, дип үгет-нәсихәтен биргән, иң сабыр, иң түзем кеше булган укытучыларыбыз.

               1950 елдан алып 87 елга кадәр мәктәп директоры булып эшләгән Җиһаншин Каим абый.

               1940-77 елга кадәр тарих укытучысы Минхаҗева Җәүһәр апа.

               1950-77 елга кадәр география укытучысы Гайнетдинов Мидхәт абый.

               1952-82 елга кадәр рус теле укыткан Гайфиева Мәрьям апа.

                1970-97 елга кадәр математика укытучысы Галимуллина Сәвия апа.

                 1971-2001 елга кадәр география укыткан Шәйхетдинова Нурия апа.

               Өлге башлангыч мәктәбе укытучысы Билалова   Әнвәр апа.

               Әсән-Елга башлангыч мәктәп укытучысы Гадиева Рәйсә апа.

               Арпаяз авылы башлангыч мәктәп укытучысы Ногманова Галия апа.

               Сүзне сезгә бирәбез, кадерле укытучылар!

                            Бары да үтә, бары да онытыла

                            Байлык, зурлык китә, югала.

                            Тик җыр үлми, күчеп буыннаргы

                            Киләчәктә яшәп җыр кала.

               Кадерле укытучыларыбыз өчен җырлый.................

               Кадерле кунакларыбыз! безнең очрашуыбыз ахырына якынлашты. Бүгенге матур мизгелләр, очрашу-күрешү шатлыклары безнең күңелләрдә озак саклансын иде. Чакыруыбызны кабул итеп кайтуыгыз өчен, матур, изге теләкләрегез өчен рәхмәт сезгә. Алга таба да шулай бергә-бергә яшәргә, очрашырга насыйп булсын. Сау булыгыз. 
Матур итеп яшик әле - 

Гомер тик бер килә ул.
(якташ шагыйребез Харис Мостафин белән очрашу кичәсе)

Максат: балаларны якташ шагыйребезнең тормыш юлы, иҗаты белән якыннанрак таныштыру, аның иҗаты белән кызыксыну уяту; шигырьләр укуга ихтыяҗ тудыру, якташларыбыз белән горурлану хисләре тәрбияләү.

Җиһазлау: видеомагнитофон, СД- проектор, магнитофон, Г.Тукайның портреты, плакатлар: 1. Яшьлекләр үтте инде, дип,

Уфтанып йөрмик әле.

Һәр чорның да, күрә белсәң,

Бар бит аның үз яме.

2. Дәрья кебек татар дөньясының

Тукай тора чишмә башында.

Шуннан илһам алган күпме шагыйрь,

Куелырдай йөзек кашына.

Материал: Х.Мостафинның гаилә архивыннан фотолар, аның китабы “Килегез Кукмарага”, видеокассета, аудиокассета, шагыйрьнең автобиографиясе, шигырь-хикәяләре.

Барышы: Укытучы Х.Мостафинның “Тукай сүзе” шигырен укый.

Дәрья кебек татар дөньясының

Тукай тора чишмә башында. 

Шуннан илһам алган күпме шагыйрь,

Куелырдай йөзек кашына.

Уза гомер, тормыш туфрагына 

Патшалар да төшеп югалган.

Тукай сүзе исән – шигырьләрен

Ничә буын укып юанган.

Ничә буын аның “Пар ат”ында

“Туган тел”не җырлап үстеләр.

Шүрәлеләр тулган урманында

Былтыр белән утын кистеләр.

Тукай сүзе тузмый һәм искерми,

Алтын арасыннан алган күк.

“Китмибез”е гасыр аша үтеп, 

Саклап тора халкын калкан күк.

Хәерле көн, исәнмесез, кадерле дуслар! Бүген, бөтен татар халкы сөекле шагыйребез Габдулла Тукайның тууына 120 ел тулуны бәйрәм иткән матур бер көндә, без дә шигырь бәйрәменә җыелдык. Әмма әлеге шигырь бәйрәме башкаларыннан бераз үзгәрәк, чөнки бүген бездә кунакта якташыбыз, тере шагыйрь, күп кенә популяр җырлар авторы, юмористик шигырь һәм хикәяләр иҗат итүче Харис абый Мостафин. Әйдәгез, кунагыбызны алкышлап каршы алыйк.

Тормышыбыз гаять катлаулы. Шул ыгы-зыгы арасында без бер-беребезгә игътибар да итеп җиткермибез, кемнәрнеңдер талантын күреп тә бетермибез. Ә бит янәшәбездә үзләренең артык тыйнак, гадилекләре белән һәр кешенең күңелендә булган уйларын, кичереш-тойгыларын җанга якын шигъри сүзләр белән йөрәккә үткәрерлек итеп әйтеп бирүчеләр бар. Әнә шундыйларның берсе, бөтен гомерен игенче дигән олуг хезмәткә багышлаган, үзенең яшәвен, туган телендә сөйләшүен, дусларының иңен тоюны зур бәхеткә санаучы кеше – Харис абый Мостафин.

1 укучы “Бәхет” шигырен укый:

Яшәвемне бәхет саныймын мин,

Килмәгәнмен юкка дөньяга.

Теләгәндер кендек әбием дә:

-Үз бәхетең белән кил, бала!

Бәхетне бит кемнәр ничек аңлый –

Берәүләргә бәхет акчада.

Алып булмас җанга тынычлыклар,

Акчаң елга булып акса да.

Мине дә бит бәхет чит итмәгән:

Сөйләшәм ич туган телемдә.

Каләм тотып чын татарча язам,

Үз телемдә алдым белем дә.

Бәхет түгел мени бер уйласаң,

Туган илдә корган оям да.

Яшәвемә җирдә сөенәм мин,

Дусларымның иңен тоям да.

Үз бәхетем миңа җиткән димен,

Чит бәхеткә күзем атмыймын.

Мал артыннан куып бәхет булмас,

Яшәвемне бәхет саныймын.

Укытучы:Әлеге шигырь Харис абыйның яңа шигырь дәфтәрен ача. Димәк, бу аның тормыш девизы. Инде, әйдәгез, аның тормыш юлына күз салыйк, гаиләсе, туганнары белән якыннанрак танышыйк. 

Кукмара районында матур табигатьле авыллар бик күп. Шуларның берсендә, ямьле Каенсар авылында 1950 елның 30 маенда Фатыйх абыйлар     гаиләсендә бер малай дөньяга килә. Аңа Харис дип исем кушалар. Малай кечкенәдән үк китап-дәфтәргә тартыла. Башлангыч мәктәптә укыганда ук инде матур әдәбият белән кызыксына башлый – мәктәп китапханәсендәге күп кенә китапларны укып чыга. Китап сөюе инде шул еллардан бирле килә. Байлангар урта мәктәбендә укыганда үзенең беренче шигырьләрен язып, “Ялкын” журналына да, ул чакларда укучыларның иң яраткан гәҗите “Яшь ленинчы” га да җибәргәли. Шигырьләре әлегә басылып чыкмаса да, күңелен төшерми – күп укый, әзе өчен генә булса да язуын дзвам итә. Мәктәпне тәмамлагач, Янил һөнәр бирү мәктәбендә белем алып, киң профильле механизатор һөнәрен үзләштерә. Аннан авылына, “Маяк” колхозына кайтып, тракторда эшли. Военкомат юлламасы белән ДОСААФның автомәктәбендә укып, шофер таныклыгы ала һәм ярты ел туган колхозында машина йөртә. 1968 елда хәрби хезмәткә чакырыла. Анда яхшы гына хезмәт итеп, ил алдындагы бурычын үтәгәч, 1970 елда туган якларына әйләнеп кайта. Шул елны ук Кукмара сельхозтехникасына механизатор булып эшкә урнаша. Ул эшләгән бүлек 1980 елда “Сельхозхимия” булып аерылып чыга. Харис Мостафин һаман да шул эшендә. 

Яшь вакытларындагы шигырьләргә булган мәхәббәте яңадан бөреләнә - эштән буш вакытларында шигырьләр, хикәяләр иҗат итә. Язганнары республика, район матбугатында басылгалап тора. 1998 елда “Килегез Кукмарага” исеиле шигырҗләр һәм хикәяләр җыентыгы басылып чыкты.500 тираж белән басылган бу китабы район һәм авыл китапханәләренә таратылды. Күп кенә шигырьләренә көйләр дә язылган, языла тора. Кукмараның үзешчән копозиторлары Илгиз Зарипов, Миләүшә Сәлигәрәевалар белән матур-матур җырлар иҗат итәләр.

Тормыш иптәше Тәнзилә Хөрмәтулла кызы белән гаилә корып, өч кыз тәрбияләп үстерәләр. Харис абый бүгенге көндә Кукмара бистәсендә иҗат рухы белән янып яши, балаларының туры юлдан ктүләренә сөенә, оныкларына карап куана.

Якташ язучыбыз Әсән Елга авылы егете Әхмәт Юныс үзенең “Әсән Елга” поэмасында: “Уйларымның иң татлысы 

                Туган җирем хакында”, - дип язган иде. 

Һәр кешенең үз ягын, аның матур табигатен, суларын, күлләрен мактарлык җирләре күп. Чөнки ул аның туган җире. Туган як темасы, якты бер нур булып, һәр шагыйрь, һәр язучы иҗатының буеннан-буена сузыла. Әлеге илаһи көч, туган якның тарту көче Харис абыйның иҗатында да аерым урын алып тора.Әйдәгез, бергәләп аның туган як турындагы шигырьләрен тыңлыйк.

2 укучы “Туган якны сагыну”

Ак болытка әйттем сәламемне,

Сезнең якка агып барышы.

Сагынуга ничек түзим икән,

Кая гына салыйм сагышны?

Чит җирләргә китеп беләседер

Кадерләрен туган якларның.

Төшләремдә һаман синдә уйныйм

Уеннарын сабый чакларның.

Сагындыра икән күрми торсаң, 

Шайтан таягы да гөл кебек .

Себеркегә җыйган әремнәрдән

Авыл исе тора бөркелеп.

Бик сагынсаң, кайт син әйдә диләр,

Йөрмә, диләр, алай тилмереп.

Их, бездән генә торса ул язмышлар,

Кайтмас идем мени йөгереп?

3 укучы: “Син бар, туган ягым”

Кая барыр идем, син булмасаң, 

Әле ярый туган ягым бар.

Сусауны басар салкын чишмәләр бар,

Сандугачлар кунар талың бар.

Син булмасаң, кая барыр идем,

Кайгы-сагыш басса иңнәрне.

Оҗмах кебек җирдә яшәсәң дә,

Төшкә керер туган җирләрең.

Әле ярый син бар, туган җирем,

Шатлыкларым кайтып сөйләргә.

Синдә откан матур җырларым бар

Сине сагынганда көйләргә.

4 укучы “Туган җир”

Сирәк кайтыла шул туган якка,

Язмыш йөртә чит-ят җирләрдә.

Әллә ничек, үз итмәгән кебек,

Салкынрак читтә җилләр дә.

Җанга салкын бигрәк чит җирләрдә

Затлы калын туннар кисәң дә.

Тик туган җир җанга җылы бирер,

Нинди хәлдә кайтып керсәң дә.

Алтын сарайларда торганнар да

Туган нигезләрен сагына.

Васыятенең иң башына яза

Җирләгез, дип, туган ягыма.

Күңелләрдә йөргән иң матур җыр –

Туган илдә откан җырдыр ул.

Төшләреңә кереп гел чакырса,

Җирнең тарту көче шулдыр ул.

Яши алмый кеше бер кайгысыз,

Туган иле калса еракта.

Тәүге тәпи баскан туган җире

Сагындырып торыр һәрчакта.

Укытучы: Харис абыйның шигырьләре күңел түренә үтеп керә, берәүне дә битараф калдырмый, чөнки аларда тормыш чынбарлыгы...

5 укучы: “Картлар йортында”

Картлар йорты, ялгыз Ана анда,

Күзләренә тулган сагыш-моң.

Гомер көзе үтәр шушында дип

Ничек башларына килсен соң?

Яхшы булыр шулай үзеңә дә,

Иркен калыр безгә монда дип,

Китергәннәр иде, шуннан бирле

Үтә гомерләре моңланып.

Тамды ачы яшьләр яфрагыннан

Өй каршында үскән талларның.

Хәсрәтеннән балалары  барда.

Ятим булып киткән Ананың.

Күрә алмам сезне кабат диеп

Кочып елады ул аларны.  

Тамды яше нигез ташларына

Саубуллашкан чакта Ананың.

Торган җире аның якты, җылы,

Тәрәз төпләрендә гөлләре.

Тик нигезе аның гел уенда,

Сагыш белән үтә көннәре.

Су сибәләр микән гөлләренә,

Ач йөрмиме икән песие?

Монда яшәү җайлы җайлысын да,

Сагындыра бигрәк үз өе.

Әби кайда диеп сорый микән

Оныклары аны сагынып.

Очып кына кайтып керер иде

Канатлары булса кагынып.

Төшләркенә керә туган йорты,

Моңлы азан әйткән манара.

Коръәннәрдә язган - өй түрендә

Урын тиеш газиз Анага!

Ятимлектә, туган җирдән читтә,

Үтеп бара гомер агышы.

Уйламыйлар әле балалары

Төшәр диеп Ана каргышы.

Укытучы: Кызганыч, соңгы елларда янәшәбездә ялгыз калган аналар саны артканнан-арта бара. Ләкин ата-ана кадерен белүчеләр, аллага шөкер, күп арабызда. Әнкәйләрне югалту ачысы йөрәкләрне сыкрата, күзләргә ачы яшь китерә...

(Саматова З.Н. үзенең әнисен югалту ачысы хакында сөйли)

Харис абыйның “Әнкәем” дигән шигыренә үзешчән композиторыбыз Илгиз Зарипов көй язды. Ул җыр бик күпләрнең яраткан җырчысы Салават Фәтхетдиновның башкаруында яңгырый. (видеокассетада җыр тыңланыла)

6 укучы “Сез кирәк”

Без картайдык инде, көч бетте, дип,

Кайгырмагыз әле, өлкәннәр.

Сезнең акыл, сезнең киңәш кирәк

Яшь буынга гомер иткәндә.

Оныклар да миһербанлы үсә,

әби-бабай булган гаиләдә.

Адым саен кырык төрле сорау,

Сез картларсыз булмый дөньяда.

Нигә әле елга бер көн генә,

Һәрвакытта искә алыйк без.

Күңел салып тыңлау гына кирәк,

Һәрберегез тере тарих бит.

Без картайдык инде, көч бетте дип,

Борчылмагыз әле,өлкәннәр.

Лаеклы сез олы ихтирамга,

Хезмәт сөеп гомер иткәннәр.

Укытучы: Хезмәтне ярату, үз эшеңне сөеп башкару -  Харис абыйның тагын бер хөрмәткә лаек сыйфаты. Ул игенче. Шуңа да аның шигырьләре аша игенче хезмәтенең авырлыгын, аның никадәр кирәкле хезмәт икәнлеген тагын да ныграк тоясың.

6 укучы. “Игенче горурлыгы”

Тургай белән торып,

Сабан-тырма тагып,

Язын басуларга мин киләм.

Язның бит бер көне

Елны туендыра,

Сабый чактан моны мин беләм.

Бөртек төшә җиргә,

Өмет күңелләрдә - 

Мулдан булыр көзен уңышы.

Йөзләр дә ак булыр,

Амбарлар да тулыр,

Эшләгәндә язын тырышып.

Буразналар сызам,

Җир күпереп кала,

Сөенгәндәй минем эшемә.

Моны белү рәхәт,

Моны тою – бәхет

Җирдә эшләп үскән кешегә.

Булып тора һәрчак

Кибетләрдә икмәк,

Кирәк икән ак та, кара да.

Бер горурлык белән

Карап үтәм шуңа – 

Минем көч тә кергән аларга.

7 укучы “Чын игенче”

Чын игенче кайчан гына

Итә икән соң ялын?

Кыш көне дә эшен таба,

Басуда тота карын.

Чәчкечләрен әзерләгән,

Тимер аты – дагалы.

Язын эзләп интекмәслек

Чәчүлеге бар аның.

Бу инде нәкъ чын игенче,

Бар гамәле уйланган.

Иген игү бәхет аңа,

Җир-Анадан туймаган.

Игенчелек мирас булып

Ата-бабадан килгән.

Аның теләге бер генә -

 Аермасыннар Җирдән!

Укытучы:Харис абыйның шигырьләре гади сүзләр белән генә язылган булса да, аларда киң мәгънә          ята, чөнки шагыйрь бары хаклыкны, дөреслекне сөйли. Шуңа да аның шигырьләре җиңел укыла, күңел түренә кереп урнаша.

8 укучы. “Дуслар киңәше”

Яз син, диләр дуслар, язган чакта,

Яз дөресен, диләр, алдамый.

Әллә ниләр сөйләп ялган тезмә,

Үз язганың үзең аңламый.

Яз син, диләр, язсаң, гади итеп,

Тылмачсыз да булсын аңларлык.

Укучыга калсын уйланырга,

Дип маташма инде акланып.

Башваткычлар белән дөнья тулган,

Серле языйм диеп көчәнмә.

Талант кирәклеген онытма син

Гади итеп язар өчен дә.

Тагын кәгазь әрәм иткән дими,

Көтеп алсын сине укучың.

Минем уйны әйтеп биргән диеп,

Фикердәшең булып укысын.

Укытучы: Харис абыйның иҗаты күпкырлы. Анда табигатьтәге үзгәрешләр дә, туган тел, туган нигез, дуслык, мәхәббәт темалары да урын алган. Мәхәббәт, яшьлек, ярату хисе белән тулы, һәр җанны чистарта, яктырта алырлык шигырьләрне дулкынланмый уку мөмкин түгел. Әйдәгез, аларны бергәләп тыңлыйк.

9 укучы “Көтәм әле”

Көтәм әле, көтәм, килерсең дә,

Сөюеңне бүләк итәрсең.

Яңгыр көткән гүзәл чәчкә кебек

Наз-сөюләр син дә көтәсең.

Син дә миңа тартыласың инде, 

Сизми, белми диеп йөрмә син.

Тәрәзәмә кунган бәхет кошы

Булып төшләремә керәсең.

Карашыңны миннән яшерәсең,

Сиздермәскә теләп хисләрең.

Пенсиягә кадәр шулай итеп 

Көттерергә мәллә исәбең?

Безнең язмыш инде язып куйган

Безнең юллар бергә үрелгән.

К;итапларда язган – сөйгән ярлар

Мәңге бергә булсын диелгән.

10 укучы. “Тирән сагыш”

Чирәм баскан йөргән эзләреңне,

Хатирәләр генә йөрәктә.

Бәхетле чак, һай, тиз уза икән,

Сизелми дә үтте бигрәк тә.

Калдырдың син мине бер ялгызым

Тормыш дигән диңгез ярында.

Булмаулары өзә үзәкләрне,

Якын кешең авыр чагында.

Күз яшьләрем кипте инде күптән,

Йөрәгемдә тик тирән сагыш.

 Кемнәр гаепле соң, нигә болай,

Нигә болай булды соң язмыш?

Синең янда кайгы белмәгәнмен,

Ялгыз башкаема уйлар күп.

Кайтмассың шул, күпме чакырсам да,

Аннан кайтыр өчен юллар юк.

11 укучы. “Үкенү”

Сагындым бик, яшьли сөйгән ярым,

Яңа туган айдай кашларың.

Иркәләнер идем бер туйганчы

Алларыңа салып башларым.

Бигрәк авыр икән ялгызлыклар.

Калма икән сөйгән ярыңнан.

Соңга калып кына аңладым шул,

Бәхет кошым, очтың кулымнан.

Башкаларны иркәлиме икән

Мине сөйгән кайнра кулларың.

Кичер, диеп гафу сорар идем,

Очраштырса кабат юлларым.

12 укучы. “Ачуланма”

Ачуланма, иркәм, ачуланма,

Елмай әле, карап күземә.

Кирәк дисәң, йөрәгемне алып

Мин бирергә әзер үзеңә.

Ачуланма миңа, ачуланма,

Гөнаһларым булса, гафу ит.

Сине үртәп көлеп шаярулар

Яратканнан гына бары тик.

Ачуланма, зинһар ачуланма,

Күз яшьләре аша карама.

Бер елмаеп, сөеп карауларың

Сары майлар гына җаныма.

Ачуланма инде, ачуланма,

Булалмадым инде фәрештә.

Ходай мине шулай яраткан бит, 

Эшләп булмый инде бер эш тә.

Укытучы: Харис абый Мостафинның берсеннән-берсе мәгънәле, тирән яңгырашлы шигыръләрен сәгатьләр буе укырга, ялыкмыйча тыңларга мөмкин булыр иде. Әмма безнең ихтыярга буйсынмаучы Галиҗәнәп Вакыт теләкләребезне чикли.

Инде сүзне кадерле кунагыбызның үзенә бирик. Җор сүзле, шаян табигатьле, сөйкемле бу абыйның кеше күңелен күтәрү сәләтенә ия икәнлеге мәгълүм миңа. Шаян елмаю белән бергә бераз ирония дә кушып иҗат ителгән шигырь-хикәяләрен Харис абыйның үзеннән дә оста итеп укучы булмас. Харис абый сүз Сезгә. Рәхим итегез. 

(Харис Мостафин үзенең шаян шигырьләрен, берничә юмористик хикәясен укучылар игүтибарына тәкъдим итә)

Җыр сөймәгән кеше булмас,

Җыр ул юлдаш гомергә.

Кайгыда да, шатлыкта да

Моңнар тула күңелгә.

Эчәр суга гына түгел,

Моңга да сусый күңел.

Җыр канатларында бергә

Тирбәлик әле бүген.

(Гаянова Гөлназ башкаруында җыр яңгырый. “Килегез Кукмарага”)

Алга таба шагыйрь белән әңгәмә оештырыла:

· Харис абый, шагыйрьләр авылда туа, шәһәрдә яши, диләр. Сез бу сүзләр белән килешәсезме?

· Язмыш дигән олы диңгез дулкыннары Сезне нинди юллар аша сынады?Сез язмышыгыздан канәгатьме?

· Беренче шигырегезнең язылу тарихын хәтерлисезме?

· Сезгә шигъри табигать кемнән күчкәндер дип уйлыйсыз? Туганнарыгыз арасында иҗат белән шөгыльләнүчеләр бармы?

· Шигырь кайчан туа? Аны язар өчен Ходай тарафыннан бирелгән сәләт җитә дип уйлыйсызмы

· Сезнең күңелегезгә күбрәк нинди шигырьләр якын?

· Шигырьләрегездәге лирик герой белән шагыйрь арасында уртаклык бармы?

· Сез күпсанлы юмористик шигырь, хикәяләр авторы. Аларны язар өчен үзең дә шундый шаян табигатьле булу кирәктер. Тормышта сез нинди кеше?

· Сезнең шигырьләрегез дә, хикәяләрегез дә бик күп. Ләкин ни өчен алар менә шул зур дәфтәрдә генә? Аларны аерым китап итеп чыгару зур чыгымнар таләп итәме?

Укытучы: Харис абый, сорауларыбызга тулы җаваплар бирүегез өчен зур рәхмәт сезгә. Инде укучыларыбызга нинди теләкләрегез, киңәшләрегез бар? Сезнең чор яшьләре белән хәзерге заман яшьләре арасында аерма бар дип уйлыйсызмы? Аларга ничек итеп дөрес кыйбла сайларга? Заманның кырыс сынауларына ничек итеп каршы торырга өйрәнергә?

Укытучының йомгаклау сүзе. 

Хушлашмыйк без, бары саубуллашыйк,

Очрашырбыз җае килгәндә. 

Сезне күрсәк, без баш иярбез,

Сез дәшегез, безне күргәндә.

Бүгенгенең гүзәл бу мизгеле

Күңелләрдә калсын уелып.

Соңгы кабат булмас, язган булса,

Очрашырбыз кабат җыелып.

Дуслар булыйк, әйдә, без бүгеннән.

Бу дөнья бит безгә тик бер туып, 

Тик бер яшәр өчен бирелгән.

Хушлашмыйк без, бары саубуллашыйк!

Харис абый! Чакыруыбызны кабул итеп, кырык эшегезне кырык якка ташлап, безнең белән очрашуга килгәнегез өчен ихлас күңелдән зур рәхмәт Сезгә! Иҗатыгызда яңа биеклекләр, хезмәтегездә уңышлар, гаиләгезгә иминлек телибез.

Кадерле дуслар! Бүгенге бу очрашуыбыз күңелләребездә мәктәп елларының иң кадерле истәлеге булып саклансын иде.Барыбызга да исәнлек-саулык, яңа уңышлар теләп, сезнең белән саубуллашабыз.

Мин бәхетсез димә,

Кайгырма син бер дә.

Кыен чаклар алар бер үтә.

Җырны юлдаш ит син,

Кайгыларың бетсен,

Шат булып яшәүгә ни җитә?!

Яшьлекләр үтте инде дип,

Уфтанып йөрмик әле.

Һәр чорның да күрә белсәң,

Бар бит аның үз яме.

Монысы яшьлек,  бу картлык дип,

Чикләр сызып куймаган.

Алтмышта да бар гаярьләр 

Мәхәббәттән туймаган.

Һәм бар бит ул тумас борын

Картаерга ашыккан.

Ник туганга үкенәме,

Һәрвакыт йөзен чыткан.

Чытык чырай, ямьсез сүзне

Онытыйк без, нигә ул?

Матур итеп яшик әле –

Гомер тик бер килә ул.
БЕЗ БУЛДЫРАБЫЗ...
МАКСАТ:

1.Укучыларга хезмәтнең яшәү чыганагы булуы турында төшенчә бирү, кеше тормышында һөнәрнең бик мөһим урын тотуына ышандыру.


2. Тырыш хезмәтнең генә данлы хөрмәткә алып баруын исбат итү.

 3. Әти - әниләргә, туганнарга тирән хөрмәт, аларның уңышларына сөенеп яши белү тойгысы тәрбияләү.

ЭПИГРАФ: “Мин бер генә көнне булса да эшсез үткәрүне җинаять дип саныйм.” А.Н.Островский.
ҖИҺАЗЛАУ: Компьютер, проектор, DVD – караоке, хезмәт турында халык мәкальләре язылган плакатлар.   
Сыйныф сәгатенең барышы.

Укытучы. Мөхәммәд пәйгамбәр үзенең бер хәдисендә: “Кешедән бернәрсә дә сорама, хәтта атланып яки арбада барганда камчың җиргә төшсә, алып бир әле дип, шуны да кешедән сорама, үзең төш тә ал”,  - дигән. Бу сүзләрнең мәгънәсе – һәркем үз эшен үзе эшләсен, ялкауланып, кешегә ышанып тормасын, дигән төшенчәне аңлата.

 Ата – ана малы хисабына, алар җилкәсендә озак һәм бәхетле яшәп булмавы да халык тәрбиясендә кисәтелә. “Ярканат теләгән белән төн йөрми, ата малы белән бала көн күрми”. 

-  Укучылар, татар халкы хезмәт турында бик күп мәкальләр иҗат иткән. Әйдәгез әле, алар белән танышып китик.(Укучылар плакатлардагы халык мәкальләрен укыйлар).

 1. Беләге юан – берне егар, белеме юан – меңне егар.

2. Тырышкан табар – ташка кадак кагар.

3. Егет кешегә җитмеш төрле һөнәр дә аз.

4. Авыр эшкә беләк бар, кыю эшкә йөрәк бар.

5. Кайда яхшы эш – шунда яхшы исем.

            6. Хезмәт итсәң, хөрмәт күрерсең.

          Эшсез тору адәм баласын ялкаулыкка өйрәтә, ялкаулыктан эч пошу барлыкка килә. Шуннан наркомания, эчкечелек юлына аяк басыла. Һәр кеше үз бәхетен үзе табарга, һәр көн файдалы итеп үтәргә, нәтиҗәле булырга тиеш.Шушы фикерне күз алдында тотып, яшьләрнең матур киләчәгенә ышанычын белдереп, Татарстан Республикасы президенты М.Ш.Шәймиев: “Без булдырабыз...”, -диде.Аның фикерен куәтләп, Татарстан Республикасы Мәгариф һәм Фән министрлыгы тарафыннан “Без булдырабыз...” дигән темага конкурс  игълан ителде. Бүгенге сыйныф сәгатен без шушы тема астында үткәрәбез. 

Укучы.



Без булдырабыз.

Һәркемдә ышаныч артты,
                                               Мәктәбебез бик үзгәрде:

Һәркем кертте зур өлеш.                                                          Матурланды, яхшырды,

Матур эшләр мәйданында                                                       Сыйфатлы белем алырга

Җәелде зур төзелеш.                                                                 Мөмкинлекләр табылды.

Бу мәйданда ипотека                                                               Киләбез бүген сөенеп

         Йортлары үсеп чыкты                                                            Якты, җылы мәктәпкә.
Илбашыбыз җөмлә әйтте:                                                     Девизыбыз: “ Һәр көн саен

- Без булдырабыз,- диде.                                                        Яхшы эшләр эшләргә!”

Гади җөмлә, җыйнак җөмлә -                                          Шәфкатьлелек, игелеклелек –

Күпме мәгънә салынды?                                                     Безнең барыр юлыбыз.

Бу мәйданда сәламәтлек                                                     Җавабыбыз илбашына:

Проекты яклау тапты.                                                         “ Булдырабыз без!” – дибез.

 Мәгариф өлкәсендә дә                                            Мактанмыйбыз – тырышабыз,

                 Мөмкинлекләр ачылды.                                           Укыйбыз һәм эшлибез.

       Миллионер мәктәп булдык                                      Ил күрсәткән ышанычка

                 Шул проект аркылы.                                                 Лаек булыйк без, - дибез.                                         

 Укытучы.   Укучыбыз иҗат иткән шигырь юллары әйтерсең безгә атап язылган. Чөнки сезнең  һәрберегезнең горурланып сөйләрдәй, зур хәрефтән “Кеше” дип язардай туганнарыгыз бар, шулар турында сөйләшеп алыйк әле.

           1.Слайд.

            “Алар үз бәхетләрен туган җирдә таптылар”
1 нче укучы. Бүгенге көндә 60 яшен тутырган, бөтен гомерен туган җирендә хезмәт итүгә багышлаган, ВДНХның (Халык хуҗалыгы казанышлары күргәзмәсе) көмеш медале белән бүләкләнгән бабасы турында сөйли.

2 нче укучы. Яшьлеге авыр сугыш елларына туры килгән, ачлыкны да, ялангачлыкны да үз җилкәсендә татыган әбисе турында сөйли.

3нче укучы. Кечкенәдән җир кешесе итеп тәрбияләнгән, солдат хезмәтен үтәп кайтканнан соң,  зур машиналарны иярләп йөртүче, көчле рухлы, зур ихтыяр көченә ия булган әтисе турында сөйли.

         (Җыр башкарыла).  

           2.Слайд.   

          “Безнең абый – апаларыбыз -  горурланырлык кешеләр” 

1 нче укучы. Мәктәпне алтын медальгә бетереп, Казан дәүләт университетының геодезия бүлеген тәмамлаган һәм бүгенге көндә зур дәрәҗәләргә ирешкән абыйсы турында сөйли.

2 нче укучы. “Милли көрәш - татар халкының иң матур спорт төре. Абыемның күкрәген медальләре бизи”, - дип, горурланып сөйли үзенең  мәйдан тоткан абыйсы турында.

(Татар халык биюе башкарыла).

   3.Слайд.
           “Һөнәрленең кулы алтын”

1 нче укучы. “Егет кешегә җитмеш төрле һөнәр дә аз”, - ди халык. Әтисенең ишекләр, тәрәзә рамнары, өстәл – урындыклар, караватлар ясый белүе хакында сөйли.

2 нче укучы. “Әтиемнең кулында ком белән балчык та “терелә”.

(Шигырь укыла).

    4.Слайд.

           “Үлгәннәрнең каберен бел, исәннәрнең кадерен бел”

Укучы. Дәһшәтле сугыш ветераннары турында язмалар белән таныштыра.

     5.Слайд.

     “Күренекле кешеләребез -  тормышыбыз бизәге”
1 нче укучы. Нәсел җебе турында сөйли.

2 нче укучы. Авылга мәчет салдырган, юлларга асфальт түшәткән, “Хәйрия” елы уңаеннан ятим балаларга матди ярдәм күрсәткән абыйсы турында сөйли.

3 нче укучы. Татар дәүләт гуманитар - педагогика университетында - мөгаллим һәм “Яңа гасыр” каналында редактор булып эшләүче апалары белән таныштыра.

(Нәсер укыла). 

   6.Слайд.         

     “Әти - әнием -  пар канатым”

Укучы. 2008 нче ел - Гаилә елы. Әти - әниләре тигез булып, матур, тыныч тормышта яшәргә теләве турында сөйли .

(Җыр башкарыла).

    7.Слайд.

    “Безнең сыйныфның уңышлары” 

1. “Ел классы – 2006”,. “Ел классы – 2007” бәйгеләрендә җиңүгә ирештек.

2.Г.Г.Гыйльмановның “Убырлы карчык, Шүрәле, Гөлүсә” әсәрен районда сәхнәләштереп, Мактау грамотасы һәм истәлекле бүләк алдык.

3. “Йолдызлы хыял” комплекты(лоскут техникасы белән тегелгән карават япмасы һәм мендәрләр),тапкырлап чигү техникасы белән эшләнелгән картина һәм өстәл япмасы -районда үткәрелгән технология олимпиадасында 3 нче урын.

4.”Баллы әкият” торты -  технологиядән район олимпиадасында 4 нче урын.
8.Слайд.

Портфолиолар буенча сәяхәт.       

Укытучы. Һәр укучының портфолиосы бар, ул барлык ирешелгән уңышларыбызны яктыртып тора (үз портфолиолары белән таныштыралар). 

        Укучы  үз портфолиосына нигезләнеп, уңышлары турында сөйләде:

        - Икенче сыйныфта укыганда, “Янгынга каршы көрәш” тематикасы буенча иншалар бәйгесендә  “Уттан калмый” дигән иҗади эшем белән республика күләмендә беренче урынны, 2 ел рәттән “Ялгыз җыр” номинациясендә лауреат исеме алдым.        

Укытучы.  9 нчы сыйныфны тәмамлаганда,“Без булдырабыз ...” класс сәгатен үзебезнең уңышларга нигезләнеп үткәрәчәкбез.

         “Саулык  - зур байлык” диләр.Чөнки ул булмаса, кеше бик күп нәрсәләрдән мәхрүм. Сәламәтлек - кеше бәхетенең нигезе, исәнлек булганда гына, кеше үзенең теләк - омтылышларына ирешә, тирә - якны танып белә, тормышта актив катнаша, хезмәттән, уеннар, бию һәм физик күнегүләрдән канәгатьлек ала, үзенең киләчәген кайгырта, зур уңышларга ирешә. Барыгызны да сәламәт яшәү рәвеше алып барырга чакырабыз. 

Сәхнәләштерелгән хикәя:

“Чын матурлык менә кайда икән ул”.

Катнашалар: автор, телепузиклар – По, Ляля, Кояш, Намус, Акыл, Сабыр, Әдәп, Күңел – чәчәкләр.

Автор: Элек – элек, бик тә элек кояш гел көлеп торганда,чишмәләр саф сулы чакта, болыннарда йөз – мең төрле гөл үскәндә, тугайларда рәхәт һәм саф җил искәндә,һәр агачта кош булганда, һәрбер җәнлек үзара бик дус булганда, урмандагы якты бер аланда таң нурыннан алсулык алып, җәйнең хозурлыгыннан матурлык табып, үсеп утыра икән чәчәкләр. Алар ана кулы кебек йомшак җилләргә, шатлыктан чыккан күз яшьләре кебек чык тамчыларына гашыйк икәннәр. (музыка көчәя. Телепузиклар керә).

По: Ой – ой, Ляля дустым, карале. Тирә -якка әкияти нур сирпеп утыручы нинди матур чәчәкләр!

Ляля: Кайсыгызга карарга да

Белмибез гел.

Сез үзегез болындагы

Иң гүзәл гөл.

Рәхмәт сезгә, рәхмәт матур

Булган өчен.

Йөзегезгә таң нурлары җыйган өчен.

                   Икесе бергә: Гөлләр шиңми, гөлләр сулмый

                                          Һичбер вакыт.

                                          Бер – берсенә караганда 

                                          Гел яратып.

(Шулчак Кояш телгә килә.)

                  Кояш: Озаклап карап киләм

                              Ерак җирләрдән.

                              Матур көннәр Сезгә

                              Алып киләм.

                             Киләм, киләм, бүләк белән 

                             Киләм, киләм

                             Яшел үлән, чәчәк белән.

                             Хәтфә келәм җәеп киләм,

                             Юлларымда яшел чирәм,

                             Бизәп - бизәп чигү чигәм        

                             Ә сезгә, дусларым, 

                             Мин берничә бирем бирәм.

                             Тыңлагыз:

                             Төрле – төрле төстә алар,

                             Бу төсләр каян килгән?

                             Хушбуй исе аңкыталар

                             Кем аны сөртеп йөргән?

                  Ляля: Мин беләм, Кояш апа, бу – чәчәкләр.

                  Кояш:Бик дөрес. Икенче биремем, сезне сынап карарга исәбем. Табигать кочагында үсүче нинди гөлләр, чәчәкләр беләсез? Я, әйтеп карагыз әле.

  По: Кашкарый, мәтрүшкә, кыңгырау, ромашка, миләүшә, һ.б.

                  Кояш: Бик дөрес, акыллым. Шушы гөлләр, чәчәкләр янында барысыннан да купшырак, гүзәлрәк чәчәкләр бар. Әлеге чәчәкләр кешеләргә бары шатлык һәм уңышлар гына китерә икән. (Музыка көчәя, чәчәкләр үсәләр.)

                 Акыл чәчәк:

                 Ак энҗеләр таҗымда,

                 Исле гөлдән исле мин.

                 Энҗе кебек кыйммәт тә,

                 Иң кирәкле – Акыл мин.

                 Акылсызда булмый әдәп ягы, 

                 Акылсызда булмый намус та, 

                 Тупла акылыңны вакытында,

                  Башкалардан бер дә калышма.

                  Намус чәчәк:

                  Бөтен яхшы гадәтләрне

                  Үземә тупладым мин.

                  Һәркем өчен бик кыйммәтле,

                  Иң кирәкле - Намус мин.

                  Кеше булсаң мине син

                  Гомер буе саклыйсың.

                  Беркайчан да сатмыйсың, 

                  Ә югалтсаң тапмыйсың.

                  Әдәп чәчәк:

                  Әдәп төбе – матур гадәт.

                  Мин – шул Әдәпнең берсе.

                  Иң кирәклесе  - син, дип,

                  Мактыйлар мине барсы.

                  Һәркем мине якын күрә,

                  Һәркемнән хөрмәт миңа.

                  Әдәпле булган кешеләр

                  Алтыннан кыйммәт миңа.

                  Күңел чәчәк:

                  Әй, дускаем!

                  Кулларыңа алып куй яктыга

                  Иң кыйммәтле нәрсә - Күңел мин.

                  Барлык яхшылык, матурлыкны

                  Өләшеп йөрүче мин.

                  Кояш миңа саран түгел.

                  Дөнья миңа ят түгел.

                  Күңелләрем саф булганга

                  Мин ташландык зат түгел.

                 Сабыр чәчәк:

                  Мин сабырлык булам.

                  Мондый уңай сыйфат

                  Кыйммәт сары алтыннан.

                  Әгәр кирәк икән, сабырлыкка

                   Өйрәнегез татар халкыннан.

                   Ляля: Менә кайда икән ул чын матурлык!

                   По: Әйе, кеше өчен намус, әдәп, күңел, сабырлык – иң кирәкле сыйфатлар. Сез, гүзәл чәчәкләр, бер – берегез белән нык бәйләнгәнсез.Әгәр сезнең берегезне генә өзеп алсак та, кешенең бөтенлеге, матурлыгы югалачак.

                   Ляля: Кадерле балалар! Әлеге матурлыкны һичшиксез сакларга тырышыгыз, юкка чыгара күрмәгез. Тәрбияле булыгыз.

                   По: Ляля, дустым, синең фикергә мин дә кушылам. Дуслар, барыгызның да максатларга ирешүегезне, түзем, сабыр, тыйнак булуыгызны телим. Ә без үзебезнең иң якын дусларыбыз Тинки – Винки белән Десбига әлеге гүзәл матурлык хакында сөйләргә ашыгабыз. Әйдә, Ляля, киттек тизрәк.

                   Ляля: Китәбез, По, ашыгыйк тизрәк. (Китәләр).

                   Чәчәкләр бергә: Хушыгыз, кечкенә дуслар. Сау булыгыз. Хәерле юл сезгә!

                   Намус чәчәк: 

                   “Намусыңны, балам, яшьтән сакла”, - 

                   Дип өйрәтә һәрбер ата – ана.

                   Намуслының җаны һәрчак чиста

                   Намуссызның гына ул кап – кара.

                   Акыл чәчәк:

                   “Акыл яшьтә түгел, башта”,- диеп

                   Минем хакта сөйли кешеләр.

                   Шулай да бит, тик үзләре никтер

                   Акылсызлык күбрәк эшлиләр.

                   Әдәп чәчәк:

                   Исемем минем әдәп булыр,

                   Әхлак белән якын күршеләр.

                   Янамагыз берүк, каргамагыз,

                     Мин бик кирәк сезгә, кешеләр!

                     Сабыр чәчәк:

                     Һәрчак сыный адәм баласын

                     Авырлыклар, сагыш – кайгылар.

                     Эчкә йотып ачы күз яшьләрен

                     Җиңеп чыга бары сабырлар.

                     Күңел чәчәк:

                     Ә менә мин күңел булам.

                     Шатлыктан да кайчак тулам.

                     Авыр сүздән бик тиз әрним, 

                     Яшәү ямен тоймыйм, күрмим.

                     Автор: Белгәнебезчә, һәр чәчәкнең матур булып үсүе, чәчәк атуы өчен орлыкның уңдырышлы туфракка төшүе һәм тәрбияләнүе мөһим шарт.

                      Әлеге гөлләр – гөлләр патшалыгы,

                      Ә гөлләр ул безнең балалар.

                      Балалар бит гөлләрдән дә матур

                      Күбәләкләр кебек шук алар.

                      Ул гөлләрнең нәфис таҗларыннан

                      Яшь бөртеге тама күрмәсен.

                      Җир йөзендә һәрчак сүрелмичә

                      Шатлык авазлары гөрләсен. 

Димәк, тормышта матур итеп яшәү өчен һәр кеше үзенә дөрес юл сайларга, һөнәрле, белемле, акыллы, юмарт, кешелекле булырга тиеш. Шул вакытта гына тормыштан ямь табып, бәхетле тормышта яшәрсең.  

          Минем кадерлеләрем (гаилә бәйрәме).

 Максат: Әти -әниләрнең бөеклеген, кирәклеген төшендерү; аларга карата

хөрмәт, ихтирам хисе тәрбияләү; мәктәп белән гаиләләр арасындагы элемтәне ныгыту.

    Җиһазлау:   Ата - ана хакы турында татар халык мәкальләре язылган плакатлар, укучылар тарафыннан әти - әниләренә багышлап иҗат ителгән иншалар, әти - әниләр кулы белән эшләнгән әйберләрдән күргәзмә.                

Гаилә бәйрәменең барышы.

Укытучы. Хәерле көн, хөрмәтле әти - әниләр, кадерле балалар! Сезне бүгенге бәйрәм кичәсендә күрүемә бик шатмын. 2007 нче ел – Хәйрия елы артта калды, 2008нче елга – Гаилә елына аяк бастык. Илбашыбыз Минтимер Шәрип улы Шәймиев тарафыннан игълан ителгән Гаилә елы һәрберегезгә тазалык – саулык, җан тынычлыгы, куанычлы көннәр алып килсен иде. Бу бәйрәм кичәсе  сезгә күтәренке кәеф бүләк итәр, гаилә һәм мәктәп арасына ныклы, ышанычлы күпер салыр дип ышанып каласы килә. Бәйрәмебезне укучыларның котлау сүзләре белән башлап җибәрәбез. (Укучылар чыгышы).

  Хөрмәтле кунаклар! Бүгенге бәйрәмне без бәйге – уен рәвешендә үткәрербез. Бәйгебездә ике команда катнаша: “ Әнием –кадерлем” һәм “ Кызым – йолдызым”. Ә жюри әгъзалары итеп әтиләрне билгеләп куябыз. Хәзер командалар бер – берсен сәламлиләр (сәламләү)..

 Укытучы.   1 нче конкурс: Бәйгебезнең бу өлеше шигырь юллары белән бәйле. Мин сезгә танылган шагыйрьләребезнең шигырьләреннән өзекләр укырмын. Сез аларның ахырын дәвам итәрсез. Шигырьнең исемен, авторын әйтерсез ( кайсы команда алданрак әйтә). 

1.”Көннәр якты булсын өчен,

Йокы тәмле булсын өчен...”

                    (“Әни кирәк” Роберт Миңнуллин.)

2.”Туган ягым минем – Татарстан, 

Сызылып кына ата анда таң...”.

                    (“Татарстан” Резеда Вәлиева.)

3.”Туган ил – бердәнбер.

             Әниең бердәнбер.

             Әтиең бердәнбер...”.

              
 
(“Бердәнбер” Равил Фәйзуллин.)

4. “Китми күңелемнән минем һич

Шул сөекле илкәем...”



              (“Туган ил” Нәкый Исәнбәт.)

5.”Килеп җитте болыт, шуннан соң

Коеп салды яңгыр чиләкләп...”

 
    
     
 (“Яңгыр” Муса Җәлил.)

6.”Җирдә миңа ни кирәк?

Әти дә, әни кирәк!..

                  (“Җирдә миңа ни кирәк” Шәүкәт Галиев.)

( Татар халык биюе.)

       

 Укытучы. Бәйгенең икенче бүлеге – “Тапкырлар бәйгесе”. Тыңлап карыйк әле, кайсы команда җавапларны күбрәк әйтер икән? Бу табышмаклар аш – су әзерләү, азык – төлек һәм ашау – эчү турында булыр (башта бер командага, аннары икенчесенә бирелә).

1.Тәбәнәк күктән кар ява (он иләү).

2.Төргәк, аның эчендә тагын төргәк (катламлы күмәч).

3.Тап - табышмак: табага ябышмак (коймак пешерү). 

4.Тар авызлы, киң төпле (бәлеш).

5.Үземне пешерәләр – ашамыйлар ( сөяк).

6.Суда туа, судан курка ( тоз).

7.Үзе татлы, үзе ак, ул ни булыр - уйлап тап (шикәр).

8.Каты да , йомшак та,

   Кызыл да, кара да, ак та,

   Авыр да, яңа да,

   Тәмле дә, тәмсез дә,

   Ачы да, төче дә,

   Бар кешегә кадерле дә (икмәк).

(Малайлар хоры.) 

Укытучы. Алдагы бәйге “Кем күбрәк?” дип атала. Кайсы команда өч иҗекле кызлар исемен күбрәк әйтер икән? “Әнием - кадерлем” исемдәге командага икенче иҗек “ ли”, ә “ Кызым – йолдызым” командасына бу иҗек “ фи” булыр.

  (Җыр “Әни кирәк”, Р.Миңнуллин сүзләре, М.Шәмсетдинова көе. Кызлар җырлап бетергәч, бәйге туктатыла.)

 Укытучы.  Дүртенче бәйгебез капитаннар өчен “Рәссамнар” бәйгесе. Сезгә, күзләрне бәйләгән килеш, тактада вазадагы чәчәкләр рәсемен ясарга туры килер. Кайсыгызныкы матуррак булыр икән? Баян уйнаудан туктагач, рәсем ясаудан туктарга. 

 Укытучы.  Чираттагы бәйгене “ Кем тизрәк?” дип атадык. Бирелгән кисмә иҗекләрдән кайсы команда тизрәк җөмлә төзи алыр икән? 

1. Дош ман ая гы ңа ка рар, дус тың бите ңә ка рар.

 2. Дус тың ал дың да мак тар, дош ман ар тың да мак тар.

     (Командалар биремне үтәгәндә, укучы тарафыннан Ф.Яруллинның “Аналар бәхете нәрсәдә?” шигыре укыла). 

 Укытучы.   Алдагы бәйгебез  “ Матурлык” сүзенә бәйле. 1 минут вакыт аралыгында әлеге сүздәге хәрефләрдән сүзләр төзегез. Кайсы команда күбрәк табар микән?

 Укытучы. Инде хәзер тамашачылар арасында калган әтиләрнең уңганлыгын, булганлыгын тикшереп карыйк: ике әтигә  бәрәңге әрчергә туры киләчәк. Кабыгын юкарак, озынрак итеп әрчергә.   Шул әрчелгән бәрәңгеләрне бер  әти - бәлешкә, икенчесе ашка турый. 

 Укытучы. Соңгы бәйгедә еламыйча гына түзү сорала: ике команда да суган әрчи. Суган бик әче, чиста итеп әрчергә һәм боҗра формасында турарга кирәк.

Хәзер сүзне җюрига бирәбез( жюри нәтиҗәләр чыгара, җиңүчеләрне билгели.

Командаларга “Гаилә бәйрәме җиңүчесе” дипломы тапшырыла.) Гаилә бәйрәменең беренче өлешен мәктәбебез шагыйрәсе иҗат иткән шигырь юллары белән тәмамлыйсым килә. Ул шигырь юллары, чын күңелдән чыккан изге теләкләр булып, бүгенге бәйрәмдә катнашкан олуг затларыбызга - әти - әниләребезгә барып ирешсен иде.

         Йолдызлар да сиңа бәхет тели...

 Балам диеп кулларыңа алгансыңдыр

       Дөньяга авазым салганда.

 Күзләреңнән шатлык яме тамып

       Өмет белән шулчак янганда.

 Тәпи басып киткән вакытымда

    Йөрәгең катырак типкәндер.

 Ә күңелең түземсезләнеп

     Минем үсүемне көткәндер.

Миңа теләкләрең тели – тели

   Чәчләремне үреп куйгансың.

Күземдәге якты очкыннарны

   Сөенеп күңелеңә уйгансың.

Инде олы тормыш каршысында

  Басып калдым хәзер үзем дә.

Синнән күчкән якты елмаю да,

  Моңсулык та чагыла йөземдә.

  Ләкин күңелем синең киңәшләрең

     Көтә һаман, әнием, беләсең.

  Шуңа кирәк чакларыңда

      Яннарыма гел дә киләсең.

        Бәхетле бул, әнием, сиңа бәхет – 

        Йолдызлардан теләк, ишетәмсең?

        Күзләреңдә уйнаган очкыннар

        Җимерсеннәр кайгы киртәсен!

Гаилә бәйрәмебезнең икенче өлешен уен тамашалар белән аралаштырып, бәйрәм табыны артында дәвам итәбез. Ашханәгә рәхим итегез! 

 Педагогка ярдәмгә  өстәмә материаллар
   Өлге авылы тарихы

     Өлге авылы район үзәге Кукмарадан 6 чакрым ераклыкта, җирле үзидарә үзәге Манзарастан-2 чакрым, Нократ аланы пристаненнан 15 чакрым ераклыкта урнашкан.

    Өлге атамасы тарихи чыганакларда һәм белешмәләрдә урын алган. Казан ханлыгы чоры авыл атамаларын исәпкә алган тарихи чыганакта Өлге авылы да теркәлгән. Д.А. Корсаков мәгълүматларына караганда, Өлге авылында 134 йомышлы татар яшәгән. Авыл Өлге суы ярына утырган. А.Артемьев авылны болай сурәтли: “Оштарма суы ярына утырган Өлге авылындагы 156 хуҗалыкта 563 ир-ат һәм 548 хатын-кыз гомер кичергән, мәчет эшләгән.” И.А.Износков мәгълүматлары буенча, авылда 577 ир-ат һәм 570 хатын-кыз көн күргән. 1898 елда басылып чыккан белешмәдә авылда татарлар яшәгән дип күрсәтелә. К.П.Берстель җыеп чыгарган тарихи белешмәдән күренгәнчә, Өлге авылында 1126 татар кешесе яшәгән.

  Наҗия Борһанова мәгълүматларына караганда, Өлге авылы халкы күршедәге Татар Кукмарасы, Манзарас, Кәчимир, Киндеркүл, Ташлы Елга, Пычак, Арпаяз, Камышлы, Байлангар, Каенсар һәм Иске Пенәгәр авыллары белән июньнең соңгы декадасында Өлге җыены үткәргән.

   Өлкәннәр сөйләвенә караганда, авыл урыны башта куе  урман, сазлык булган һәм ул озак еллар буена шулай сакланган. Тау буеннан Пугачёв  гаскәре узып киткәндә, саздан бүрәнәләр салып үтеп чыкканнар.

   Нократ Аланы ягында Өлге дип аталган авыл булган.Авыл янындагы суда зур тегермән эшләгән.Анда яшәүче марилар хәзерге Өлге авылына килеп утырганнар.Аннары бирегә әкренләп татарлар да килеп урнаша башлаган.Татарлар белән марилар арасында еш кына ызгыш-сугышлар да килеп чыккан. Ахырда татарлар бу урынга үзләре хуҗа булып калган, дип сөйлиләр.

    Авылда кием өлгеләре кисүчеләр күп яшәгән. Аларга тирә-юнь авылы кешеләре кием өлгесенә килә торган булганнар. Шуның өчен авылга исемне дә Өлге дип биргәннәр, имеш.

    1930 елда авылда зур янгын чыккан һәм 70 ләп йорт янып беткән. Авыл оешу турындагы легенда һәм риваятьләр, күп кенә истәлекләр язылган дәфтәрләр шул вакытта юкка чыккан.

   Авыл крестьяннары,сугышып, Өркеш, Комар һәм Камышлы арасындагы җирләрне яулап алганнар. Шул җирләргә барып иген чәчкәннәр. Бу чуалышларда Әбделгазим исемле кеше үзен батыр сугышчы итеп күрсәткән.

   Өлге авылында байлар шактый булган. Аларның күбесе, аерым алганда, Әүмәтҗан, Саттар, Идият исемле байлар Казанга күчеп киткәннәр. Авылда Төхбәт, Хабулла, Җаббар, Гали һәм Сәпәх исемлеләре калган. Алар арасында иң бае Төхбәт булган. Ул 5 тегермән тоткан. Байлар барысы да бер тирәдә яшәгәннәр. Алар яшәгән  тыкрык байлар тыкрыгы дип аталган.

   Элек Өлге авылында Мәгәҗи келәте дип аталган урын булган. Бу Мәгәҗи келәтенә, ачлык була калса, дип халыктан ашлык җыйганнар. Уңыш яхшы булмаган елны икмәкне шуннан алганнар. Беркем ач булмаган, һәркемнең тамагы тук булган.

   Авыл тирә-юнендә географик берәмлекләр шактый. Алар халыкка бик якын һәм үз, тормыш алып баруда алтын багана хезмәтен үтиләр.

   Авылның нәкъ уртасыннан Оштарма суы ага.Элек аның суы мул булган, ярларыннан ташып аккан, хәзер исә бик саеккан инде.

    Авыл башында зур гына бер күл бар. Күлнең тирә-юнендә матур камышлар, уртасында төнбоеклар үсә. Халык аны Төхбәт күле дип йөрткән. Чөнки элек бу күл Төхбәт байныкы саналган, ә халыкка күлдән балык тоту тыелган. Төхбәт бай шушы күлдән балык тотып сату иткән. Урлап балык тоткан кешегә бик каты җәза эләккән.

    Югарыда күрсәтеп үтелгәнчә, авыл тирә-юне элек сазлыклы җир булган. Хәзер сазлык Төхбәт күле янында гына калган. Бу сазлыкта үсә торган туй розасы исемле чәчәкне башка җирдә табып та булмый.

    Төхбәт күле янында гына Гали чишмәсе челтерәп ага.Хәзерге вакытта аны Салкын чишмә яки Урак чишмә дип тә атыйлар. Чишмәне Гали атлы кеше карап һәм чистартып торган. Халык телендә шуңа ул күбрәк Гали чишмәсе дип йөртелә. Аның суы бик тәмле һәм файдалы дип әйтәләр. Авырган кешеләр аның суыннан сихәт ала икән. 

     Төбәк урманнарга бик бай түгел. Элекке урманнар киселеп беткән,истәлеккә сирәк кенә анда-санда агачлар үсеп утыра.

     Таулар авылның тирә-ягын уратып алган. Бер тау исеме Чишмә сыңар дип атала. Бу тауда чишмәләр күп булган. Тора-бара чишмәләр кипкән һәм бер чокырда бары бер генә чишмә калган. Чишмә сыңар исеме шуннан килеп чыккан.

     Авылда элек яшелчә һәм җиләк-җимеш бакчасы булган. Халык бу бакчада күмәкләшеп эшләгән. Бакчаның хуҗасы, карап эшләтүчесе Бәдәр исемле хатын булган.

    Революция еллары Өлге авылына да үзгәрешләр кертә. Ватандашлар сугышында күп кенә ир-егетләр башларын сала.

    1921 елдан башлап 4 сыйныфтан торган башлангыч уку кертелә. Беренче мөгаллим Гобәй абзый була.

    1930 елны мәктәп хәзерге бинасына күчерелә. Бу бина аңарчы волостьның идарәсе булган. Волостьлар бетерелеп районнар оештырылгач,бина бушап калган. Аңа зур үзгәрешләр кертелгән, бүлмәләрне класслар итеп яраклаштырганнар. 2сыйныф укучылары бар бүлмәдә укыган. Балаларны Зәки абый Гайнанов һәм Нәфисә апа Җиһаншиналар укыткан.

     Урта белем бирү мәктәбе авылдан бер чакрым ераклыктагы Пычак авылында урнашкан.

    Бер-ике ел элек авылда ике катлы балалар бакчасы һәм башлангыч мәктәп төзелеп беткән.

    Мәдәният йорты салынганга биш ел үткән. Иске мәдәният йорты бинасы авылдан куылган Сәлах бай өе була. Аның нигезе дә, бүрәнәләре дә бик нык булган.

    Элемтә үзәге күрше Пычак авылында. Иске бинасы Өлге авылында ике катлы Ялпар бай өе була. Бик зур өйнең беренче катында байның кибете урнашып, икенче катта аның торагы булган. Каршысында бер таш бина балып, ул хәзер дә сакланган әле. Бу бина күп еллар буе колхозга эшкә килгән кешеләр өчен  торак булып хезмәт иткән. Хәзер инде ул бик искергән һәм анда беркем дә тормый.

    Авылда мәчет гөрләтеп эшли. Медпункт бинасы салынганга егерме еллар бар инде. Авылга табигый газ кергән. Юлларга асфальт түшәлеп бетмәгән әле.

    Хәзерге вакытта Өлге авылында 120 хуҗалык исәпләнә. Яңа өйләр елдан-ел күбәя. Күп кешеләр, читтән туган якларына кайтып, үзләренә нигез коралар. Авылда сабыйлар туа тора. Хәзер анда 180 ир-ат һәм 175 хатын-кыз яши. 

    Авыл урамнарының элеккеге исемнәре үзгәрмәгән. Тауга менеп карасаң, авыл биш почмак рәвешен алып тора.  Бер урам Кәчимир очы дип атала. Бу урамнан күршедәге Кәчимир авылына барырга җайлы. Завод очы урамыннан авыл халкы Кукмарага, заводка эшкә барган. Урамнан чыккач та, Кукмарага кадәр таш юл салынган булган. Камышлы очы урамыннан күршедәге Камышлы авылына барганнар. Дүртенче урам Көек очы, бишенче урам Пычак очы дип атала. Бу урамнардан Көек һәм Пычак авылларына йөргәннәр.

     Авылда өлкәннәргә игътибар зур. Олыларны һәркем хөрмәтләп һәм олылап яши. Караучысыз калган өлкәннәргә дә һәрдаим ярдәм итеп, мунчасына чакырып, күчтәнәчләр биреп яшиләр.

     Әби-баба, ата-ана мәңгелек йокыга талган зират койма белән тотып алынган. Аны елына бер чистартып, печән чабып, карап торалар. Каберләргә чардуган һәм ташлар куелган.

     Өлге авылында элек-электән Зәрә бәйрәме үткәрелгән. Май ае керүгә бала-чагалар чиләкләр күтәреп, ярма, май, тоз һ. б. әйберләр җыеп, һәр өйгә кереп йөргәннәр. Өйгә килеп керү белән такмаклар да әйтеп ,балаларча шаярып та алганнар.

Зәр,зәр,зәрәки,

Иске,москы кәзәки,

Кәзәкигә ут капкан,

Бөтен авыл шаккаткан.

Ай, диләр, вай, диләр,

Алма апаны бай ,диләр.

     Бу такмакларны балаларга җор телле, шат күңелле Шамсурый  апа өйрәткән.

     Ә икенче көнне балалар бәләкәй капчыклар тотып, кызарткан йомыркалар җыеп йөргәннәр. 

     Авыл халкы Каз өмәләрен, Сабантуй бәйрәмнәрен дә күңелле итеп үткәрә.

     Өлге халкы матур итеп яши белә. Бүгенге көндә авылда 380 кеше яши: 22 – студент, 56 мәктәп укучылары, калганнары пенсионерлар, колхозчылар, эшчеләр.

  Пычак авылы тарихы.
       Һәрбер авылның да тарихы булган кебек безнең авылның да килеп чыгу тарихы бар. 

       Чама белән Иван Грозный яулары үткәннән соң, авылыбызга нигез салына. Безнең авыл урман белән капланган була. Сөйләүләргә караганда, Нократ елгасының көньяк ягында урнашкан Күбәләү авылыннан Газиз һәм Гафар бабай хәзерге буа кырыена килеп урнашалар. Агачларны кисеп, үзләренә кечкенә генә йорт салалар. Алар аннан ерак түгел бакыр чыганагы табып, бакыр чыгару белән шөгыльләнгәннәр. Бу җирләрнең байлыгы турында башка авыл кешеләре дә ишеткән. Шуның нәтиҗәсендә Газиз һәм Гафар бабайларның күршеләре, авылдашлары күбәя. Урман кисеп,чәчүлек җирләре әзерләп игенчелек һәм терлекчелек белән шөгыльләнәләр. Ләкин алар утырган авыл янында зур сазлык булып, җәен чебен-черкигә түзә алмыйча, авылыбызның хәзерге урынына күчеп утырганнар. Ирләр аучылык белән шөгыльләнгәннәр, һәрвакыт пычак белән коралланып йөргәннәр. Шуңа күрә аларны башка авыл халкы пычаклылар дип йөрткәннәр. Шуннан авылыбызның атамасы Пычак булып калган.  Вакытлар үткән саен, авыл территориясе зурайган.

        Авылым халкы төзергә яраткан,  хәзерге көндә  берничә архитектура һәйкәле  сакланып калган.  Бабайлардан сорашып белгәннәрем турында язып үтәсем килә.       

  Авылның соңгы мәчетен Казан бае (исеме билгесез) эшләткән. Мәчет нык төзелгән була. Хисан бай казан бае указы рөхсәте белән стенасын такта белән тышлата. Мәчет 1950 елга кадәр эшли. Мәчет каршында мәдрәсәдә эшли. Укытучысы  - Өлге авылыннан Фатыйх исемле шәкерт. 1922 елда мәдрәсәдә укыту туктатыла, сүтеп мәктәп итеп салына һәм 1932 елга кадәр мәктәп була. Аннан соң 1961 елга кадәр клуб хезмәтен үти, әмма клуб 1972 елда сүтелә. Бәхеткә каршы мәчет революциягә кадәр һәм аннан соң да төгәл эшли. Шул елларны, мөәзин хезмәтен Сафа бабай үти. Соңгы мулла булып, Хәнәфи атлы мөселман тора. Әмма аңа 1927 елга кадәр генә эшләргә насыйп була, чөнки ул сөргенгә озатыла. Изге эшне Хәнәфи мулланың энесе Хаҗи мулла башкара. Ул 1935 елга кадәр эшли, ә соңыннан Казанга гаиләсе белән күчеп китә. 1935 елдан 1950 елга кадәр мәчеттә муллалык хезмәтен Сафа мулланың балалары Фатыйх, Галимөхәммәт, Кашафлар үти. 1950-1973 елга кадәр Сафин Галимөхәммәт һәм Кашаф муллалык хезмәтен үтиләр. 

     1950-1961 елга кадәр мәчет склад хезмәтен үти. 1961 елда сүтеп, клуб итеп салына. Дин тотучылар җомга намазын һәм гает намазын төрле урыннарда укыйлар. Соңгы вакытта берничә еллар муллалык итүче Ямалиев Бадык йортында укылды.   

     1993 елның апрель-май айларында безнең авылда мәчет төзелде. Мәчеттә беренче тапкыр Корбан гаете намазы 1993 елның 25 маенда укылды.  

    Безнең Пычак авылы күптәннән инде байлар авылы буларак билгеле. Монда хәтта ки, сәүдә нокталары да булган. Әмма шул заманда яшәгән байларның йортлары сакланмаган. Бары тик Харис байның гына нигезенең бер өлеше сакланган.  

    Харис бай үзенә байлыкны сату юлы аша туплый, аның кызыл постау белән сәүдә иткәне билгеле. Харис байның Әсән-Елга, Пычак, Кәчимер якларында эре сәүдә нокталары була. Ул шушы якларда иң бай кешеләрдән саналган. Азрак байлык туплаганнан соң ул үзенә йорт салдырта. Алга таба Харис байның җирләре киңәя һәм ул башка җиргә дә йорт сала.       

    Күпләр байларны комсыз, тәкәббер итеп күз алдына китерәләр һәм Харис байны да шундый дип уйларлар. Әмма Харис бай андыйлардан булмый. Ул һәрчак кешеләргә шәфкать - игелек кенә кыла. Мәсәлән, елга өч мәртәбә халыкка ит, такта чәй тараткан. Ләкин Харис бай вафат була, аңа алмашка улы Габбас килә.      

    Габбас атасының капма-каршысы була. Ул атасының байлыгын эчүгә сабышып туздыра башлый. Бәхеткә каршы, ул аңына килә һәм калган байлыкны туплап изгелек юлына күчә. Өйне берникадәр зурайта һәм үзенең кибетен ачып җибәрә. Ләкин колхозлаштыру елларында аны гаиләсе белән сөргенгә сөрәләр. 

    Авылымның горурлыгы булган мондый байлардан бер Харис байны гына әйтеп булмый. Тирә-юньдә дан тоткан кибетләре булган байларга Әхмәт, Хисан, Шәймәрдән, Дәүли байларны кертергә була.         

    Әхмәт байның ике катлы өе, зур кибете була. Шушы Әхмәт байдан калган таштан салынган кибет хәзерге көндә шул ук вазифасын башкара. Ә өе 1988 елга кадәр авыл советы бинасы булып торды. Бу йорт турында тагын шуны әйтә алам: аңа нигез 1886 елларда ук салынган була.   

    Шәймәрдән байның шулай ук ике катлы йорты һәм зур кибете булган. Хәзерге вакытта аның кибете тегермән ролен башкара. Ә өе 1945 елга балалар бакчасы, ә аннары 1945 елгы зур янгыннан соң, берничә гаиләне үз канаты астына алган йортка әйләнә. (Пычак авылында 1945 елның 19 маенда зур янгын чыга һәм 35 кә якын йорт көлгә әйләнә. Мәчтүрә исемле әби, үч алу нияте белән,  Җиһанша абзыйларга ут төртә. Эшкә яраклы бөтен кеше кырда –чәчүдә булганлыктан, янгынны сүндерергә кеше булмый. Шуңа тагын көчле җил дә өстәлә. Ут  тиз арада күп кешене өйсез калдыра.) Ә 1950 еллар тирәсендә Шәймәрдән байның өен башлангыч мәктәп итеп күчереп салалар. 1995 елга кадәр ул белем учагы булып тора. Тагын шундый мәгълүматны әйтә алам, Бөек Ватан сугышы елларында Шәймәрдән йортында Минзәләнең үзешчән театры  “Аршын мал алам” дигән спекталь куеп китәләр.   

    Хисан бай да тирә-юньдә зур кибете белән дан тота. Аның кибетеннән тукыма алу өчен, тирә -як авыллардан –Камышлыдан, Арпаяздан, Өлгедән, Кукмарадан килгәннәр. Хәзерге көндә бу кибет склад ролен үти. Ә өе ике яклы ,зур итеп салынган була. 

     Авылда иң бай, иң шәфкатьле кешеләрнең берсе – Дәүли бай була. Минем өлкәннәрдән ишеткәнем бар, берәр бала нәрсә дә булса эшләргә теләмәсә, Дәүли байны үрнәк итеп куялар.  “Дәүли бай, таң атканчы, Мамадыштан кайтып җитә иде. Бик тә уңган ,бик тә тырыш кеше иде”. Ул  итек басып, шуның белән сату итә. Шактый баегач кына хезмәтчеләр тота башлый, хәтта бер хезмәтче кызга бирнәлекләр дә әзерләп бирә. Аның Кукмарада да кибетләре һәм өе була. Хәзерге азык – төлек комбинаты урынында аның ике катлы зур өе була. 1960 елларга кадәр бу йортның беренче каты ниндидер оешманың конторасы, ә икенче каты ат караучыларның торагы булган. Хәзерге азык-төлек кибете урынында  Дәүли бай кирпечтән салынган зур кибет тоткан. Кызганычка каршы, бүгенге көндә байның авылдагы кибете һәм өе сакланмаган.

    Колхозлашу елларында югарыда исемләнгән байлар авылдан куылалар. Дәүли, Хисан, Әхмәт байларны –Себергә; Шәймәрдән байны Магнитогорскига куалар. Алга таба авылдашларымның язмышы миңа караңгы. Әмма Дәүли байның балалары турында берникадәр мәгълумат бар: Мәхмүт, Габделфәт абыйлар, Маһруй апа Казанга кайтып урнашалар. Маһруй апаның табиб булып эшләве билгеле. 

    1931 елда күмәк хуҗалык оеша. Колхозга “Кызыл тау” дип исем бирәләр, 120 хуҗалык керә. Соңыннан күбесе кире чыгып, 16 гына хуҗалык кала. Тора – бара алар тагын акрынлап колхозга керәләр. Күмәк хуҗалыкның беренче рәисе- Ибәтуллин Нәбиулла. Ул 1931 елдан 1936 елга кадәр эшли. Бу вакытта хуҗалык 4 бригаданы берләштерә. Колхозда бер –бер артлы сыер, сарык,тавык фермалары булдырыла, күмәкләшеп җир эшкәртү, иген үстерү җайга салына.

   Күмәк хуҗалыкны оештыру өчен, Мәскәүдән партиянең өлкә комитеты  әгъзасы Сәгъдиев Вафа вәкил булып килә. Һәм тирә-яктагы авылларда күмәк хуҗалыкларны оештыруда катнаша. Пычак авылы колхозлашу елларына кадәр Өлге волостенә керә. Кукмара районы төзелгәч, өч авылга бер авыл советы төзелә. Күмәк хуҗалыклар оешу белән авылда партия оешмасы барлыкка килә. Беренче партия оешмасы сәркатибе читтән килгән кеше 25 меңенче Вәлиев була. (Ул елларда авыл советы рәисе булып эшли.) Беренче коммунистлар булып Ибәтуллин Нәбиулла, Мөхәммәдиев Гариф, Әхмәдиев Нургали исәпләнә.

    Күмәк хуҗалыклар оешу белән авылда комсомол оешмасы оеша. Район комсомол комитетыннан Миңсылу исемле кыз килеп оештыра. Авылда барлыгы 20 комсомол була.

    Күмәк хуҗалыкта Бөек Ватан сугышы елларында таякка эшлиләр, 1955 елларда гына колхозчыларга акчалата түләү кертелә. Айлык уртача эш хакы 30-40 сумны тәшкил итә. 1950 елның 8 августында  “8 Март” (Арпаяз авылы), “Әсәнбаш” (Әсән Елга авылы), “Кызыл тау” (Пычак авылы)  берләшкәч, күмәк хуҗалыкның икътисады ныгый башлый һәм “Әсәнбаш” дигән исем ала. 1958 елда техника сатып алына. Шул елларда хуҗалыкта 4 гусеницалы, 2 көпчәкле трактор, 5 комбайн, 4 йөк һәм 1 җиңел машина була. 1954 елда электр станциясе корыла. Башта фермаларга, соңыннан өйләргә ут кертелә. Авылда электр уты 1958 елның февралендә бирелә. 

    1955 елда авыл радиолаштырыла. Терлекчелек биналары төзелә. 1964-1968 елларда кошчылык комплексы төзелә.

    1935 елда Әхмәт байның эчкәре йортында авылда беренче медицина пункты ачыла. Беренче фельдшер- Мөхәрләмова Зәйнәп. 

      Нәҗипов Нәфыйк, Баһавиев Салих, Хасянов Шаһимәрдән, Җиһаншин Вагыйз идарә иткәндә “ Әсәнбаш” күмәк хуҗалыгында күп кенә төзелеш эшләре алып барыла. Бу елларда алдынгы урыннарда бара. 

  Безнең авыл  үзенең табигате белән чит кешеләрне җәлеп итә. Авылыбызны төньяктан биек таулар биләп тора. Тауның биеклеге 213 метр. Халык телендә ул “Биек тау” буларак билгеле. Озак еллар чит җирләрдә йөреп, туган якларын сагынып кайткан кешеләр “Биек тау”га менмичә китмиләр. Иң биек түбәсенә менеп, туган якның табигате белән хозурлану нинди бәхет бит ул. Таудан Арпаяз, Әсән Елга, Камышлы авыллары, иксез-чиксез иген кырлары, мул сулы буабыз күренә.          

    Тау итәгендә гомергә данлыклы ,тәмле сулы “Мәннәй”чишмәсе халыкка игелекле хезмәт иткән. Чишмәне мәчеткә йөрүче бабайлар киртә белән әйләндереп алдылар. “Мәннәй” чишмәсе изге урын булып санала. Элек безнең авылда чишмәләр күп булган. Мәсәлән, Дәүли, Хисан,Салкын чишмәләр. Ләкин алар хәзерге көнгә кадәр сакланмаган.  Тауның Арпаяз авылына якынрак җирендә “Болан үзәне” дигән үзән бар. Халык аны иң бай үзән итеп саный. Элек анда боланнар күп булганга шундый исем тагылгандыр дигән фикер бар.   

    Тагын бер үзән –“Бәрәңгеле үзән”. Ни өчен шундый атама алганын әйтә алмыйм. Ә “Пәрхи үзән”ендә, җәй җиттеме, Пәрхи исемле апа ел саен печән җыя торган була. Тагын  “Коелы үзән” бар. Элек бу үзәндә кое һәм урак, чәчү вакытында эшчеләргә ял итү өчен  өй булган. Ерак басуларда эшләүчеләр шушы өйдә кунып калганнар.     

    Халык телендә данлыклы чокыр - “Көзмә чокыры” бар. Моннан бик күп еллар элек  Кузьма исемле удмурт шушы үзәнгә килеп өй сала. Ләкин озак яши алмый үлә. Халык аның исемен мәңгеләштереп бу үзәнгә шундый атама бирә. 

    Авылдан шактый еракта урнашкан “Кортлык” дигән җир бар. Авылдашым Сәйфи бабайның бу урында умарталыгы һәм үз өе булган. Җәй җиткәч, Сәйфи бабай үз гаиләсе белән кортлыкка күченеп киткән. Уракка төшәр алдыннан ,авыл халкы Сәйфи бабайга  бер көнгә кунакка барган. Умартачы үз авылдашларын татлы балы, кайнар чәе белән сыйлаган. 

Әсән – Елга авылы тарихы. 
   Революциягә кадәр авылның бүленеше: Казан губернасы, Мамадыш өязе, Өлге волосте, Әсән – Елга авылы.

   Хәзерге бүленеше: Кукмара районы, Әсән –Елга авылы. Авылда 120    хуҗалык бар. Әсән – Елга авылы Кукмара районының көньяк – көнчыгыш өлешенә урнашкан.

   Авылыбызны төньяктан биек таулар, көнчыгыштан иркен басулар, көньяк һәм көнбатыштан калкулыклар биләп алган.

  Һәрбер авылның тарихы булган кебек безнең Әсән – Елга авылының да килеп  чыгу тарихы бар. Авылда 95 яшен тутырган (1908) Мөхәммәтзакирова Тайфә әби яши. Аның сандыгыннан бик тә мөһим мәгълүматлар теркәлгән 4 кәгазъ бите табылды. Бу битләр Әсән – Елга авылының тарихы, шәҗәрәсеннән калганнар.

 Башка битләре сакланмавы бик тә кызганыч, билгеле. Тик  шулай да бу битләрдән саран булса да, кыйммәтле мәгълумат алырга мөмкин. Аларда нигездә нәсел – ыру язмалары теркәлгән. Ә бер биттә исә авылның аталышына, тарихына бәйле мондый юллар бар: “Габделкаюм, аның атасы Шаһимәрдән, аның атасы Мөхәммәди, аның атасы Гайнан, аның атасы Йосыф, аның атасы Гобәйдулла, аның атасы Госман, аның атасы Биктимер, аның атасы Биктау, аның атасы Әмәчи, әмәчинең чын исеме Әхмәдҗан булган. Әхмәдҗан бабайларның аталары Идел буеннан яңа җиргә күчеп килгәннәр. Әхмәдҗаннарның аталары Казан тирәсендәге Әйшә дигән авылдан күчеп Пүләнкәдән (Вятские Поляны) түбән Изел буена утырган булганнар, Кулига дигән татар авылына. Алар бик әйбәт яшәгәннәр. Бу авылга 2-3 урыс килеп урнашкан. Алар татарларга ирек бирми башлаганнар. Шуннан ике егет чыгып китәләр яңа җирләр эзләргә. Тирә - якта  бөтен җир урман була. Хәзерге авыл урнашкан җирдә урман янып ачыклык барлыкка килгән булган. Егетләр бу җирне ошатканнар. Кулигага кайткач тагын ике кеше ияртеп дүрт татар монда күчеп килгәннәр, дүртесенә дүрт йорт салганнар. Йортлары хәзерге мәчетнең аскы ягында урнашкан. Шундый матур җир булган бу. Тигезлектән инеш ага, бернинди яр юк. Берзаман алар инештән йомычка агып килгәнен күрәләр. “Бу нинди йомычка булыр?”- дип эзләп менәләр. Шул чишмә башында бер чирмеш йорт салган булган. Аның исеме әсән булып бу чишмәгә Әсән елгасы дип исем кушалар. Ә авыл урыны янган җир булгач Көек дип атаганнар. (халык телендә шулай атала). Чишмә исеме белән авыл Әсән-Елга дип язылып йөридер кенәгәләрдә”.

       Калкулыклар.

Әсән-Елганың табигате бик матур, ул калкулыклар арасында утыра. Калкулыкларның да үз исемнәре бар: Уң кабырга, Сул кабырга (чыннан да ерганаклар калкулыкны кабырга сыман итеп күрсәтәләр), йөрәк (тирән ярлар белән чорналып алынган бу калкулык авылдан караганда йөрәккә ошаган) , Нараттау (исеменнән күренгәнчә, тауга нарат агачлары гына үсә).

Үзәннәр.

  Әсән Елга авылы тирәсендә калкулыклар кебек үк үзәнлекләр дә күп. Шуның икесенә халык исем дә биргән. Ташлык үзәне – исеменнән күренгәнчә, үзәнлектә таш бик күп. Хуҗалык кирәк – яракларына бүген дә ташны шуннан алалар. Коелы үзән – бабаларыбыз ашлык урган вакытларда ерактан су ташымас өчен үзәнлектә кое казыганнар.Ул кое 1960 елларга кадәр исән булып, суы салкын һәм бик тәмле иде, дип сөйлиләр.

       Авылның элекке җирбиләүчеләре, сәүдәгәрләре һ.б. күренекле шәхесләре кемнәр?

ШАКИР КУПЕЦ(1820 – 1915).

Аның хуҗалыгы өч хуҗалыкны : Юнысовлар, Назиповлар, Давлетшина Дилбәр апалар хуҗалыгын биләп торган. Ул хуҗалыкларда ике яклап амбарлар тезелеп киткән булган, 30 лап амбар булгандыр, дип сөйлиләр. Алар ашлык белән тулып торган. Мамадышта да амбарлар тоткан, чөнки анда пристань булган. Ул шулай ук тире, йон җыеп , тәрәзә рамнары, кисмәкләр ясатып сату иткән. 

Шакир купецның кызлары һәм улы Нәҗип булган. Бай кызларын чыгарып йөртмәгән,өйдә генә бикләп тоткан. Аларны бакчада гына үзе белән һава сулатып йөртә торган булган. Кызларын кияүгә дә бирмәгән дип сөйлиләр.

      Шакир купец 95 яшендә үлгән. Улы Нәҗип атасыннан калган байлыкта яшәгән. Ләкин 36 яшендә үк үлеп киткән(1927 ел). Аның Харис, Мансур исемле уллары, Оркыя, Мөршидә исемле кызлары булган. 

       1929 елларда коллективлаштыру җилләре Әсән Елгага да килеп җитә. Крестьяннарның мал - мөлкәтен җыйган шикелле, авылдагы байларны кычкыртып талыйлар. Нәҗип байның хуҗалыгыннан да 7 ат йөге әйбер төяп чыгалар. Харис абый бу вакытта егет кеше, үзе дә ат җигеп төшә. Ул әнисенә : “Нәрсәне алсалар да бер сүз әйтмә, үзебезгә генә тимәсеннәр,”- дигән. Чыннан да, ул еллар бик куркыныч булган. Бу гаилә дә Нәҗип абыйның хатыны Шәмсебану апа гади крестьян кызы булу аркасында (инде бу вакытта Нәҗип абый вафат) гына сөргенгә сөрелмичә кала. Шакир купецның амбарларын “торги” белән сатканнар (кешеләр үзләре бәя куя), кайсын колхозга алганнар. Аның йортына балалар бакчасы, мәктәп, авыл советы урнаша. Шәмсебану апа балаларга ашарга пешереп тора.
ФАЙЗРАХМАН БАЙ (1848 – 1929)
Үз көче, тырышлыгы белән яшәүче хәллерәк крестьян. Аның 2 аты, 2 сыеры, 30 лап сарыгы, умарталары булган. (Хәзерге Газизҗанов Тәбрисләр хуҗалыгы). Әсән Елгада, Кенәдә кибете булган. Ярма, он, керосин белән сату иткән.

ӘХМӘТ ЮНЫС(1916 – 1976)

1937 елдан Татарстан китап нәшриятында мөхәррир булып эшли. 1939 елда фин сугышына китә. 1942 – 1943 елларда фронт газетасында эшли. Сугыштан соң газета – журнал редакцияләрендә эшли. 12 шигырь җыентыгы дөнья күрә

     Авыл халкы элек нәрсә белән кәсеп иткән?

Авылда ,күп булмаса да, итекчеләр булган. Х.Файзрахман, Дәүләтшин Хасанша, Шакиров Мостафа абыйлар итек басып сатканнар. Мостафа абый авыл кешесенә басмаган, чит авылларга йөреп баса торган булган. Моны “ өязгә чыгу”дип атаганнар.Хасанша абыйның малае Рахип абыйда итек баскан.

   Гарифҗановлар нәселе бик данлыклы нәсел булган. Гарифҗан абзый һәм малайлары Газизҗан, Исмәгыйль, Мөхәрләм, Миркадәм – тимерчеләр династиясе.

    Авылда шулай ук балта осталары күп булган.

    Авыл халкының элекке тормыш – көнкүреше турында нәрсәләр билгеле?

     Коллективлаштыру чорына кадәр, аерым хуҗалыклар булып яшәгән чорда, һәр гаиләнең имана җире булган, аны җан башыннан бүлгәннәр. Имана җире ир балага гына бүленгән. Җир 7 – 8 елга бер тапкыр бүленгәнлектән, җир бүленгәч туган малайлар 5 – 6 ел җирсез торганнар. Межалар ел саен тирән итеп сукалана торган булган. Көчле яңгыр сулары шул межалардан агып төшеп ерганаклар барлыкка китергән. Аръяктагы ярлар шуннан барлыкка килгән диләр. Шул суларны тоткарлау өчен Мөхәммәтов Миннехан абый колхоз рәисе булган чакларда басу читеннән буйдан – буйга тирән чокыр казыткан, 1934 елларда посадка утырттырган.

      Әсән Елганың җирләре аз булган. Түбәноч җирләре Пычакка кергән. Көекләр үзләренә урман кисеп, чәчүлек җирләре ясаганнар. Бу җирләр ике булып, аның берсен “ышна”, икенчесен “мачир” дип атаганнар.”Ышна” җире хәзерге Кызыл Октябрь янында була. Халык телендә ул “Күчкән Көек” дип йөртелә. Кенә авылын узгач, Сеңәр дигән урыс авылы бар. “Мачир” нәкъ шунда урнашкан. 

   Авылда һәм авылга якын җирдә тарихи истәлекле урыннар бармы? Булса , нәрсәләр?

БАКЫР БАЗЫ ЛЕГЕНДАСЫ.

Авылның беренче кешеләре бакыр чыганаклары табып, бакыр чыгару белән шөгыльләнгәннәр. Авыл артындагы ак ком таучыклары (аларда чүп үлән дә үсми) шул турыда сөйли. Әсән Елга авылы халкы бу таучыклар турында легенда чыгарган. Имеш, Алып батыр бик арып кайтып килә икән, Нараттауга утырып ял итәргә уйлаган. Ял иткән арада чабатасына тулган тузанны да каккан. Бу ике таучык шул чабата тузаныннан барлыкка килгән, имеш. 

        Авылда элекке заманда мәктәп – мәдрәсә булганмы?Анда кемнәр укыткан?

       Авылда ике мәхәллә була. Җәләлетдин мулла үз өендә балаларга дин сабагы укыткан. Бик таза гәүдәле кеше булган. Шәмгун исемле кеше өен мәдрәсә итеп тоталар. Җәләлетдин мулла үзе Мамадыш районы Сөн авылыннан булган. Шакир купец аны авылга мулла кирәк булгач сатып алган, урнаштырган. Җәләлетдин мулла 101 яшендә үлгән.

      Авылда раскулачиваниегә бәйле хатирәләр бармы?

       Әсән Елга авылыннан бары бер генә гаилә куыла. Ул да булса, Файзрахман бай гаиләсе. Инде язып үткәнчә, ул үз көче белән яшәүче кеше булган. Өлкән яшьтә булуына карамастан, аны авылдан куарга дип хөкем чыгарганнар. Аны авылның комсомоллары күрсәткән, диләр. Бу 1928 ел була. Иң беренче аларны милиция белән Мамадышка алып китәләр,  аннары Магнитогорскига. Авыл халкына озатырга ярамаган. Бала – чагалар тау кырыеннан озатып калганнар. Файзрахман байның үзен, хатыны Мөһриттәйне, олы малае Габделхакны, хатыны Гатикәне,улы Котдусны, кызы Фатыйманы киявеннән аерып алып китәләр. Мөһриттәй юлда үлгән. 

       1931 елда Котдус белән Габделхак абзыйлар авылга кайтып, яшерелгән алтыннарын казыганнар дип сөйлиләр. Алар Шакиров Габбәс абыйларның кар базлары янында казыганнар. Бу хакта авыл советы вәкиленә хәбәр иткәннәр дә, ул Кукмарадан милиция чакырган, диләр. Котдус белән Габделхак абзыйлар алтыннарын Фатыйх абыйга яшерергә кушып, үзләре качканнар, дип сөйлиләр.

      Файзрахман байның өен ферма өе иткәннәр, колхоз оешкач, малларын шунда биргәннәр. 

       Җәләлетдин мулла гаиләсен дә куарга дигән булалар. Тик авыл халкы аны яклап чыга.

        Шакир купец улы Нәҗипнең гаиләсен дә куарга тиеш булалар. Нәҗипнең хатыны Шәмсебану апа гади крестьян кызы булган өчен генә котылып калалар.         

      Авылның үткән тарихына кагылышлы нинди вакыйгалар бар?

    Авылда кирпеч заводы булган. Аны 1930 елларда Мөхәммәтов Миннехан абый төзеткән. Завод аръякта (су буенда) урнашкан һәм 10 еллап эшләгән. 20 ләп кеше эшли. Беренче эшчеләр: Талипов Нәҗметдин, Кадиров Рәхим. 

     Эш барышы: җиргә такта җәелгән. Ярдан сут балчык,комлыктан ком алалар. Атка атланып 3 – 4 малай шуны изәләр. Зурлар тигезлиләр дә, өстенә фрома каплыйлар. Ике кирпеч яндыру миче була, шунда кирпечләрне яндыралар. Кирпечләре бик сыйфатлы булган дип әйтәләр. Кукмара №1 мәктәбен төзегәндә дә шул кирпечне алып киткәннәр. Ул елларда кирпеч заводы колхозга акча керү чыганагы булып торган.    Бүгенге көндә авылда 393 кеше яши: 66 мәктәп укучысы, 17 студент, калганнары колхозчылар, пенсионерлар, төрле хезмәткәрләр.
Пычак мәктәбе тарихы.

    Пычак урта мәктәбе - бай тарихлы мәктәп. 1935 нче елга кадәр Пычак мәктәбенең үз бинасы булмый, Пычак авылындагы бай өйләрендә укыйлар. 

    1935 елны Октябрь бәйрәме алдыннан Пычак урта мәктәбе ачыла. Беренче директоры - Сабирҗанов. 1936 елда Пычак тулы булмаган урта мәктәбе (ТБУМ ) буларак эшләп китә. Директоры Каримуллин Лотфулла, завучы Гайнанов Зәки Мәгъсүм улы була. Укулар бер сменада оештырыла, класста укучылар саны күп була (40-45 шәр бала). Мәктәпкә 8 авылдан килеп укыйлар: Кнәбаш, Березняк, Чокырча, Камышлы, Өлге, Пычак, Арпаяз, Әсән Елга авылларыннан. Интернат булмау сәбәпле, алар авыл кешеләрендә квартирда торырга мәҗбүр булалар. Мәктәптә укучы саны күп, 3-4 параллель класс була. Ул чорда мәктәпнең китапханәсе каты эшли. Китаплар күп булмый, шунлыктан балалар чират торып укыйлар. Китап белән кызыксыну көчле була. Укучылар ул чорның иң зур язучылары Галиасгәр Камал, Шәриф Камал, Галимҗан Ибраһимов, Гомәр Бәширов әсәрләрен яратып укыйлар. 

        Мәктәп белән Җиһаншин К.Җ. идарә иткәндә интернат, ашханә салына, агач һәм металл эшкәртү мастерскойлары, класс- кабинетлар төзелә. Мәктәпнең тәҗрибә участогы (3 га ) киртә белән әйләндереп алына, спорт мәйданчыгы төзелә, 250 төп алмагач, 600 төп карлыган һ.б. декоратив агачлар утыртыла. Класс - кабинетлар җиһазландырыла, техник средстволар, спорт инвентаре алуга игътибар ителә. 

      Укытучыларның белемнәрен күтәрү көнүзәк мәсьәлә була. Һәр укытучы читтән торып югары белем ала. Мәктәп коллективы югары белемле, физик яктан сәламәт, тәрбияле шәхесләр үстерү бурычын үзенең төп максаты итеп эшли. 

       1987 елдан мәктәп белән Гарәфиев Зыятдин Заһри улы җитәкчелек итә. Бу вакыт эчендә мәктәптә күп кенә үзгәрешләр була. 

       Яңа мәктәпкә 1993 елда нигез салына. Җиде ел дәвамында нәтиҗәле эшләп, бу эш 2000 елның 1 сентябрендә яңа мәктәп ачылу белән тәмамлана. Мәктәп 162 урынга исәпләнгән, кабинетлар заманча җиһазландырылган, премьер – министр бүләк иткән компьютер классы эшләп килә. 

       5 гектар җир күмәк хуҗалыктан арендага алынып, бәрәңге үстерелә. Мәктәп яны тәҗрибә участогына 200 төп яшь карлыган үсентеләре, 25 төп алмагач утыртыла. Ярдәмче хуҗалык ачыла, һәр елны анда өч баш үгез симертелә, акчасы мәктәпнең махсус счетына кертелә. Яңа мәктәп төзелеше белән бергә, газ, су кертү, теплица ясау эшләре алып барылды. 

        Укыту – тәрбия эшчәнлегендә максатчан эш алып барып, мәктәп 1999 елда, 2003 елда “Ел мәктәбе” конкурсында катнаша һәм “Ел мәктәбе” исеменә лаек була. Мәктәп директорына “Ел директоры” исеме бирелә. 

     
    Укучыларны укыту хәзерге көн таләпләренә туры килерлек итеп алып барыла. Район һәм республика күләмендә үткәрелә торган фән олимпиадаларында призлы урыннар алына.   

      Хәзерге көндә Пычак урта мәктәбендә Арпаяз, Өлге, Пычак, Әсән Елга авылларыннан    килеп укучылар белем алалар. Һәр авылның башлангыч (1-4 кл) мәктәбе бар. Бүгенге көндә һәр дүрт авылда яшәүче халыкның тормыш – көнкүреше яхшы.
 МӘКТӘП ЮЛЫ – ХЕЗМӘТ

ЮЛЫ, КИЛӘЧӘККӘ ИЛТӘ...
1935 ЕЛ – АЧЫЛУ ВАКЫТЫ.

1935 – 60 ЕЛ – ҖИДЕЕЛЛЫК МӘКТӘП.

1960 – 85 ЕЛ – СИГЕЗЬЕЛЛЫК МӘКТӘП.

ШУШЫ ВАКЫТ ЭЧЕНДӘ 886 УКУЧЫ ТУЛЫ БУЛМАГАН УРТА БЕЛЕМ АЛДЫ.

1985 – 86 УКУ ЕЛЫ – МӘКТӘПКӘ УРТА МӘКТӘП СТАТУСЫ БИРЕЛДЕ.

2000 ЕЛ – ЯҢА МӘКТӘП АЧЫЛДЫ.
1987 – 2004 ЕЛ – 226 УКУЧЫ УРТА БЕЛЕМ ТУРЫНДА ТАНЫКЛЫК АЛДЫ.

ШУЛАРДАН 6 УКУЧЫ АЛТЫН, 12 УКУЧЫ КӨМЕШ МЕДАЛЬ БЕЛӘН БҮЛӘКЛӘНДЕ. 58 УКУЧЫ УКУДАГЫ АЕРЫМ ФӘННӘРДӘН ИРЕШКӘН УҢЫШЛАРЫ ӨЧЕН МАКТАУ КӘГАЗЬЛӘРЕНӘ ЛАЕК БУЛДЫ.

МӘКТӘПТӘ 24 УКЫТУЧЫ ЭШЛИ.
 ШУЛАРДАН:

· 2 – ЮГАРЫ КАТЕГОРИЯЛЕ УКЫТУЧЫ

· 7 – I КАТЕГОРИЯЛЕ ,

· 7 – II КАТЕГОРИЯЛЕ УКЫТУЧЫ.

ХЕЗМӘТЛӘРЕ ӨЧЕН МАКТАУЛЫ ИСЕМНӘР АЛГАН 

· 2 – ТАТАРСТАННЫҢ АТКАЗАНГАН УКЫТУЧЫСЫ

· 2 – ХАЛЫК МӘГАРИФЕ ОТЛИЧНИГЫ 

· 1 – РОССИЯ ФЕДЕРАЦИЯСЕ МӘГАРИФЕНЕҢ ПОЧЕТЛЫ ХЕЗМӘТКӘРЕ

Төрле елдагы мәктәп директорлары:
!935 – 1936 елларда – Сабирҗанов

1936 – 1937 елларда – Каримуллин Лотфулла

1938 – 1940 елларда - Хаҗиев Гали

1941 – 1946 елларда - Хөсәенова Гөлсем

1949 1952 елларда – Миңнекаев Раиф

1952 – 1958 елларда – Хөсәенова Гөлсем

1958 – 1987 елларда – Җиһаншин Каим

1987 елдан – Гарафиев Зиатдин

Хөсәенова Гөлсем апа 1916 нчы елның маенда Кукмара районы Пычак авылында туа. 1934 нче елдан 1974 нче елга кадәр Пычак сигезьеллык мәктәбендә укучыларга белем һәм тәрбия бирә. Ул 40 ел татар теле укытучысы булып эшли. 15 ел мәктәп директоры, 10 ел завуч булып эшләү дәверендә җәмәгатьчелекнең, ата – аналарның, балаларның тирән хөрмәтен казана.

Гөлсем апа укыту белән бергә актив җәмәгать эшлеклесе дә була. Ул 10 ел “Әсәнбаш” колхозында партоешма секретаре, 15 ел пропагандист булып эшли. Гөлсем апа бу хезмәтләре өчен хөрмәт һәм мактау билгеләренә ия була. 

Миннекаев Раиф Миннекәй улы 1924 елның 5 нче июнендә Кукмара Әсән Елга авылында крестьян гаиләсендә туа. !938 нче елда Пычак җидееллык мәктәбен тәмамлый.

1940 нчы елны – Арча педагогия училищесында укый.

1940 – 1941 нче уку елында Әсән Елга башлангыч мәктәбендә, 1941 – 1942 нче уку елында Пычак җидееллык мәктәбендә укыта. 1942 – 1946 нчы елларда Совет Армиясе сафларында, Курск, Орёл, Бобруйск, Минск, Кенинсберн шәһәрләре өчен барган сугышларда катнаша, каты яралана. Ике орден, күп медальләр белән бүләкләнә.1946 нчы елда Кукмара райкомы инструкторы булып эшли. 1946 – 48 нче елларда Казан партия мәктәбен тыңлаучысы. 1948 – 49 нчы елларда Зур Сәрдек, 1949 – 52 нче еллерда Пычак, 1953 – 59 елларда Байлангар мәктәбендә директор булып эшли.!959 – 82 нче елларда Пычак мәктәбендә укытучы.

Җиһаншин Мөхәммәткаим Җиһанша улы 1925 нче елда Кукмара районы Әсән Елга авылында крестьян семьясында туа. 1939 нчы елда Пычак җидееллык мәктәбен тәмамлый.

1942 – 50 нче елларда Совет Армиясе сафларында хезмәт итә. Бөек Ватан сугышында Ленинград фронтында сугыша, каты яралана. Җиңү көнен 1945 нче елның 9 нчы маен Латвияда каршылый. Кавалерия, миномёт, танк частьларында хезмәт итә. Биш медаль, “Отличный минамётчик”, “Отличный танкист” значоклары белән бүләкләнә. 1950 – 58 нче елларда Пычак мәктәбендә укытучы, 1958 – 87 елларда шул ук мәктәптә директор булып эшли. 1956 нчы елда Татарстан укытучыларының икенче съездына делегат итеп сайлана. ”Халык мәгприфе отличнигы” (1963 ел), “Татарстанның атказанган укытучысы” (1971 ел) дигән исемнәргә ия була.

Гарәфиев Зиятдин Заһретдин улы 1947 нче елда Әсән Елга авылында колхозчы гаиләсендә туа. 1962 нче елда Пычак сигезьеллык, 1965 нче елда Кукмара №1 мәктәбен тәмамлый һәм 1965 – 66 нчы елларда хезмәт юлын Пычак сигезьеллык мәктәбендә физкультура укытучысы булып башлый.

1966 -69 нчы ел – хәрби хезмәттә (чик сакчысы)

1969 – 73 нче ел – Пычак мәктәбендә физкультура укытучысы

1973 – 1976 нчы ел – Кукмара №3 мәктәбендә физкультура укытучысы

1976 87 нче ел – Нырты урта мәктәбендә башлангыч хәрби хәзерлек һәм физкультура укытучысы булып эшли.

1975 нче елда читтән торып Ижевск дәүләт университетын тәмамлыө. 1987 нче елдан Пычак урта мәктәбе директоры.

Мәгариф өлкәсендәге күпьеллык хезмәтләре өчен Кукмара районы Мәгариф бүлеге, район админстрациясе һәм Татарстан Республикасы мәгариф министрлыгының Почёт грамоталары белән бүләкләнә. “Хезмәт ветераны”, 1993 нче елда “Халык мәгарифе отличнигы”, “Ел директоры (1999 нчы ел, 2003 нче ел), “Татарстан Республикасының атказанган укытучысы” (2003), “Әйдәп баручы укытучы” (2003 нче ел) дигән исемнәргә лаек була.

Телләр төрле, теләкләр бер, җырлап аңлашыйк.
“Керәшеннәрнең милли киемнәре”.

ХІХ гасырның икенче яртысында керәшеннәрнең күпчелеге өйдә җитештерелгән тукымалардан тегелгән кием кигәннәр. Эчке киемне бөтенләе белән киндер һәм алачадан теккәннәр. Тора – бара керәшен авылына фабрикада эшләнгән тукымалар үтеп керә башлый. Ләкин алачадан тегелгән киемнәр коллективлаштыру чорына кадәр яшәп килгән. Ә ярлылар фабрика тукымаларын ешрак, алача белән катнаштвру өчен кулланганнар. Урта тормышлы, бигрәк тә байлар ял һәм бәйрәм киемнәрен тегәр өчен сатин, шивиот һәм башка тукымалар сатып алганнар. Бу киемнәр көмеш, мәрҗән, укалы тасмалардан торган бик күп төрле бизәкле булулары белән аерылып торганнар.

   Өс киемнәренең төп өлеше күлмәк һәм ыштан булган. Ирләрнең дә күлмәге фасон буенча хатын – кызларныкыннан аерылмаган. Ирләр күлмәкне ыштан эченә тыкмыйча, эчке эзәр белән бәйләп йөргәннәр.

   Ирләрнең дә, хатын – кызларның да ыштаннары, гомумән, бер төрле тегелгән. Ул дүрт өлештән торган: ике өлеше – балак, балаклар арасына бер өлештән күселек, тагын бер өлешен урталай ярып, чабулар теккәннәр. Күбесенчә ыштанны ак алачадан тегеп зәңгәргә яисә кара төскә буяп кигәннәр.

  ХІХ гасырның башында ирләр арасында ыштанның икенче төре – чалбар киң тарала. Ыштаннан аермалы буларак, чалбар, караңгы төстәге фабрика тукымасыннан шәһәрчә формада тегелгән ирләрнең дә  һәм хатын – кызларның да костюмының, аермас өлеше булып, алъяпкыч саналган. Күлмәк һәм алъяпкыч өстеннән билсез камзол кигәннәр. Чабу санына карап, камзоллар өч, биш һәм җиде биллегә бүленгәннәр. Җилән – җәйге җиңел өс киеме. Аны караңгы төстәге фабрика тукымаларыннан теккәннәр. 

  Ирләрнең җиләне өч билле булса, хатын – кызларның биш һәм җиде билле булган. Чикмән – соры, кара, көрән төстәге өй сукносыннан тегелгән, язгы – көзге сезонда киелә торган өс киеме булган. Чикмән юлгә чыкканда, тун яисә бишмәт өстеннән киелеп, билбау, эзәр белән бәйләнеп куела торган булган. 

   Керәшеннәрнең кышкы киемнәре булып, бишмәт, тун һәм толып саналган. Бишмәтне караңгы төстәге фабрика тукымаларыннан теккәннәр. Хатын – кызлар бөрмәле, чигешле, төймәле туннар, ә ирләр сары тун, постау тун киеп йөргәннәр. Ат белән олы юлга чыкканда кышын кием өстеннән тире яки чикмән толып кигәннәр... Керәшеннәрнең өске киемнәре төрле тукымалар, мехлар, челтәрләр белән эшләнүләр белән игътибарны үзләренә тартып торалар.

  Аяк киемнәреннән төп аяк киеме итеп, чабата саналган. Чабатаны өйдә сугылган сукнодан тегелгән оеклар белән кигәннәр. Шулай ук, киндер яисә йон ыштырлар, тула чөлкәләр, бәйләнгән оеклар һәм аякчуклар белән дә кигәннәр. Яхшы тормыштагы хатын – кызлар җәй көннәрендә чәрек башмак ( туфли) һәм чәнчүр ( кыска кунычлы күн итек) кигәннәр.

  Ирләр кыш көне сарык тиресеннән тегелгән бүрек, колакчын бүрек, рус малахае ( ушанка), ә җәй көне киез эшләпә, картуз киеп йөргәннәр. Кызлар исә, Идел буендагы башка халыклар үк, яланбаш йөргәннәр.Кияүгә чыкканга кадәр, кызларның чәчләрен бер толымга үреп, җилкә буена асылындырып йөргән булсалар, кияүгә чыккан көннән бирле,, ике толымга үреп, баш тирәли урап, баш киеме киеп йөргәннәр. Кызлар өчен генә характерлы баш киемнәреннән ак калфак, калфак чачак булган. Кияүдәге хатын – кызларның баш киемнәре комплекслы мәләнчек, сүрәкә, җилкәлек, яулыксыман бөркәнчектән торган: маңгай, койрык һәм канатлар. Аннан тыш, бәйләвечләре бар. Олырак хатыннар сүрәкәне ак яулык белән бәйләп йөргәннәр.

   Бәйрәмнәрдә төрле төстә атлас һәм ефәк яулыклар бәйләгәннәр: атлас яулык, кашемир яулык, француз яулык. Туйларда түгәрәк яулык һәм бөркәнчек бәйләп йөргәннәр, кыш көннәрендә яулык өстеннән байка һәм йон шәл бәйләгәннәр.

   Керәшен хатыннары мәрҗән төймәләр һәм асыл ташлар кулланып эшләнгән көмеш тәңкәләр, ювилердан ясалган бизәнү әйберләрен тагып йөргәннәр. Бизәнү әйберләре кул, баш, муен һәм күкрәк бизәкләренә бүленәләр. Кул бизәкләреннән балдак, тәңкәлә йөзек, тәңкәле беләзекләрне кулланганнар. Баш бизәкләренә түбәндәгеләр керә:  чачак, ука чачак, маңгай укасы, сампа, чәч кабы, чәч арты, алкалар һәм сыргалар. Муен бизәкләре: тамакса, яка чылбыры. Күкрәк бизәкләре: түшлек, изү һәм җилкәсә асу тастымалы (хәсилә, дәвәт, муйтомар).

Илтер үткәннәргә хәтерләрне

Әткәй - әнкәйләрнең рухы да.

Кукмараның туган төбәк музее 1995 нче елның 8 маенда админстрациянең 1995 нче елның 10 нчы январенда, №15 нче карары нигезендә, Бөек Җиңүнең 50 еллыгы уңаеннан ачыла. 220 экспонат белән башланган музей, хәзергесе көндә “Якташ фронтовиклар”, “Безнең якташлар – Советлар Союзы Геройлары”, “Синең горурлыгың, Кукмара”, “”Якташ Җәлилчеләр”, “Ядрә эретерлек йөрәкләр”, “Фронтовик гаиләләре”,”Кукмара киңәя һәм яңара” дигән бүлекләр белән баетылды. Солдат хатларыннан, Кукмара районыннан чыккан язучы һәм шагыйрьләрнең якташларыбызның сугыш юллары турында язылган китапларыннан, язучы һәм юрист М.Насыйбуллин китапларыннан, рәссам М.Усмановның картиналарыннан, композитор Ф.Әхмәтовка, диктор Ф.Галимуллинга, профессор М.Яхинга, юрист Х.Ахметшинга багышланган фотосурәтләрдән күргәзмәләр оештырылган.

Музейларга керсәң.

Музейларга керсәң, башыңны и

Әби – бабаларың рухына.

Илтер үткәннәргә хәтерләрне

Әткәй - әнкәйләрнең рухы да.

Әби – бабайлар кулланган әйберләр

Бик – бик азы гына монда булыр. 

Чын йөрәктән аңлый алсаң

Моңсуланып күңелләрең тулыр.

Җитен сүстән җепләр эрләп,

Киндер суккан безнең әбиләр.

Шул киндерләр кисеп, матур итеп

Кием теккән безнең әниләр.

Шушы станнарда төрле – төрле

Күпме тукымалар сугылган.

Күңел җылылары җепләр булыр,

Безнең йөрәкләргә сузылган.

Ишетелә кебек кызлар җыры

Өмә ясап, киндер суккандай.

Ишетелә кебек җиз кыңгырау моңы 

Туй атлары ярсып узгандай.

Үтеп булмый монда тукталмыйча,

Табып булмый кирәк сүзләрне.

Күзәтә күк безне үткәннәрдән 

Әби – бабайларның күзләре.

Шушы әйберләрдә үлгәннәрнең

Йөрәк җылылары саклана.

Үтә алмыйм мин дә тыныч кына

Күзләремнән кайнар яшь тама.

Солдат хәтерләре кайткан монда

Кайсы – кайда алар күмелгән.

Хөрмәт белән музейларның

Иң түрендә урын бирелгән.

Сугышчылар кигән ул каскалар,

Күгәргәннәр, тутык каплаган, 

Салкын тимер генә сугышчының

Газиз башын саклый алмаган.

Авырлыкка түзеп, гомерләрен өзеп

Туган җирне саклап калдылар.

Үзләре юк, үлемсез даннары

Хәтер китабында кайттылар.

Музейларга керсәм, иң беренче

Хәтер китапларын актарам.

Әтием дә шунда, миңа карый кебек, 

Сагышлардан янып тын калам.

Мин бит синең кызың, әтием, бәгърем,

Нигә миңа, нигә дәшмисең,

 Син чыкмассың мәңге минем белән

Музей түрләрендә яшисең.

Музейларга керсәң, башың иеп кер син

Үткәннәрсез булмый киләчәк. 

Әби – бабайларның үткәннәрен

Тик әйберләр сөйләп бирәчәк.

          Кәүсәрия Галиуллина.
15 февраль –сугышчы –интернационалистларны искә алу көне.

1979 елның декабрендә Советлар Союзы хөкүмәте карары нигезендә Әфганстан территориясенә чикләнгән күләмдә гаскәрләр кертелде.

Алар үлемсезлеккә атладылар.

Якташларыбыз Тәлгать, Рәис, Шамил, Наил-дүртесе дә “Кызыл Йолдыз”ордены белән (үлгәннән соң) бүләкләнә.

... Беркем белми,беркем сизми йөрәгемнең янганын .

Камышлыда Шамил Касыймовның әнисе Мөслимә апа әле дә күз алдында.
Шамилнең әнисе соңгы вакытларда бик нык аырып торган. Бердәнбер улларын һәм шул авыр хәсрәттән, дөнья мәшәкатьләреннән сәламәтлекләрен югалткан ата-анадан бер генә зарлану сүзе дә ишетелми.

-Янильдә укыды, яхшы укыды. Ул үлгәч, елап утырганчы дип, колхоз эшенә  чыктым. Ә Шамил хакына бушлай агач биреп, өй җиткердек. Колхоз да, авыл советы да бик булышты, пенсияләрне дә арттырдылар.

-Әни, дип кенә тора иде, бер каршы сүз әйтмәде. Үлгәндә дә “әти”,”әни” дип үлгән дип, көн дә улын сагынып сөйләп, ул да моннан берничә ел элек фани дөнья белән саубуллашты.

..1983 елның 18 сентябрендә бер кышлак янында каты сугыш була. Шунда эченә пуля тиеп авыр яралана Шамил. Аны 10 сәгать буе ут астыннан алып чыга алмыйлар. Үлгәндә дә ”әти”, ”әни”дип үлә уллары. Бу турыда аның солдат дусты, Баулы районыннан Юрий сөйли.

Ә улын уйлый-уйлый ана кулына каләм ала, күңелендәге сагыш-сагыну бәет булып ак кәгазьгә күчә.                                          

Якты йолдыз кебек .


Бер кыз, алты ул тәрбияләп үстергән ,сиксәне узып китән әби бүгенге көндә туган нигезен саклап,  зур өйдә ялгыз калган (Гаилә башлыгы –сугыш һәм хезмәт ветераны Хәким ага 4 ел элек вафат булган).

- Элек солдат хезмәте һәр егет өчен горурлык иде. Сәламәтлеге буенча армиягә чакырылудан кичектерелүне Рәис тә бик авыр кичерә. Абыйларның бишесе дә ил алдындагы бурычларын үтәп кайттылар әнә. Әтисе Хәким дә Бөек Ватан сугышының башыннан азагына кадәр булып, Җиңү яулап, күкрәгенә Кызыл Йолдыз ордены тагып кайткан. Рәис солдатка барасы килеп дәвалана, укып шофер таныклыгы ала.

“...Шартлаткыч төяп,Әфганстанның төзелеш карьерына баручы безнең машинага төбәп аттылар. Бөтен колоннага афәт янап, машинага ут капты. Шулвакыт Якимов, Вәккасов һәм Галкин янучы машиналардан читкә, кырыйга таба юнәлттеләр. Шунда коточкыч шартлау яңгырады. Әмма алар үлемсезлеккә атларга ”өлгерделәр”.  

Әйе ,Әфганстан җиренә аяк басуга егетләребез билгесезлеккә, аннан соң шактые үлемсезлеккә атлаганнар.

... Үлгән хәбәре килгәч, 17 көн, 17 төн көттек үле гәүдәсенең кайтканын. -Анысы барысыннан да хәтәр булды. Атсагыз да ачып карамый әлем юк,-дидем.-Янган иде,-дип искә ала ана.

Рәис турында сакланган истәлекләр әнә шул ана күңелендәгеләр һәм аның зурайтылган фоторәсеме, кат-кат укудан таушалып беткән,ерткаланган бәет язылган дәфтәр битләре.

Рәистән хат юкмы диеп,

Хатларымны көтмәгез.

Улым кайтыр инде диеп,

Бүтән өмет итмәгез.

Чишмәбаш егете.
Чишмәбаш авылы егете Тәлгать Әхмәтшин турында язганнарны бергә тупласаң, ул шактый күләмле булыр иде.

-Тәлгать пехотаның сугышчан машинасында төзүче-оператор булып хезмәт итте. Шундый хәл истә калган. Сугышчан бурычны үтәгәндә безнең взводны  дошманның утлы һөҗүме туктатты.Тәлгать дошманның ут ноктасына иң якыны иде.Һәм дөрес карарга килде.Урында, җирнең тигезлегеннән һәм ташлардан файдаланып, ул каршы якның флангасына чыга алды һәм ут ачты.Дошманнар каушап калдылар һәм шушы хәлдән файдаланып, каршы торучылар позициясен камап алдык. Бу Әхмәтшинның сугышчан биографиясеннән бер эпизод кына.

27 октябрь көнне Тәлгатьнең БМПсы миннән алданрак бара иде. Күперне үтеп чыкккач, мин каты шартлау тавышы ишеттем, Тәлгатьнең машинасы минага шартлаган иде. Аннан ун-унбиш адым кала килеп туктадык.Тәлгать кемгәдер бик каты кычкырып җиргә сикереп төште. БМП ның десантында сигез кеше .Тәлгать шуларны коткарам дип ишекләрне ача башлады. Берсен ачты, шулвакыт бик каты атыш башланды. Шуннан соң мин аны күрмәдем, чөнки дошманны юлга якын китермәскә кирәк иде. Күпме  вакыт үткәнен белмим, кинәт атыш авазлары тынып калды, мин дә атуны туктаттым. Һәм иң беренче ишеткән сүзем сержантның:”Рөстәм, Тәлгать юк инде”,-дигән сүзләре булды.Сержант Тәлгать ишекне ача башлагач, дошманнар аны күреп ата башлауларын, ялгыз агач төбенә  ятып яралыларны чыгарганчы, дошман утын үз өстенә алуын сөйләде:”Ул чын егет иде, шундый дустың булуы белән горурланырга кирәк”,-диде сержант”.

 Үлеме белән исемен данга төргән кешеләр бар.Мәрфия апа улына багышлап бәет яза.

Солдат күрсәм, Тәлгать,  диеп

Артларыннан йөримен

Ана көтә,аның чәчләрендә

Көмеш микән, әллә кар микән?

Батырларга җирдә һәйкәлләр бар,

Көткәннәргә һәйкәл бар микән?

 Ана күңелендәге сүзләр кәгазьгә генә сыеп бетмәс кебек.

                                     Купка егете.
... Беренче май  көнне аларга һөҗүм булган.Наил яраланып дошман тылында калган иптәшен алып чыгарга кергән. 20 яшьләре дә тулмаган ике япь-яшь егет, ике дус шунда кочаклашып үлгәннәр.

Купка авылы егете Наил Латыйповның үле гәүдәсе 13 майда гына туган җиренә кайта . Инде аны танырлык та булмый.

Телевизордан Фән Вәлиәхмәтов җырласа, бигрәкләр дә ямансу , читен була....Кечкенә Наил үзе җырлый-көйли ”Умырзая” көен өйрәнә.

Юк, мин яшәр идем җәй ясаучы

Зур чәчәкләр белән җыелып.

Наил Латыйпов авылның танылган гармунчысына әверелә. Солдат озатулар, мәҗлесләр аның катнашыннан башка узмый. ”Герман”, “Шахта” көйләрен гармунда үзе уйнап, үзе җырласа моңсызларның да күңелендә моң уянган. Егетнең үзенең дә солдатка китәр вакыты җитә. Кышларын басу-кырларда җилләр белән куышып чаңгыда йөрергә, кырыс булса да үз туган ягын, кешеләрен өзелеп яраткан егет Әфганстанга эләгә...       

Умырзая бик тиз башын аска ия,

Умырзая сула моңаеп..

Юк, мин яшәр идем җәй ясаучы

Зур чәчәкләр белән җыелып.
“Дәһшәтле сугыш.”

Аны тол, балаларны үксез итте.

       Тиздән, бик тиздән илебез халкы Бөек Җиңүнең 63 еллыгын бәйрәм итәчәк. Сугышта һәлак булган авылдашларым хөрмәтенә куелган һәйкәл янына авылның яше –карты җыелачак һәм бәйрәм тантанасы үткәреләчәк. Авылым халкы шушы олы бәйрәмгә хәзерләнә...

Әлеге көнне Пычак авылында яшәүче, 36 ел гомерен балаларга белем һәм тәрбия бирүгә багышлаган, бүгенге көндә лаеклы ялга чыккан ветеран укытучы Галимуллина Сәвия Абдулла кызы да көтә.

Ник? Нигә? Шушы сораулар еш кына минем күңелемә килә, миемне бораулый...

Сугыш афәте кагылган күпләгән йортлар арасында Сәвия апаларныкы да була. Әлеге сугыш Сәвия апаның әнисе Камилә апаны – тол, 4 сабыйны үксез итә. Бөек Җиңүнең 63 еллыгын бәйрәм итәргә җыенганда безнең арабызда Камилә апа / әби/ юк инде: моннан 2 ел ярым элек мәңгелек йортка (авылым зиратына) күченде. Гомере буе әнисен тәрбияләп, хөрмәтләп соңгы юлга озаткан Сәвия апа ялгыз калды...

Стенада-Камилә апаның фотосурәте, сандыкта әтисеннән килгән соңгы хат, үлем хәбәре язылган кара мөхерле кәгазь. Шушы истәлекләр Сәвия апаның хатирәләрен яңарта...

Мин үтенеп сорагач, Сәвия апа менә ниләр сөйләде:

“Әнием Галимуллина Камилә Абдулла кызы да үз гомерендә никадәр хәсрәт, күпме күз яше түгә. 1910 елның 20 декабрендә Кукмара районы Мәчкәрә авылында туган әнием 7 яшендә әти-әнисез, ятим кала. Үксез баланың тормышы һәркемгә дә мәгълүм инде. 1932 елда әтиемә-Пычак авылы егете Галимуллин Абдуллага тормышка чыга. Нибары 10 ел гомер итеп калалар алар. Тату, матур тормышны сугыш афәте җимерә.Әтием Нократ Аланы шәһәрендә заводта эшләгән җиреннән сугышка алына. Әнием 3 бала-абыем Габделфәт(1933 елда туган), апаларым Сидария(19 елда туган) һәм Кәүсәрия(1939 елгы) капка баганасына сөялеп, күз яшенә төелеп елап кала. Шунда әтием:”Камилә. өчесен ничек тә үстерерсең, өметтәгесе генә артык булыр”,-дигән  сүзләрне әйтә. Шул чагында ул карынындагы яткан туачак нәниен (ул мин булам инде) беренче тапкыр тибеп куйган тавышын ишеткән кебек  була... Озак та үтми, 1942 елның 4 мартында язылган хаты әтиемнең соңгы хаты була. ә берничә көннән соң безнең гаиләнең ишеген кайгы хәбәре кабат шакый. Хат ташучы Галимова Сания апа әтиемнең үлеме турында хәбәр китерә. Монда әтиемнең  һәлак булуы, гәүдәсенең Смоленск өлкәсе, Гжатск районы, Сорокино авылында күмелүе хәбәр ителгән була...

Тынсыз, өнсез кала әнием, алай да хушыннан язмый, чөнки аның янында 9 яшьлек улы-абыем Габделфәт тора. “Әнием, нинди хәбәр? Әтиебез исәнме? ”-дип, әниемнең итәгеннән тарта...

 Менә шушы көннән соң әниемнең тыныч йоклаган төннәре булмый инде. Бездән, балаларыннан яшереп, төннәрен мендәргә капланып, тавышсыз гына еларга күнегә ул. Әниемнең җанына бер уй тынгы бирми:ничек итеп балаларны тәрбияләп үстерергә, ничек кеше итәргә? Балаларны приютка тапшырырга кушучылар да була. Бу тәкъдим әниемнең җәрәхәтле йөрәгенә ук булып кадала. Ничек инде, ана була торып, ул безне үзенең нарасыйларын-йөрәк парәләрен ана назыннан, ана кайгыртуыннан мәхрүм итә алсын? Әнием бөтен тырышлыгын куеп, безне ач-ялангач итмәскә, ничек тә аякка бастырырга тели. Кышларын фермада карвыл өендә куна(ягарга утын юк), төннәрен чыра яндырып оекбашлар бәйли, иртән торуга колхоз эшенә йөгерә. Ничек барысына да өлгерде икән ул?”

Бу сүзләрне сөйләп бетерүгә, Сәвия апа яшен тыя алмый елый башлады. Миңа да бик кыен, уңайсыз булып китте. Минем аны ничек тә юатасым, ялгызлыкта үткзрүче көннәрен тулыландырасым килеп китте. Ләкин мин, 11 яшьлек сабый, ни дип әйтә, ничек юата алам соң-монысын белмәдем.

Әтинең соңгы хаты(ачык хат) 

Хат язмак булдым үземнең исәнлекне белдерү өчен. Язам мартның 4 дә. Исәнме авыл правление членнары һәркайсыгызга сәлам Габдулладан. Шулай ук улыгыз Габдулладан әткәй белән әнкәйгә бик күп сәлам. И шулай ук үзеңә мәгълүм булсаң Габдулладан Кәмиләгә бик күп сәлам. Янә әтиеңнән улым Габделфәт бн кызым Сидариягә, Кәүсәриягә, Сәвиягә бик күп сәлам. Янә Хәдичә бн киленгә бик күп сәлам, язылмый калган агай-энеләргә сәлам сөйләрсең. Бездән хәл белмәк теләсәгез безнең хәлләр яр ягында. Ярый сау булысыгыз. Хәер догадан ташламагыз, сугышка 60 чакрым җирдә ятабыз, город Можайск.  Город шундый янган, янып беткән. Урман кебек морҗалары гына утырып тора. Үзебез торабыз бәрәңге подвалында. Шундый хәлләргә ирештек инде, хәерле булсын. Иптәшем Тимер бар. Молотов районыннан ,1 татар бар: өчәү бергә торабыз. Ярый соң сау булыгыз, исәнлектә күрешик. 5 нче хатымны салам. Сау булыгыз. Аяк астында мәетләрдә күп монда. Хушыгыз.4/III-1942 нче ел.

 Яздым 1984 ел, 11/IV әни укып торды, мин яздым. 16/II-үлә. Сорокино авылы янында урман кырыенда(Ижатского района  Смоленской области) күмелә.

Кукмара районы турындагы  мәгълүмат

Кукмара металл савыт-сабалар заводы.

Тагын бер һөнәр осталары белән борын-борыннан дан тота Кукмара төбәге. Болары-калайчылар. Биредә җиздән самовар, комган ясаганнар Төрле поднослар, калайдан чиләк, өй кирәк-яраклары ясаучылар һәр авылда булган

Бүгенге Кукмара металл савыт-сабалар заводы-өр-яңа җиһазлар белән тәэмин ителгән эре предприятие ул. Аның үз кою цехы бар. 

Ниләр генә эшләнми биредә:барлыгы утыздан артык төрдәге көнкүреш кирәк-яраклары эшләп чыгарыла. Бездә эшләнгән 6-70 литр сыешлы казаннар, ипи пешерү һәм кекс пешерү формалары, чуеннар, табалар, су сипкеч(лейка), чиләк,  самовар торбасы, соскыч,  мич капкачы, түбә калае, каз һәм үрдәк итен пешерү өчен махсус  савытлар.

Кукмара металл савыт-сабалар заводы директоры Азат  Заһидуллин - тынгысыз, эзләнүчән җитәкче. Ул әледән-әле яңа төр продукция үзләштерелүенә ирешә. Менә шулай Кукмара төбәгендә ата-баба һөнәрләре югалмый. Һөнәри осталар чишмәсе корымый. 

Кирпеч суга , савыт-саба  ясый.

Кирәк икән ,  ясый кисмәген.

Кемдер бирер диеп көтеп ятмый,

Үзе эшләп таба икмәген.

Татарстанда чыгарыла торган промышленность  товарларының 3 проценты Кукмара районында җитештерелә.

Киез итек-киез  комбинаты.

Кукмара киез итек  фабрикасына бертуган Комаровларның сәүдә йорты буларак 1879 елда салына. Бу елларда тәүлеккә 500-600 пар итек хәзерләнә. 1917 елгы революциядән соң киез итек предприятиеләре хуҗаларыннан тартып алына.

1936 елда тәүлеккә 3000 пар итек эшләнә. Коллективта 1600 кеше эшли. Ә Бөек Ватан сугышы елларында фабрикада эшләүче яшүсмерләр һәм хатын-кызлар көче белән фронтка 2 миллион пар киез итек хәзерләп җибәрелә.


Бүген фабрикада хәзерләү,тарау,түшәү,буяу-басу, калыплау, чистарту-агарту,киез ясау һәм ярдәмче цехларда 1000 гә якын кеше эшли. Алар көче белән,  һәр көнне ике сменада 6000-7000 пар ирләр, хатын-кызлар һәм балалар киез итекләре хәзерләп, илебезнең төрле почмакларына озатыла.Шулай ук одеал, йокы капчыклары тегелә.

“Кукмара Мелита” мех фабрикасы.

Бу җитештерү кооперативының тарихы 1928 елдан, пайщиклар исәбенә”Ил” әртиле оешудан башлана. Аның бүлекчәләре күп авылларда була һәм өйдә торып эшләүчеләрне берләштерә. Әртилдә итек түшиләр, камыт һәм төзелеш киезе әзерлиләр.Сугыш елларында биредә фронт өчен киез итек басалар. Йон оек , бияләйләр җитештерелә.1960 елда Җиңел промышленность министрлыгына күчерелә һәм”Ил” фабрикасына әверелә .Мех әйберләр , бүрек,кыска пәлтә,курткаларны Казан мех комбинаты калдыкларыннан тегүгә керешә.

1930 елда Ленин орденлы Татарстан мех  производство берләшмәсе составына күчерелә. Кукмарадагы мех фабрикасы “Мелита” акционерлык җәмгыятенә карый. Фабриканы Мәгъфүрә Гайнетдинова җитәкли.

Биредә хәзер йөздән артык төрдә мех киемнәр тегелә,чималны һәм ярымфабрикатларны Төньяк Кавказ, Дагстан,Ставрополь крайларыннан  алып,әзер продукцияне миллион сумлык озата.

Цехларда заманча җиһазлар булдырыла, фабрика көче белән балалар бакчасы, 70 фатирлы торак йорт төзелә, үзләренең артезиан коесы скважиналары булдырыла, җитештерү биналарын,торак йортларны газлаштырыла, якын-тирәдәге торак йортлар комплексын җылылык,су белән тәэмин ителә.

Кукмара сөт-май комбинаты.

Кукмара сөт-май комбинаты көн саен уртача 7 тонна сөт кабул итә һәм 4 тонна сыер мае эшләп чыгара.Анда  90 кеше эшли,кадрлар-югары квалификацияле. Эшләү һәм ял итү өчен бөтен шартлар тудырылган.Уртача  хезмәт хакы-5300 сум.

 1993 елда комбинатта яңа технологияләр кертелә башлый:сөт калдыкларыннан техник казеин эшләнә,сөт продуктларын автоматлар ярдәмендә төрү җайга салына. 1999 елда каты сыр эшләп чыгарыла башлый. Ул,  берничә төрдә эшләнеп, төрле күргәзмәләрдә  медальләр яулый.2003 елда инде сыр тәүлегенә 3әр тонна җитештерүгә ирешелә. Моңа комбинат биналарына төптән үзгәртү , яңа технологияләр кертү ярдәм итә.

 1956 елда чи кирпечне мичтә киптерү өчен бишекле конвейер төзүгә керешелә.1971 елга аның озынлыгы 3,5 км.га җитә, шул ук  елларда кирпечне мичтән алып кран-балкалар белән төяү җайга салына.1977 елда сыек пыяла  чыгару,җылылык изоляцияләү плитәләре үзләштерелә.

 1985 елда завод үз көче белән, җитештерүне туктатмыйча, технологияне ел әйләнә 10 млн.кирпеч эшләүгә үзгәртәләр,кирпечне мәҗбүри киптерүгә күчә. Хезмәт 82 прцентка механикалаша. 1990-1992 елларда завод тулысынча  газлаша.
Чечня сугышында булган егетләребез.
1. Ямалиев Рафис – Пычак авылы

2. Әхмәтшин Марат – Пычак авылы

3. Мухаметов Нияз - Әсән-Елга авылы

Мухаметов Нияз Приморье өлкәсендә хезмәт итә. Шунда хезмәт иткәндә Чечняга кертелә. Алты ай Чечен сугышында була, БТРда механик - йөртүче булып хезмәт итә. Исән-сау туган якларына әйләнеп кайта, бүгенге көндә тыныч тормышта хезмәт итә, шофер булып эшли.

Әхтәмәтшин  Марат һәм Ямалиев Рафисләр дә Чечня сугышы җилләрен үз җилкәләрендә татыган солдатлар булдылар. Туган җирен , туганнарын, авылдашларын сөендереп кайттылар, тормыш корып, матур итеп яшиләр. Бу егетләрне башкача сугыш афәте көтмәсен инде.
Кайнар нокталарда хезмәт иткән укучыларыбыз.
1. Хакимуллин Илсур
        Әфганстан

2. Хөсәенов Мөнир

Хакимуллин Илсур 1980 елның 31 декабренда Әфганстанның Файзабад шәһәренә кертелә. Башта бензин ташучы булып эшли, берничә айдан соң БТРда колоннаны саклый, күп һөҗүмнәрне күрә, җиңелчә яралана. 1983 елның гыйнварында исән-сау өенә кайта. Ул Ватан сугышы ветераннарына бирелген льготалардан файдалана.

Хөсәенов Мөнир сугышның беренче көннәреннән үк Әфганстанга кертелә һам ул чордагы хөкумәт башлыгын саклау группасында хезмәт итә.        

Бөек Ватан сугышы турында мәгълүмат
БӨЕК ВАТАН СУГЫШЫ 1418 КӨН ДӘВАМ ИТӘ.

- 27 МЛН СОВЕТ КЕШЕСЕ ҺӘЛАК БУЛА 

- 1710 ШӘҺӘР ҖИМЕРЕЛӘ

- 70 МЕҢ АВЫЛ ЯНДЫРЫЛА

- ҺӘР КӨННЕ 14 МЕҢ 104 КЕШЕ, ҺӘР СӘГАТЬ САЕН 587 КЕШЕНЕҢ ГОМЕРЕ ӨЗЕЛӘ

- РАЙОННАН 11 МЕҢ 630 КЕШЕ СУГЫШКА АЛЫНА

- 6 МЕҢ 859 КЕШЕ ИСӘН — САУ ӘЙЛӘНЕП КАЙТА

- 2000 ЕЛНЫҢ 9 МАЕНДА 720 СУГЫШ ВЕТЕРАНЫ ИСӘН БУЛСА, 2005 ЕЛ ГЫЙНВАР РАЙОНДА 376 СУГЫШ ВЕТЕРАНЫ ҖИҢҮНЕҢ 60 ЕЛЛЫГЫН КРШЫЛАДЫ

- ПЫЧАК АВЫЛ СОВЕТЫ ТЕРРИТОРИЯСЕННӘН БӨЕК ВАТАН СУГЫШЫНА 302 КЕШЕ КИТКӘН 215 КЕШЕ СУГЫШТА ҮЛГӘН.

- 87 ВЕТЕРАН ИСӘН КАЙТКАН

- БҮГЕНГЕ КӨНДӘ 3  ВЕТЕРАН ИСӘН

- ӨЛГЕДӘН 11 СУГЫШ ВЕТЕРАНЫ ИСӘН

                       ИСӘННӘРНЕҢ КАДЕРЕН БЕЛ,

                       ҮЛГӘННӘРНЕҢ КАБЕРЕН БЕЛ!

РИТОРИКА

Риторика – матур сөйләү, ораторлык сәнгате турындагы фән. Моннан күп еллар элек Борынгы Грециядә Җир йөзендәге иҗ борынгы фәннәрнең берсе – риторика чәчәк ата. Бу фәнне греклар төп фән дип санаганнар. Һәркем халык җыелышларында чыгыш ясый алган. Шуңа күрә аларны үз фикерләрен әйтә, раслый, ышандыра, аңлата, дәлилли, мактый белергә өйрәткәннәр.

Сөйләм кешеләргә хас, бары тик кешеләр генә сөйләшә ала. Сөйләм ярдәмендә алар бер берләренә уй – фикерләрен аңлаталар, кайгы – шатлыкларын сөйлиләр.Сөйләгәндә тавыш бер төрле генә булмый. Сөйләмнең эчтәлегенә карап, без тавышны төрлечә үзгәртәбез. Шатланып, борчылып, кайгырып, ачуланып, яратып әйтергә мөмкин. Тавыш ярдәмендә сөйләм яки сүзнең мәгънәсен бөтенләй башка төрле итеп үзгәртергә мөмкин.

Текстлар төрле була. Вакыйгаларның эчтәлеген сөйләп чыгу – хикәяләү, вакыйга, предмет һәм күренешләрне бразлы итеп бирү. Сурәтләү, вакыйга, предмет үәм күренешләр турында уйлау, үз мөнәсәбәтеңне белдерү – фикерләү була.

Текст – латин сүзе. Ул аерым җөмләләрне мәгънәләре буенча бәйләнешле итеп бер темага берләштерә. Берәр кеше тарафыннан язылган яки сөйләнгән сүзләр, нинди дә булса әсәрдән алынган өзек тә текст була. Текстта барлык җөмләләр бер – берсенә мәгънә буенча бәйләнгән, билгеле бер тәртиптә урнашкан булырга тиеш.

ЯКТАШЛАРЫМ БЕЛӘН ГОРУРЛАНАМ

Шушы яктан, шушы туфрактан без...  

  Әсән –Елга, Пычак, Арпаяз.Шушы безнең туган җиребез. Шул җирдә туганбыз без, шунда яшибез.Бу төбәк гади төбәк түгел. Аннан бик күп шәхесләр үсеп чыкканнар. Бу төбәктә туып -үскән данлы якташларның исемнәрен мәңгеләштерү, кылган гамәлләрен  һәркемнең күңел түренә җиткерү мәктәп коллективының төп бурычы булып тора. Ә күренекле якташлар бездә җитәрлек:

1. Пугачев полковнигы –Мәсәгүть Гомәров.

2. Җырчы һәм композитор, Татарстанның  һәм Россия Федерациясенең халык артисты –Мәрьям Рахманкулова.

3. Шагыйрь, журналист, тәрҗемәче -Әхмәт Юныс.

4. Профессор, икътисади фәннәр докторы, СССР Югары уку йортлары отличнигы –Мәхмүт Яхин.

5. Профессор, икътисади фәннәр докторы, академик-Файзелхак Газизуллин.

6. Техник фәннәр докторы, СССР Дәүләт премиясе лауреаты, көрәш буенча Алтай өлкәсе чемпионы –Фоат Шакиров һ.б.

Профессор Яхин Мәхмүт Хузи улының юбилеена багышлана

Кыскача тормыш юлы

        Яхин  Мәхмүт Хаҗи улы 1914 елда Кукмара районы Пычак авылында крестьян гаиләсендә туа. Яшьли әти - әнисез кала. 1934 елда Казан финанс - икътисад техникумын, аннан соң институт тәмамлый. 1941-1945 елларда Бөек Ватан сугышында катнаша. Кызыл Йолдыз, Ватан сугышы орденнары, күп кенә медальләр кавалеры.

   М. Яхин Ленинград СССР Финанс халык комиссариаты академиясен тәмамлый. Татарстан, Молдовия, Кыргызстан финанс органнарында эшли. Фрунзе дәүләт университетының финанс һәм кредит, Рига авиация институтының статистика һәм хисап, финанс, сәүдә, кредит кафедраларын оештыра һәм җитәкли. Диссертация яклап икътисади фәннәр докторы, профессор исемнәрен ала. “СССР Югары уку йортлары отличнигы” исемен йөртә.

Пычак авылы егете үз тырышлыгы белән зур гыйлемгә һәм дәрәҗәгә лаек булды. Кайда гына яшәсә дә, нинди генә дәрәҗәгә ия булса да, ул туган ягы белән элемтәдә торды.

Туган як серләре
Авыл өйләренең төзеклеге, урамнарның чисталыгы, тәрәзә кашагаларына төшерелгән берсеннән – берсе матур бизәкләр, капкаларның заманча эшләнүе – авылларыбызда яшәүче уңган, булдыклы, оста куллы абыйларыбызның хезмәт җимешләре ул. Пычак авылында яшәүче Калимуллин Марсель абый, Зиганшин Мансур абый, Абдуллин Назим абый , Әсән Елгадан Нәфыйков Гариф абый, Хафизов Фәнил абый, Җәләлиев Ришат абыйлар әнә шундыйлардан.

Сандык... Бизәкләп эшләнелгән серле сандык... Һәр кыз, һәр килен яшәгән өй түрендә ямь биреп утыра ул. Кыз туганнан ук әз - әзләп әйбер салына бара торган, үсеп җитеп тормышка чыкканда егет өенә алып кителә торган бу матур сандыкны авылыбызның оста куллы кешеләре үзләре эшли. Шул серле сандыкларны эшләүчеләрнең берсе Хафизов Һадиулла абый иде. Әсән Елга авылында яшәгән бу оста куллы абый үзенең матур сандыклары белән күпме кызларны шатландыргандыр, күпме бала ул ясаган матур бала арбаларында тирбәлеп үскәндер дә, күпме кеше аның тәмле умарта балларыннан авыз иткәндер. Менә шундый җитмеш төрле һөнәр иясе иде ул Һадиулла абый. Бөек Ватан сугышы һәм хезмәт ветераны Һадиулла абыйның эшен оныклары дәвам итә.

Батырлар килә – бирегез мәйдан.
Озын юллар үтеп килдегез сез, 

Исәнмесез, батырлар, исәнмесез

ЙӨзегездә якты нурлар уйный

Барыгыз да әйбәт, күркәмдер сез.

     Мәйдан батырларына без

     Телибез зур уңышлар.

     Үзегез күк көчле булсын

     Сездән туган кыз – уллар.

Бәйрәмебез кунаклары: Фахретдинов Рәмис, Галимуллин Ренат, Галимухаметов Равил, Миркадамов Вазыйх, Гильмутдинов Айрат, бертуган Касимов Марсель һәм Русланнар, бертуган Фаляховлар. 

“Хәерле сәгатьтә” сүзе белән башланган эш һәрвакыт уңышка алып барган. Мәйдан батырлары да халык алдына, мәйдан уртасына кереп көрәшә башлаганда “Хәерле сәгатьтә” дип изге сүз белән көрәшне башлап җибәрә.

   Хәерле дип эш башлаган халкым,

   Зур юлларга сәфәр чыкканнар

   Кызу урак өсте башланганда

   Мәйданнарда бәйге тотканнар.

Җилферди чиккән сөлгеләр,

Бүләкләр күбебездә;

Көрәшик тә, узышыйк та- 

Сабантуй бүген бездә.

Сабантуй батырлары бәйрәм үткәрергә алындылар.

Бәйрәм программасы:

1.Милли көрәш.

2.Капчык киеп йөгерү.

3.Йомырканы кашыкка салып йөгерү.

4.Капчык белән бәрешү.

5.Чүлмәк вату.

6.Колга башына менү.

7.Концерт номерлары.

 Сөлге чиктем асыл җепләр белән

Йөрәк хисен кушып бу җырга

Бүләк итик әле без шуларны

Мәйданнарда җиңгән батырга.

(Чигелгән сөлгеләр көрәшчеләребезгә бәйрәм истәлеге итеп тапшырыла.)

Вахит Имамовның “Сәет Батыр” тарихи повестеннан авылдашыбыз Мәсәгуть Гомәров турындагы истәлекләре.
      1749 елда туган. Татарстандагы  Кукмара районының Пычак авылыннан. Казан Адмиралтействосына беркетелгән лашман, ягъни урман кисүче, агач әзерләүче. Фетнәгә 1773 елның ноябрендә кушыла. Үзенең туган төбәгендә, Казан өязенең Арча юлында отряд туплый башлый. 200 кешелек отряд белән ул әүвәл сәүдәгәр И. Осокинның Бемыш заводын, Удмуртиядәге Аргабаш, Кизнер авылларын, Кобелевларның Пыжман заводын ала, 7 тупны кулга төшерә. Соңрак Асаф Иноземцевның Таиш заводы һәм андагы 4 мәсәгутьчеләр кулына эләгә.

       Декабрь аенда Мәсәгуть кул астында тупланган фетнәчеләр саны 1700 гә җитә. Гомәров үзе плоковник дәрәҗәсен йөртә башлый (кайбер мәгълүматларга караганда, ул декабрьдә Бирдәгә бара һәм Пугачёв шәхсән үзе аңа полковник дәрәҗәсен бирә). Татарстанның- Кукмара, Мамадыш, Саба, Арча, Балтач, Питрәч; Киров өлкәсендәге – Вятские Поляны, Малмыж; Удмуртиядәге Кизнер, Бемыш районнарындагы бик күп авыл крестьяннары Мәсәгутьне үзләренең җитәкчесе дип таный. 

   Декабрь ахырында Казан админстрациясе Мәсәгуть Гомәровка каршы капитан Г.Кардашевский җитәкчелегендәге отряд юллый. Балтач районының Кариле авылы янында зур яу була. 38 фетнәче әсирлеккә төшә. Моннан тыш, Мәсәгутьнең әтисе Гомәр Әширов, хатыны Мәрфуга, аааабыйлары Мәгъсүт белән Мансур да кулга алына. Карательләр Мәсәгутьнең баш иеп килүенә өметләнә. Ләкин январь башында Мәсәгуть тагын да зуррак активлык күрсәтә. Аның отрядындагы фетнәчеләр саны 3000 нән арта. Мәсәгуть шул көч белән Казанга һөҗүм итәргә хәзерләнә. Әмма аңа Бирдәдән “падишаһ” фәрманы килеп төшә. Мәсәгуть 1500 кешелек бер отрядны – Минзәләне, 250 кешелек икенче отрядны Алабуганы штурмлау өчен озатырга мәҗбүр була. 

   4 нче январь көнне Казаннан капитан Г.Кардашевский отряды икенче мәртәбә җәза походына чыга. Мәсәгутьчеләр Камышлы, Чокырчы, Пычак авыллары янында карательләр белән берничә мәртәбә яуга керәләр, әмма җиңеләләр. Мәсәгуть әүвәл Нагайбәк крепостена, аннан Стәрлетамак пристанена чигенә. 10 нчы мартта биредә дә тар – мар ителгәннән соң, Мәсәгуть Уфа провинциясенең Уса юлына китә. Уса, Көңгер төбәгендәге авыллардан 60 кешелек отряд туплагач, ул Чесноковка лагерендагы атаман Зарубин – Чика янына юнәлә, аның 24 нче март көнне тар - мар ителүен белми. Юлда ул хыянәтче мишәр старшинасы Миндәй Тупиев кулына эләгә. Тупиев аны Уфага, подполковник И.Михельсонга илтеп тапшыра. Мәсәгуть Троицк чиркәве астындагы зинданга ябыла. Михельсон “бөек Казан юлбасары” Гомәровның әсирлеккә эләгүен 16 нчы апрель көнне башкомандующий А.Бибиковка зур горурлану белән хәбәр итә. 

  Восстание бастырылганнан соң Мәсәгуть туган ягындагы авыллардан авылларга йөртеп чыбыркы белән җәзалана. Җәлладлар аның борынын кисәләр, маңгаена һәм яңакларына кыздырылган тимер белән мөһер сугалар. Мәсәгуть Таганрог сөргененә, каторга эшләренә җибәрелә. Шәхсән Мәсәгутьнең дә, аның әтисе, хатыны, абыйларының да шуннан соңгы язмышлары билгеле түгел (“Крестьянская война...Башкирии”,док. №80; С.Алишев. ӨГАДА. 6 фонд, 467 эш, 1 кисәк).  

Мәдәният чәчәк ата.

   Яңа чорлар килә

   Яңа җырлар белән

   Каршы алыйк гасыр таңнарын

   Гореф – гадәт кайтсын.

   Мәдәният чәчәк атсын

   Матурлык бит саклый дөньяны. 

- Хәзерге вакытта районыбызда халыкка мәдәни хезмәт күрсәтеп, рухи яктан халыкны тәрбияләү өлкәсендә 84 клуб, 48 китапханә, музыка, сәнгать мәктәпләре, музей, мәчетләр һәм чиркәүләр эшләп килә. Әйе, шуңа күрә безнең Кукмара ягы рухи байлыкка, моңга, җырга, сәнгатькә бай төбәкләрнең берсе. Кукмара мәдәният хезмәткәрләренең тавышы ерактан ишетелә, аларның дистәдән артыгы Татарстан Республикасының атказанган мәдәният хезмәткәре  исемен йөртә. Кукмара халкы гына түгел, барлык Татарстан халкы райондашларыбыз иҗаты белән хозурлана һәм алар башкарган иҗади эшләр милли мәдәниятнең алтын фондында үз урыннарын лаеклы тоталар.

 - Җырга, моңга сәнгатьле кешеләргә бай булган Кукмара ягыннан сәнгать өлкәсендә зур уңышларга ирешкән якташларыбыз булуы бер дә гаҗәп түгел. Алар безнең горурлыгыбыз:

- шагыйрь Рәшит Бәшәр, Газинур Морат; язучы – драматург Халисә Нигъмәтуллина, язучы, әдәби тәнкыйтьче Фоат Галимуллин, шагыйрь Раниф Шәрипов;

 -язучылар Мәгъсүм ага Насибуллин, Мостафин Шаһинур Сафа улы;

 - журналистлар Ризванов Габделбәр Газиз улы, Афзалова Мәдинә Кашап кызы, Нәҗмиев Тәлгать Самат улы, Вахитов Райнур Мулланур улы, Медведев Алексанр Владимирович, Захаров Пётр Михайловичлар;

 -җырчылар Гафиятуллин Фәрит Хәйдәр улы, Ренат Ибраһимов, Нурахмәт Мөхәммәтҗан, Мәрьям Рахманкулова, Маргарита Володина;

-театр артистлары Шәрәфиев Габделфәрт Әхәт улы, Юкачев Николай Викторович, Раушания Юкачёва, Илдар Хәйруллин; 

 -Милли китапханә директоры урынбасары Хадиев Ирек Габделхак улы;

 - Шакирҗянов Илсур Дәүләтхан улы – Чаллы шәһәре типография директорының урынбасары;

 -Г. Камал исемендәге ТДАТ директор урынбасары Петров Раниф Андреевич.

 - композиторлар Фасыйл Әхмәтов, Рафаэль Билалаов,.

 -Социалистик Хезмәт Геройлары Шакиров Камил Фаяз улы, Зарипов Рим Ибраһим улы, Гыйльметдин Гайфетдин улы, Захаров Сергей Александрович, Мавликов Вазых Салих улы, Козлов Леонид Николевич, Җиһаншин Әхмәтша.
Татар йөрәге – синдә театр.
                ХАЛЫККА ДӘРСЕ ГЫЙБРӘТТЕР ТЕАТР,

                КҮҢЕЛДӘ ЙОКЛАГАН ДӘРТНЕ УЯТЫР.

                ТЕАТР ЯКТЫЛЫККА,НУРГА ИЛТӘ,

                 КИРЕ ЮЛГА ҖИБӘРМИ,УҢГА ИЛТӘ.

                                                  Г.ТУКАЙ

Театр-милләт язмышының һич тутыкмас көзгесе ул. Кешеләр кыргый хәлдә яшәгән чакларында ук, коры ашау-эчү кебек азыклар белән генә канәгатьләнмәгәннәр. Алар рухи яктан да азыкландырырлык эшләр, күренешләр эзләгәннәр. Бик борынгы кешеләр япа-ялгыз утырган,йөргән чакларында, бигрәк тә берничәсе бергә җыелыпашап эчкән чакларда араларыннан берәрсенең табигый рәвештә сөйләгән кызыклы сүзеннән ,күңелле кыланышларыннан көлгәннәр,кызык тапканнар. Үзенең сүзеннән, кыланышыннан башкаларның рәхәтләнеп көлгәннәрен күргәч, кызыклы сүзен тагы да кызыклырак иттереп кабатларга,кыланышын тагы да көлкелерәк иттереп арттырырга тырышкан. Менә шундый хәлләр ярдәмендә әлеге кәмитләр күбәйгәннәр, киңәйгәннәр, кызык сүзләрне, хәлләрне берничә кешеле урыннарда сөйләргә тырышканнар.

Борынгы греклар чорында тамашалар театр ревешенә кереп, яңарак калыпларга салына башлый. Театр уйнар өчен махсус биналар, сәхнә, тамашачы урыннары, билетлар һ.б барлыкка килә. Заманалар алга китеп тормыш үзгәрә барган саен театр да үзгәрә, үсә барып,яңадан-яңа театр язмалары, техникалары, постановкалары барлыкка килә .

1659 елда Россиянең Лихачев дигән посолы Италиянең Флоренция каласында куелган тамашаларны күреп кайта. Шунда күргән тамашаларны Алексей Михайловичка кайтып сөйли һәм шундый театрларны Русиядә дә булдырырга, кирәк ди. Алексей патша шундый кызыклы театрларны ясау фикеренә кушылгач, Баярин дигән берәүнең йортында беренче театр уйнала. Аннан соң Кремльдә, патша сараенда да театрлар була башлый.      Россиядә халыкка якынрак театр 1748 елны башлана. Волков, Попов дигән артистлар таныла башлый. Фонвизин, Княжнин              дигән язучылар язучылар чын рус тормышыннан алып театр өчен әсәрләр яза башлыйлар. Әмма театрны патша, түрә, боярлар үз кәефләренә хезмәт иттереп, аны үз кулларында уенчык итеп тоталар. 

      Екатерина I вакытында театр беркадәр тормышка тормышка, халыкка якынлаша башлый. 

      1905 елда ук Казан, Уфа, Оренбург калаларында укучы аңлы яшьләр үзара түгәрәкләргә оешып, әдәби кичәләр ясап, өйләрдә генә булса да театр тамашалары куялар. Тора-бара бу эшләр өйләрдән, уку йортларыннан ил арасына чыгып күренәләр.

Театр тарихында районыбыз

         -Николай Юкачев

         -Габделфәт Шәрәфиев

         -Рамил Сәләхетдинов
Николай Юкачев[image: image26.jpg]



Габделфәт Шәрәфиев[image: image27.jpg]



Рамиль Сәләхетдинов-Кукмара халык театры режиссеры, ТРның атказанган мәдәният хезмәткәре.

      “Кукмарада халык театры оешканга 38 ел булды. Быел Татарстан халык театрларының фестивалендә катнашып, 89 коллектив арасында иң яхшы ун коллектив исемлегенә кердек һәм Казан тамашачысы алдында чыгыш ясадык. 2006 елда Фәнәвил Галиевның “Корт”пьесасын сәхнәләштердек.”

  Татар мәдәниятенең зур өлешен тәшкил иткән театырыбызның 100 еллык тарихы бар. Театр беркайчанда үлмәс,яшәр,киләчәк буыннарны да үзенең бай репертуары белән шатландырыр дигән теләктә калыйк. 
Спортта көч сынала.

Кукмара районында 26 спорт төре белән шөгыльләнү исәпләнә. Төрле секцияләргә һәм түгәрәкләргә райондагы халыкның 18 %ы алынган. Бүгенге көндә ”Зилант” мәктәбенең 90 уку группасында 1584 укучы тәрбия ала. Иң популәр булган спорт төрләренә милли көрәш, хоккей, волейбол, футбол, самбо, дзюдо, чаңгы спорты, тау чаңгысы,каратэ, гер һәм башкалар керә. Кукмара районы спортсменнарының уңышлары, даннары бик еракларга, районнан читтә дә билгеле. Милли көрәш буенча көрәшчеләр РТ, РФ  кубоклары алып кайттылар. Герчеләр Минемуллин Р., Солтанов А, Рәхмәтуллин И. Татарстан Республикасының атказанган тренеры Минемуллин Фарил җитәкчелегендә дөнья чемпионнары булдылар, Сан – Диегода үткәрелгән дөнья Кубогында 3 нче урынны алдылар.Армрестлинг спорты буенча Фатыхова Рүзия 2007 нче елда Татарстан Республикасы чемпионатында 1 нче урынны алды. Хәзер ул Татарстан командасы члены. Чаңгы спорты буенча Саләхов -  И.А. Россиянең Суперкубок иясе. Ирләр һәм хатын – кызларның волейбол командалары 2007 нче елда Мамадышта “Авыл яшьләре” призына  үткәрелгән ярышта 2 нче урын, ә ветераннар командасы ТНВ призына Республика турнирында 1 нче урынны алдылар. “Зилант” спорт мәктәбенә йөрүче укучыларның да уңышлары бик зур 2007 нче елда VІ Спартакиадада катнашып Республика буенча алган урыннары:

- самбо 1 нче урын;

- гер спорты 1 нче урын;

- шахмат – 1 нче урын;

- милли көрәш – 2 нче урын;

- путалы көрәш – 2 нче урын;

- бадминтон – 3 нче урын;

- тау чаңгысы спорты – 3нче урын.

“Зилант” спорт мәктәбе тренерлары тарафыннан, укыту белән беррәттән, укучыларга сәламәт яшәү рәвеше пропагандалана.


Болын чәчәкләре хатерли, Гүзәл дигән моңлы кыз барын .

   Мәктәбебез сәнгать юнәлешендә киткән укучыларыбызны да һәрвакыт барлап яши. Шундыйларның берсе Арпаяз авылы кызы Гүзәл Кашапова. Зәңгәр күзле, сары чәчле Гүзәл татар кызына охшамаган да кебек. Әммә күңел чисталыгы, тыйнаклыгы, ана телендә матур итеп сөйләшә белүе белән ул нәкъ менә безнең милләтебез баласы да. Гүзәлнең җыр-моңнары да күңелгә ятышлы. Ул үзенең рухи байлыгын милли көйләребез аша халыкка җиткерергә омтыла. Күңеле шәһәребез ыгы - зыгысыннан арып, йөрәге туган ягы сихәтләрен сагынып тибә башласа, ул авылына кайтып, җанын ял иттерергә ашыга. Анда сахраларга чыгып, болын-тауларны урап, җырлап йөрергә ярата. Көч һәм дәрт җыеп кабат йөрәгенә якын булган Казанына кайта.

     Казан музыка училищесы шәкерте. Беренче чиркануны “Мунча ташы” эстрада-миниатюралар театтрында ала. “Салават” жыр театры белән иҗади очрашулар иҗатын чарларга ярдәм итә.

     “Татарстан яшьләре” татар эстрада җыр фестивале лауреаты. Бүген Казанда “Аксу” студиясендә эшли.

Күптән түгел “Бәхетле минутлар” аудиоальбомы дөнья курде.

    “Сөембикә, Акчарлак” кебек газета-журналлар, мәхәббәт турындагы китаплар укырга, концерт-театрларга, очрашуларга һәм кичәләргә йөрергә ярата.

     Гөлләр үстерә.

     Холкы - ачык күңелле, ярдәмчел, гади, әмма бераз кире.

УКУЧЫЛАРЫМНЫҢ ИҖАТ ҖИМЕШЛӘРЕ

Без булдырабыз...

Игенченең тырышлыгы,

Кырларыннан күренә.

   Әйе, күбебез бу җырның сүзләрен яттан белә, хәтта эчтән генә көйләп йөрүчеләр дә бар. Ә мин бу сүзләрне ишетүгә ирексездән бөтен гомерен колхоз белән бәйләгән бабаем Шәйхетдинов Зиннур Хисами улын күз алдына китерәм. Машина–трактор паркын бабайдан башка күз алдына да китереп булмый. Тәүлекләр буе - ул шунда. Һәр шофёрга, механизаторга ярдәм оештыра, ремонт мәсьәләләрен хәл итә, кырга чыга. Аны механизаторларны ашаткан җирдә дә, җир сөргән тракторчы янында да, киң кырларны иңләгән комбайнчы янында да, җир эшкәртүче, сукалаучы механизаторлар янында да күрергә була. Минем тынгысыз җанлы бабаемның һәр көне бик күп проблемаларны чишеп уза. Ул иртәнге таңнан, кичке шәфәкъ батуга кадәр эштә, хәрәкәттә. Кырларда игелгән уңышның муллыгында минем бабаемның өлеше зур. Шуңа күрә аны эшендә яраталар, хөрмәт итәләр.

   Бабаемның эшен район җитәкчеләре дә югары бәяли. Аның мактау кәгазьләрен санап бетерерлек түгел. Шуларның Татарстан Республикасы президенты указы белән “Татарстан Республикасының Атказанган авыл хуҗалыгы хезмәткәре” дигән мактаулы исеме иң истәлеклесе.

   Бабаебыз гаиләдә дә зур терәк, киңәшче. Оныклары өчен ул яраткан бабай, балалары өчен кадерле әти, ә дәү әнием өчен ышанычлы тормыш иптәше. Ул барыбызга да һәр яктан үрнәк булап тора. Бабай бик сабыр холыклы, ярдәмчел, авыр чакта кешенең хәленә керә белә. Аның турында бары тик матур сүзләр генә язып була, хәтта дәфтәр дә җитмәс иде. 

   Мин бабаем белән бик горурланам. Аның яхшылыкларына сокланып туя алмыйм. Бабаема киләчәктә балаларының, оныкларының игелеген күреп, дәү әнием белән тигезлектә, бәхеттә, шатлыкта, исәнлектә, саулыкта яшәргә насыйп булсын.

                         Яшәү шатлыгы син безнең өчен,

                         Яхшылыгың белән үрнәк син.

                         Авыр чакта сиңа таянабыз,

                         Безнең өчен һәрчак кирәк син. 

                                                             Шәйхетдинова Чулпан.

Изге гамәл – яшәү яме.
      2007 нче ел Татарстан Республикасында Хәйрия елы дип игълан ителде. Һәм инде бу ел азагына якынлаша.Ләкин әле бу, без киләсе елларда яхшы эшләрне башка эшләмәсәк тә була дигән сүз түгел. 2007 нче елда Татарстанда Хәйрия елы кысаларында бик күхп игелекле эшләр башкарылды. Һәм бу алдагы елларда да шулай булыр дип уйлыйм. Чөнки шәфкатьлелек эшләү үзең өчен икәнен бар кеше дә белә. Әгәр син изге эш эшләсәң, синең күңелеңдә тыныч, рәхәт була, синең тагын да күңелең күтәрелә, яшисең килә. “Изге гамәл – яшәү яме” – дип дөрес әйтәләр шул.Яшәүнеңбөтеняме – кешеләргә булышу, тату яшәү бит. Дөньяда бар кеше дә шәфкатьле, изге эшләр эшли ала. Яхшы эшне аны теләсә кайчан эшләп була. Татар халкында шундый мәкаль дә бар бит: “Яхшы эшнең иртәсе – киче юк.” Әйе, чыннан да, изге гамәл эшләргә теләгең булса, аны иртә белән дә, көндез дә, кичен дә эшләп була. Безнең авылыбызда да андый  кешеләр аз түгел. Барысы да кешегә булышырга, хәленнән килгәнчә ярдәм итәргә тырыша. Һәр авылда олы, ялгыз әби – бабайлар бар. Алар безнең ярдәмгә мохтаҗ. Шундый әби – бабайларга булышып, эшләрен эшләп торырга аерым кешеләр билгеләнгән. Безнең авылда бу изге эшне Шакирова Рүфия апа башкара. Ул Сәвия апага, Рәйсә апага даими барып, хәлләрен белеп, эшләрен эшләп, булышып тора. Әле Рүфия апа күрше авылларга барып та әби – бабайларга булыша. Шуның өчен без аны барыбыз да бик яратабыз һәм хөрмәт итәбез. Без үзебез дә гаиләбез белән кешеләргә булышырга тырышабыз. Җәен мин күршебез һәм туганыбыз Саҗидә апаның бакчасын карап торам, сулар сибәм. Ул үзе кайткач, без аңа сөтләр, эремчекләр кертәбез.

          Мәктәбебез белән дә даими ятим балаларга, картлар йортына булышып торырга тырышабыз. Приюттагы ятим балаларга мәктәбебездәге барлык укучылардан уку кирәк – яраклары, йон оекбашлар, йон бияләйләр, җылы киемнәр җыеп алып барабыз. Биюгә, җырга оста укучыларыбыз ел саен картлар йортына концерт куярга баралар.  Һәр классның үз ветераннары бар. Бар сыйныфлар да аларга булышырга, бәйрәмнәр булганда котлау открыткалары җибәрергә тырыша.

          Ләкин, яхшылык, изгелек эшләсәң дә, син аны бар кешегә дә сөйләп, масаеп йөрсәң, аның рәхәтлеге дә, дөньяның бер яме дә калмый. Шундый мәкаль дә бар бит: “Кешегә яхшылык эшләгәч, суга салып куй”. Чыннан да, халык дөрес әйткән. Мәрхәмәтлелек, изгелек эшләсәң, син үзеңне бәяләргә тиеш түгел, сине халык бәяләсен. Яхшылык, изгелек җирдәге иң күркәм гадәтләрнең берсе. Ләкин аны дөрес итеп эшләп, шуның белән масаймасаң гына, кешегә дә, сиңа да рәхәт була.

       Татар халкында “Шәфкатьлелек бизи кешене” дигән мәкаль бар. Чыннан да, әгәр син шәфкатьлелек эшләсәң, изге гамәл кылсаң, сине барсы да ярата, хөрмәт итә. Шулай булганда гына яшәүнең яме бар.

                                                                                                   Гарипова Ләйсәнә.     

Бәхетемне таптым туган якта.

     Минем бабаем бөтен бабайлардан да әйбәт. Ул 1930 елның салкын гыйнвар аенда, дүртенче бала булып дөньяга килгән. Арпаязда башлангыч мәктәпне укып бабаем Пычак урта мәктәбенә бишенче сыйныфка укырга төшә. Ләкин, билгеле бер сәбәпләр аркасында бабайга бишенче сыйныфны укып бетерергә насыйп булмый, аңа әнисенә йорт эшләрендә булышырга туры килә. Кышын – кышлый ат куалар, ә җәен җир сукалап, җир тырмалаган, чәчү чәчкән. Минем бабай бәләкәйдән үк инде җигелеп эшләгән, эш яраткан. Шулай итеп, бабаем кечкенәдән үк эшне үз җилкәсендә татып, барлык авырлыкларны да, кыерсытуларны  да кечкенәдән күреп үсә. Минем бабай җиргә береккән кеше  буларак, бригадир булып 35 ел эшли. Элегрәк дәвердә Татарстанның атказанган авыл хуҗалыгы хезмәткәре исемен, Мальцев премиясенең көмеш медаль лауреатын яулаган.

     Бабаем белән әбием биш бала тәрбияләп үстергәннәр. Хәзерге көндә аның тугыз оныгы, бер оныкчыгы бар.  Алар хәзерге көндә, әтием белән әнием тәрбиясендә яшиләр. Мин үземнең бабаемны бик яратам һәм аның белән горурланам. Аңа озын гомер, сәламәтлек телим. 

                                       Габдрахманов Алмаз.

Бәхетемне таптым туган җиремдә.

  Минем бабаем Гимадиев Габдрахман Гимади улы 1926 елның 13 нче июнендә Арпаяз авылында туган. Мәктәптә 7 класс укып, Арчада ФЗО да тракторчыга укыган. 16 яше тулгач 1942 елда сугышка алалар. Фронтка кергәнче Мари республикасы Суслангирда 6 ай укыган, өйрәнүләр узган. Аннары  укчыны фронтка җибәргәннәр. Минем бабам Прибалтика шәһәрләрен фашистлардан азат итүдә катнаша. Бу сугышларда бабам ике тапкыр бик нык яралана. Великие Луки шәһәрен азат иткәндә кулы каты яраланып госпитальдә ята һәм аны 1944 нче елны кайтарып җибәрәләр. Сугыш вакытындагы ачлыкны, ялангачлыкны бик ачынып сөйли бабам.

    Сугыштан кайткач бабам Кукмара МТСында чылбырлы тракторда эшли, Янил МТСында бригадир итеп билгелиләр. Үз эшен бик яратып башкара, аны хөкүмәт бик күп медальләр, грамоталар белән бүләкли. 1950 нче елда бабам әбием Нурҗиһан белән тормыш кора һәм алар алты бала тәрбияләп үстерәләр. Балалары һәрберсе үз тормышын корган, бабам белән әбием алар тәрбиясендә матур итеп, безгә яхшы киңәшләрен биреп, безне тормышка өйрәтеп яшиләр. Тыныч тормыш сезгә, кадерлеләребез!

                              Гыймадиев Самат.

Кадерле китаплар.

          Китап – нинди бөек һәм нинди матур сүз.. Дөньяда китаплар бик күп була. Әмма, күп булса да алар бик кадерле булалар. Тик кызганычка каршы бу изге китапларны кайбер кешеләр ерталар, битләренә сызалар, буйыйлар. Бу бер дә яхшы эш түгел. Безнең рәсем ясар өчен альбомнарыбыз бар. Ә китап укыр, белем алыр өчен. Минем өчен иң кадерле китап - Әлифба.Ул беренче хәреф танырга, укырга, язарга өйрәтүче. Мин әле үзем “Китап докторы да”. Һәрвакыт китапларны ремонтлап, кадерләп торам. Мәңге яшәгез, сез, китаплар.

                                                              Сабирова Гөлназ.  

Гаиләбезнең дуслыгы һәм татулыгы

Безнең гаиләбез бик ишле: барлыгы җиде кеше - әби, бабай, әти, әни, Лилия, Гүзәл сеңелләрем һәм мин. Гаиләбез бик дус һәм тату яши. Гаиләдә һәркайсыбызның үз урыны бар.

    Әби белән бабай гаиләбезнең иң мөхтәрәм кешеләре. Без аларны хөрмәт итәбез һәм яратабыз.Алар безне тәртипкә өйрәтәләр, акыллы һәм тырыш кызлар итеп тәрбияләргә тырышалар. Безгә үзләренең акыллы киңәшләрен бирәләр. Өебездә әби белән әни арасында да дуслык мөнәсәбәтләре хөкем сөрә. Әнием үзенең белмәгәннәрен әби белән киңәшләшеп эшли.Мин әнием белән әбиемнең бервакытта да сүзгә килгәннәрен ишеткәнем юк. Алар бер – берсенә юл куеп, матур гына яшиләр.Әнием аларны олылап “әти”, “әни” дип тора.

    Һәрбер башка олы эшкә тотынганда әтиебез олыларның акыллы киңәшләренә колак сала. Без үзебез бигрәк тә әбиебез дип үлеп торабыз. Кичләрен бергәләп телевизор карыйбыз, әбигә эчтәлекләрен аңлатып барабыз. Аның безне сөендереп озак яшәвен теләп калабыз.

     Туган көннәр - безнең гаиләдә иң матур бәйрәмнәрнең берсе. Безнең өебездә бер генә кешенең дә туган көннәре онытылып калмый. Ул көнне иртәдән үк өйгә бәйрәм төсе керә. Әниебез кухня тирәсендә кайнаша, тәмле тортлар пешерә, салатлар ясый. Ә әбиебез бәлеш салырга әзерләнә. Инде кичке якта барыбыз да өстәл артына утырып бәйрәм итәбез, уйныйбыз, котлыйбыз.

  Әтием дә, әнием дә үзләренең туганнары белән бик дустанә мөнәсәбәттә. Һәр ике якның да туганнарын бертигез күрәләр, һәрвакыт ярдәм итәргә әзер торалар. Аларның шатлыклары да, кайгылары да  безнең гаиләбез өчен уртак.

     Әсән Елгада яшәүче апабыз Нәсимә - ул әтиебезнең иң олы апасы. Без аны яратабыз, көтеп алабыз. Ул безнең өебезнең олы кунагы. Әзрәк төшми торса без аны юксынабыз. Аларның гаиләләре белән бик аралашабыз. Хуҗалыктагы барлык эшләрне дә, бер – беребез белән ярдәм итешеп эшлибез.

    Мин сеңелкәшләрем белән дә бик тату, дус яшим. Лилия дәресләрен хәзерләгәндә авырсынып китсә, мин аңа тизрәк ярдәмгә ашыгам. Аннары без бергәләшеп уйнарга чыгабыз, кечкенә сеңлебез Гүзәлне карыйбыз, әнигә хуҗалык эшләрендә булышабыз. Әти белән әнинең сүзеннән чыкмаска тырышабыз. Үз чиратыбызда без яхшы укуыбыз белән аларны сөендерәбез. Әтиебез безгә яхшы булсын диеп тырыша, дәрес хәзерләү өчен бик матур итеп өстәлләр әзерләп бирде. Әниебез белән әтиебез бер – берсен хөрмәтләп, ихтирам итеп яшиләр. Мин үземнең гаиләм белән горурланам. Киләчәктә дә шулай тату, дус гаилә булып яшәргә насыйп булсын иде. 

                                                                                                           Зарипова Нүрия .

Дуслык.

       Кош – канаты белән

       Кеше дуслык белән көчле.

Әйе, халык әйтсә, хак әйтә. Кеше кая гына бармасын, ниләр генә эшләмәсен аңа дуслар кирәк. Кайгы килгәндә таяныч, терәк булырлык уңышларыңны, шатлыкларыңны бүлешерлек иптәшең булу кеше өчен бик мөһим. Хәзерге авыр заманда чын дусларның булмаса яшәп булмый. Ләкин дусларны сайлый белергә кирәк. Күңел ачканда гына, үзенә кирәк булганда гына синең яныңда бөтерелүче, ә сиңа кирәк булганда юкка чыгучы иптәшләр әле чын дус түгел. Дуслар авыр чакта сынала. Авыр чакта да сине ташламаган, сиңа чын күңелдән ярдәм иткән, синең серләреңне саклый белгән генә чын дус була. Дусларга үз – үзеңә ышанган кебек ышанырга кирәк. Дуслык турында балалар, язучылар да бик күп әсәрләр язганнар. Мәсәлән, Ганс Христиан Андерсен “ Чакматаш” әкиятендә ялган дуслык турында яза. Солдат бай булганда аның дуслары бик күп була. Ә акчасы беткәч , солдат янына бер дусты да килеп карамый. Чөнки бу дусларга бары тик аның акчасы гына кирәк була. 

       Дуслар булганда гына дөньяда яшәү күңелле.

Бер малай: “ Минем бөтергечемә тимә, “- ди. Кыз: “ Ә син минем курчагыма тимә”, - ди. Һәм балалар икесе – ике якта уйный башлыйлар. Аларга бик күңелсез була һәм балалар дуслашып тагын бергә уйный башлыйлар.

     Чын дуслар гына булганда гына син көчле, сиңа яшәве җиңел. Шуңа күрә дуслыкның кадерен белергә кирәк. Көн саен дусларны алмаштырып чын дуслар табып булмый. Дуслык бергә уртаклашкан кайгы – сөенечләр, бергә эшләгән эшләр аша, вакытлар үткән саен ныгый бара яки ул авыр минутларда юкка чыга. Чын дуслык еллар аша, эшләр аша сынала.     Дусларны сайлый белергә һәм сакларга кирәк. Әйдәгез, дуслашыйк һәм дуслыкның кадерен белик.   

                                                           Гарифуллин Дамир.

Икмәкнең кадерен белегез.

 Бай кырларым сез,

 Моңлы җырларым сез.

 Якташларым, туганнарым

 Җирдә икмәк үстерә.

 Икмәк булса, җырда була – 

 Икмәк илгә көч бирә.

   Безнең искиткеч бай сүзлегебездә  һәрвакытта да янәшә торган сүз бар: 

“ Икмәк” 

   Беренче карашка төсе белән дә, исе белән дә шаккатырлык булмаган шул туфракта ахыр читкә дөньяда иң газиз, иң татлы, табигатьтә берни белән дә чагыштыргысыз хуш ис аңкып торган икмәк туа.

   Икмәк - безнең бәяләп бетергесез  зур байлыгыбыз. Икмәк – ул игенчеләрнең яңа сорт бөртекле культуралар чыгаручыларның, авыл машиналарын төзүче һәм аларны йөртүчеләрнең, икмәк пешерүчеләрнең җимеше. 

   Ирексездән, үзәкләргә үтә торган ачы җимешләрдә, күз ачкысыз бураннарда һәм зәһәр салкыннарда,  түзә алмаслык җәйге челләләрдә басу киңлекләрендә эшләүче күз алдына килеп баса. Ул һәммәсен: бөтен хезмәтен, тырышлыгын һәм осталыгын ашлык үстерүгә бирә; тормышның чын мәгънәсен шуңарда күрә. 

     Икмәкнең кадерен белегез!

                                                          Миннебаева Алия.

Туган як басулары.

Бай кырларым сез,

Моңлы җырларым сез.

Якташларым, туганнарым

Җирдә икмәк үстерә.

Икмәк булса, җыр да була – 

Икмәк илгә көч бирә.

                         ( Х.Туфан)

Элек – электән  үк искерә төшкән ипине телемләп иләк өстенә тезәләр дә кайнар бәрәңге парында яңгартып салалар иде. Ә ипине җебетеп, камыр изеп, ниләр генә пешермиләр! Һәм ул оннан изеп пешергән ашамлыктан һич тә аерылмый. Икмәкнең – кадерен белегез. Икмәк – безнең бәяләп бетергесез зур байлыгыбыз. Икмәк – ул ашлык чәчүче һәм иген үстерүчеләрнең, яңа сорт бөртекле культуралар чыгаручыларны, авыл хуҗалыгы машиналарын төзүче һәм аларны йөртүчеләрнең, икмәк пешерүчеләрнең хезмәт җимеше.

      Икмәкнең кадерен белегез! 

Ипи, тоз кибә - ката ( бигрәктә җәй көне), шуңа күрә аны бер генә көнлек алырга да капкачлы савытта сакларга кирәк. Шулай да, әгәр ипи кипкән – искергән икән, сакчыл, уңган хатын – кыз аннан әллә ничә төрле ашамлык пешерә, әзерли. Әйтик, кышын – язын андый ипине киптереп җыеп барырга, әйбәтләп сакларга да, җәен кояш кыздыра башлагач, рәхәтләнеп эчү өчен куас әзерләргә мөмкин. 

                                                                                                 Дәүлиева Гөлшат

Әнием –   бердәнберем.

       Җылы наз ул, әнием, синдә генә 

       Иркә сүзләр синең телдә генә,

       Матур хисләр, уйлар йөрәгеңдә,

      Изге синең, әнием, теләгең дә! –дип, язган шагыйрь. Әйе, дөрес, җылы наз тик әнидә генә. Ул безнең һәрберебезгә изге теләкләр тели. Күңелемнең иң саф хисләрен сиңа багышлыйм, әнкәй! 

          Мәрхәмәтле безнең әниләр

          Илгә батырлыкны, җиргә матурлыкны

          Сез бирәсез, гүзәл әниләр!

Әни!... Бу өч хәрефтән торган гади генә сүздә никадәр күп мәгънә, изгелек ята. Кем генә булса да,  кайгы – хәсрәтен дә, бәхет – шатлыгын да иң беренче әнисе белән уртаклашадыр. Һәрбер кеше өчен иң беренче әнисе иң кадерле һәм иң сөйкемле зат ул -  әни! 

    Әнием -  минем бердәнберем! Минем әнием Әсән – Елга  авылында туып  - үскән, укыган, гаилә корган. Без әтием белән әниемә ике кыз бала. Апам белән мин дә һәрвакыт әниемә ошарга тырышабыз. Ул безгә һәрьяктан үрнәк булып тора. Безне иртән иркәләп уятып мәктәпкә озатучы, кайтуга нурлы йөзе белән каршы алучы, җылы оек – бияләйләр бәйләүче, өебезнең “ кояшы” да бит ул әнием. 

  Эш сөю, сабырлык, түземлелек хас минем әниемә. Ул безне дә эш сөяргә, тырышып укырга, авырлыклар алдында каушап калмаска, ярдәмчел, саф күңелле булырга өнди. Ид гади, иң кадерле кеше ул минем әнием. Аның бернинди мактаулы исемнәре дә, югары дәрәҗәләре, олы бүләкләре дә юк. Ул фәкать зур горурлык белән Ана дигән бөек исемне йөртә. Әнием кайда гына эшләсә дә, аны хөрмәт итәләр, яраталар. Хәзерге көндә әнием халыкка социаль ярдәм күрсәтү үзәге хезмәткәре булып эшли. Аның эше катлаулы, җаваплы, игътибар сорый торган эш. Аның җаваплыгында 4 ярдәмгә мохтаҗ кеше бар. Әни аларга һәрдаим барып хәл белешеп, кирәксә ярдәм итеп, булышып тора. Алар әниемә бик рәхмәтле. 

    Әнием минем бер дә зарлануны белми. Аның бер дә чәүчәләкләнеп, бәргәләнеп йөргәне юктыр. Ә борчулы чаклары булгандыр инде. Әниемнең куллары да дөньядагы иң – иң йомшак куллар. Авырган чакларыбызда  күзен йоммыйча безне карый ул. 

     Әнием белән әтием инде 16 ел буе өйдәге өлкәннәр - әбием һәм бабам белән уртак тел табып, киңәшләшеп, тату гомер кичерәләр. Авылыбызда безнең гаилә үрнәк гаиләләрдән санала. Бу татулыкка әниемнең иң күп өлеше дип уйлыйм мин. Әнием шундый тәрбияне туган оясында алып үскән, канат ныгыткан һәм хәзер дә әти - әнисен сөендереп яши. 

   Әни, әнием! Кадерлем минем! Синдәге булган бөтен изгелек, мәрхәмәтлелек безгә, кызларыңа да күчсен иде. 

    Әни, безне табып үстергәнең өчен нинди генә рәхмәтләр әйтсәм дә аз кебек.

       Бала бит ул ана йөрәгенә

       Мең дә бер җеп белән тоташкан.

       Бер җеп очын тибрәндерсә бала,

       Мең дә бере тарта тоташтан.

            Әгәр дә йөрәккә шундый җепләр белән

            Ике йөрәк килеп тоташса!?

            Ике мең дә ике җеп йөрәкне

            Тибрәндереп торса тоташтан!?

 Күпме түземлелек кирәк? Без – ике кыз туган. Беребездә әнинең күзләре, тавышы, икенчебездә - гадәтләре, моңы. Рәхмәт әйтеп кенә түләп бетерә алмаслык ике гомер. Һәм шул гомерләр башында безнең кадерле газиз әниләребез...

   Әниемнең тагын әле бик күп яхшы сыйфатлары бар, саный китсәң аңа дәфтәр битләре генә аз булыр. Мин әниемнең битенә кызыллылык китермәс өчен тырышып укырга, ярдәмчел, саф күңелле булырга тырышам. 

          Менә шулай, үпкәләмә, әнием

          Матур сүзләр әгәр белмәсәм,

          Ачуланмассың бит, гади итеп

          Әнием, - дип назлап эшдәшсәм.

  Кадерле әнием! Мин сиңа бары тик изгелек, сәламәтлек, бәхет – шатлык, әтием белән тигез озак гомер итеп, алга таба да безгә үрнәк булып, безне сөендереп яшәвегезне телим.          

                    Әнилеләр бәхетле.

                          Кайчагында сорау туа-

                          Җирдә кем иң бәхетле?

                          Шикләнмичә әйтә алам-

                          Әнилеләр бәхетле!

                                                           Миннебаева Алия.
                                                  

Әнием минем – иң кадерлем.

  Әни... Бу өч хәрефтән генә торган күпме наз, җылылык һәм күңел тойгысы. 

   Әни...

 Һәрбер кеше өчен иң кадерле, иң сөйкемле зат ул!

   Әни...

  Күпме йокысыз төннәр, күпме борчу һәм сагыш бу сүздә. Газап һәм тирән борчулардан котыласың килсә, аның күзләренә генә кара. Шунда ук кайгы – сагышларың эреп югала. Ул күзләр шундый мөлаем һәм ягымлы. Ә әйтерсең, бөтен дөньяның акылын һәм сабырлыгын җыйган диңгез!

  Ә әнкәйнең куллары иң – иң йомшак, иң – иң җылы, иң – иң кадерле куллардыр, мөгаен. Шул ягымлы куллар сиңа кагылуга, бөтен кайгыларың югала. Ә  “Балам”, - дип аркаңнан сыйпаса, сиңа гүя очар канатлар үсә! Ә сүзләре... Сүзләре шундый татлы, туң йөрәкләрне эретерлек җылы. 

  Ә авырсаң... Авырсаң, төннәр буе күз йоммыйча, яныңнан да китми инде ул!

    Үсә барган саен без әниләребезнең никадәр кирәклеген, алардан башка дөньяның  яме булмаганлыгын күбрәк аңлый барабыз. Алар безнең җан юлдашыбыз, җил – давыллардан саклаучы калканыбыз, киңәшчебез, терәгебез. 

    Ләкин әниләрен җәберләүче балалар да бар бит. Андыйларны “кеше” дип атыйсы килми. Шәфкатьсезлеге, мәрхәмәтсезлеге, ана түккән яшь күзләре шул балага мең өлеш белән кире әйләнеп кайтачак. “Җәннәт анаңның аяк астында”, - дигән Мөхәммәт пәйгамбәребез. Никадәр яхшылык эшләсәк тә, без әниләребезгә бурычны түләп бетерә алмаячакбыз. Бу турыда беркайчан да онытмасак иде. 

  Кем генә үзенең әнисен яратмый икән? Мин дә әниемне бик яратам. Әни ул безне тудырган, күкрәгендәге җылы сөтен имезеп үстергән. Безнең әни саф күңелле. Кайчагында ул әрли дә, иркәли дә. Ә мин аңа үпкәләмим, чөнки әни безне әрләргә дә, иркәләргә дә тиеш. Әни миңа өй эше эшләргә булыша. Аның җитешмәгән ягы юк, чөнки әнием минем бик оста итеп башмаклар, носкилар бәйли. Мин әниемне һәр көнне шатландырырга тырышам, “ 5” леләр алып кайтам, өй эшләрендә булышам. 

  Әлегә ул өйдә, Гүзәлне тәрбияли, ә аңарчы “ Әсәнбаш” колхозында баш хисапчы булып эшләде. Әнием  минем иң якын киңәшчем, ярдәмчем, сердәшчем. Ул миңа күптөрле киңәшләрен бирә: ” Эш сөючән, тыңлаучан бул, кызым, иптәшләреңә ярдәм ит” , - ди. Әни һәм туган – үскән җир – сине карап үстерүче, сине кеше итүче, сине сагынучы һәм сагындыручы... Әни өйдә булмаса, өйнең яме, ашның тәме калмый.

   Без -  балалар әниләребезнең кадерләрен белеп, аларны хөрмәтләп, кадерләп яшәргә тиеш.

    Җир йөзенә якты кояш, күбәләккә хуш исле күбәләкләр кирәк булган кебек, син дә миңа бик кирәк, әнием.

   Әни, әнием! Кадерлем минем! Син дә булган игелек, мәрхәмәт Һәм сабырлык миңа да күчсен иде. Нинди генә рәхмәтләр әйтсәм дә, җитмәс төсле.  

                                                                                      Зарипова Нүрия.     

Бәет (Әсән – Елга егете Вәлиев Илшатка багышлана).
И илаһым, дип башладым

Бу бәетнең башларын.

Фаҗигага очырап

Гүргә керде башларым.

Өй артында карлыган,

Мине Ходай каргаган.

Егерме алты яшемдә

Кемнәр үлем уйлаган?

Машиналарга утырдым

Белмәдем нишләсемне

Бала чактан сизмәдем

Яшьләй үк үләсемне. 

Мин тоткан юан бауларның

Очы – очка бәйләнде.

Суларга очып төшкәндә

Башкайларым әйләнде.

Судан чыккач күрмәгәнмен

Машина килгәнлеген

Каршына килеп кергәнмен

Белмичә үләремне.

Кайда барсам, сезне шунда

Җан дусларым күргәнмен.

Машиналарга утырып 

Бәхилләшми үлгәнмен.

Мин туйганчы ашап – эчтем 

Тәмле булган чәегез.

Үле килеш мине күргәч 

Ак тукыма җәйдегез.

Әти - әни куандыгыз

Улыбыз өйләнде, дип,

Башларыгызга да килмәде,

Зур кайгы көтәдәр, дип.

Рәвия, җаным, бәгырькәем,

Үзең генә калдың бит, 

Синең газиз башларыңны

Зур кайгыга салдым бит.

Алиягә дә әйтмәгез:

“Әтиең юк инде ...” – дип

Шул кызымны бигрәк тә

Өзелеп сөя идем бит.

Әни җаным, аш бүлгәндә

Миңа өлеш салыгыз,

Апаларым кайткан чакта

Дога кылып алыгыз.

Язлар җиткәч, каберемә

Чәчәкләр утыртыгыз.

Үзәк өзгеч үлем килде, 

Бәхилләшик, хушыгыз!

           Гыйльметдинова Ләлә.

Без булдырабыз.

Илбашыбыз җөмлә әйтте:

- Без булдырабыз,- диде

Гади җөмлә, җыйнак җөмлә

Ә күпме мәгънә иде?

Һәркемдә ышаныч артты,

Һәркем кертте зур өлеш.

Матур эшләр мәйданында

Җәелде зур төзелеш.

Бу мәйданда ипотека

Йортлары үсеп чыкты.

Бу мәйданда сәламәтлек

Проекты яклау тапты.

Мәгариф өлкәсендә дә

Мөмкинлекләр ачылды.

Миллионер мәктәп булдык

Шул проект аркылы.

Мәктәбебез бик үзгәрде:

Матурланды, яхшырды,

Укырга, белем алырга

Мөмкинлекләр табылды.

Киләбез бүген сөенеп

Якты, җылы мәктәпкә.

Девизыбыз: “ Һәр көн саен

Яхшы эшләр эшләргә!”

Шәфкатьлелек, игелеклелек –

Безнең барыр юлыбыз.

Җавабыбыз илбашына:

“ Булдырабыз без!” – дибез.

· Мактанмыйбыз – тырышабыз,

Укыйбыз һәм эшлибез.

Ил күрсәткән ышанычка,

Лаек булыйк без, - дибез. 

                                         Фаезова Айгөл

.

Игенче .
Буразнада үз бәхетен тапкан

Кыр батыры – ул бит игенче.

Корыч атын иярләгән килеш

Алга таба әйдәп баручы


Иген кырларына тире тамган.

Игенченең хәләл үз көче.

Һәр бөртеген чәчми – түкми,

Амбарларга җыеп бирүче.

Рәхмәт сезгә, рәхмәт, игенчеләр,

Сез булганда илебез мул булыр.

Йортыбызда тәмле кара икмәк,

Җылы икмәк исе бөркелер.





Мухаметзянова Ә. А.

Әнием.

Әнием минем матур

Күзләре яшел, көләч.

Шундый якты була,

Ул эштән кайтып кергәч.

Мин булышам әнигә,

Әни миңа булыша.

Битләре аның кызыл,

Ә куллары йоп – йомшак.

Кирәк түгел курчак та,

Кирәк түгел кәнфит тә

Чөнки мин әнине

Алдым бит кочып та.




Бахметова Зөһрә.

Китап.

Бар минем бер дустым – 

Исеме аның китап.

Карыйм аның рәсемнәрен

Һәрвакыт исем китеп.

Аны китап дип кенә

Әйтеп тә булмый әле.

Ул өйрәтте – бар хәрефне

Ансыз яшәп булмый әле.

Аның телләре – 

Бер генә түгел

Өйрәтә ул барысын безгә - 

Язарга, укырга, сөйләргә.

Ни генә димә - барысын белә!

Гарипова Л.

Мин нәселем белән горурланам.

     Мин сезгә үземнең нәселем турында сөйләргә телим.Минем әтием Таһир, аның әтисе – минем бабаем Гаптелхәбир, аның әтисе Гаптелбарый, аның әтисе Мөхәммәтвәли, аннан Исмагыйль бабай, Ибраһим һәм Кәрим бабайлар булган. Шушы бабайларның нәсел җепләре барлык Чишмәбаш авылы халкына барып тоташа диярлек.

     Быелның март ахырында шушы бабамнарның, әтиемнең туган авылында хәзерге вакытта барысы да исән булган Гаптелбарый бабай белән Бибинур әбинең балалары белән очрашу булып үтте. Бу күңелле кичәдә мин дә катнаштым. 

     Гаптелбарый бабай бик дини һәм һөнәрле кеше булган.Үзе сугыштан яраланып кайтса да, итек баскан, аннан соң умартачылык белән шөгыльләнгән. Бу һөнәрләрен ул үзенең балаларына, оныкларына да өйрәтеп калдырган. Гаптелбарый бабай Бибинур әби белән бергә 5малай һәм 3 кыз тәрбияләп үстергәннәр, аларның барысына да югары белем биргәннәр. Хәзер бу кешеләр үзләре дә бик олы инде.

      Олы малайлары Гаптелхәбир - минем бабаем. Ул гомере буе мал врачы булып эшләде. Аның өч дипломы бар-училище,техникум,институтта укыган. Барлык авылдашларының рәхмәтен ишетеп яшәгән олы йөрәкле кеше ул.Гаптелхәбир бабай. Сәвия әби белән өч малай һәм бер кыз үстергәннәр. Алар барысы да югары белем алганнар. Олы малайлары минем әтием Таһир - агроном, Дамир абый -агроном, Илһам абый - зоотехник-умартачы, Сүрия апа экономист булып эшли.

      Гаптелбарый бабайның икенче баласы Нурания апа Чишмәбашта яши. Ике кыз үстергән. Алар икесе дә үз семьялары белән читтә яшиләр.

     Гаптелбарый бабамның өченче баласы Гаптелхай абый Арчада яши. Ул үз вакытында  Арча педагогия училищесында укыткан,  сәүдә техникумында эшләп лаеклы ялга чыккан. Ике ул һәм бер кыз үстергәннәр. Бер малае судья һәм кызы врач булып эшли.

    Дүртенче бала булып Габдулла абый туган. Ул Казанда яши. Әлфинур апа белән ике ул үстерәләр. Алар икесе дә табиблар, балалары югары урыннарда эшлиләр.

      Барый бабайның бишенче баласы Гадения апа Уфада яши. Ильяс җизни белән икесе дә табиблар.Берсе теш табибы, икенчесе медицина академиясендә декан булып эшли. 1 малай һәм 1 кыз үстерәләр.Кызлары табибә.

     Алтынчы бала булып Гаптелфәрт абый туган.Ул хәзерге вакытта Казанда Кремльдә авыл хуҗалыгы бүлегендә эшли. Күп еллар Чистайда җәнлек совхозында эшләгән. Әлфия апа белән 3 кыз үстерәләр.Кызлары врач, экономист һәм юрист булырга укыганнар.

     Гаптелбарый бабайның җиденче баласы Гөлдания апа. Ул Казанда эшмәкәрлек белән шөгыльләнә. Күп еллар укытучы булып эшләгән.1 кыз һәм 1 ул үстерәләр.Балалары булачак юристлар.

     Ә сигезенче иң төпчеге Гарафетдин абый туган. Мин үзем аның турында күбрәк тукталасым килә. Гарафетдин абый хәзерге вакытта Казанда яши.  Диләрә апа белән 1 кыз һәм 1 ул үстерәләр. Гарафетдин абый яшьтән үк бик хыялый булган.Ул мәктәпне бетергәч бер ел клуб мөдире булып эшли. Аннан соң очучылар әзерли торган училищега Оренбург ягына китә.Укып бетергәч АН-2(кукурузник) самолетында оча башлый. Шул вакытта инде ул үзенең самолеты белән Чишмәбашка кайткалап йөргән, берничә тапкыр басуга төшеп, бабайларның хәлләрен белеп киткән. Күктә самолет тавышы ишетелсә бөтен авыл халкы аны карарга чыккан.  Ул авылга төшә алмаганда посылка булса да ташлап калдыра торган булган. Гарәфетдин абый азрак 

эшләгәч Ленинградка академиягә укырга кергән. Укып бетергәч, ул зуррак самолетларда оча башлаган. Летчикларның аралашу теле булган инглиз телен өйрәнгән. Шуннан соң 1 елга көньяк Американың Перу шәһәренә эшкә җибәрелгән. Гарафетдин абый анда Бразилиягә һәм Американың башка шәһәрләренә очкан. Анда эшләп кайтканнан соң тагын да зуррак самолетка ТУ-124, ТУ-134 самолетларына утырган. Хәзерге вакытта Казаннан,Мәскәүдән чит илләргә оча, ул Төркиягә, Гарәп Әмирлегенә, Афганистан һәм башка илләрдә булганнарын истәлек итеп сөйләде. Күктә ак эз калдырып очкан самолет күрсәгез,аның эзе миннән сезгә сәламем булыр,-диде.

    Менә минем шундый туганнарым бар.Мин алар белән бик горурланам.Аларга охшарга тырышам.

                                                      Бариев Фәнис.

 Бибилиография 

Госманов М. Тәрбия максаты – кешелеклелек. - Мәгариф, 1990 - №2.

Хуҗиахмәтов Ә.Н. Педагогика. - Казан: Мәгариф, 2004.

Әдәплелек дәресләре.Көч һәм рух тамырлары. - Казан: Мәгариф, 2000

Казыйханов В.С. Әдәплелек дәресләре. - Яр Чаллы, “Иҗат” нәшрияты, 1998.

Забалуев А.А. Настольная книга учителя.  - Казань, 1999.

Хәсәнов Г. Җир ул уртак йортыбыз.  - Казан, Татарстан китап нәшрияты, 1981.

Хуҗиахмәтов Ә.Н. Тәрбия теориясе һәм методикасы.  - Казан, “Мәгариф” нәшрияты, 2006.

Исмәгыйлова С.Г., Исмәгыйлова Ф.М., Тәрбия хәзинәләре. - Казан: Татарстан китап нәшрияты, 1992.

Низамов Ф. Педагогик уйланулар. - Казан: Татарстан нәшрияты, 1994.

Имамов В. Сәет батыр. -  Яр Чаллы “КаМАЗ” газета :Китап нәшрияты, 1994.

Галимуллин Ф.Г. Эстетика һәм социологизм. -  Казан: “Мәгариф” нәшрияты, 1998.

Газизуллин Ф.Г. Дорогой к правде.  – Казань: Татарское книжное издательство, 1979.

Насыйбуллин М. Гомерлек үкенеч.  – Казан: Татарстан китап нәшрияты, 1988.

Илдарханов И. Без көрәшле халык. -  Казан: “Гасыр” нәшрияты, 2003.

Җәләлиев Ш.Ш. Милли тәрбия нигезләре. –Казан: “Мәгариф” нәшрияты, 2003.

Харисов Ф.Ф.. Милли мәдәниятнең белем бирү белән интеграцияләнүе. -  Казан:  “Мәгариф” нәшрияты, 1999.

Низамов Р.А., Нигъматов Җ. Г. Татар халык педагогикасы. – Казан: “Мәгариф”, нәшрияты, 2002.

Павлов Б.Ф., Хузиахметов А.Н. Воспитание патриота. -  Казань: 2004.

Хуҗиәхмәтов Ә.Н. Тәрбия – мәңгелек фәлсәфә. – Казан: “Мәгариф” нәшрияты,2001.

Вакытлы матбугат материаллары (район газетасында бастырылган мәкаләләр).   
ЭЧТӘЛЕК       .
          1. Автордан-------------------------------------------------------------------------------
 2. Аңлатма язуы-------------------------------------------------------------------------
 3. Программа-----------------------------------------------------------------------------
 4. Тематик план--------------------------------------------------------------------------
   Дәрес эшкәртмәләре

 5. Физик кичә: “Кешеләр, саклагыз җиремне!”-----------------------------------
6. 23 февраль- Ватанны саклаучылар көне.----------------------------------------
7.” Уйларымның иң татлысы
    Туган җирем хакында”---------------------------------------------------------------
8. “Гаделлек сагында торучы”.--------------------------------------------------------
9. “Бәхетемне таптым туган җиремдә”------------------------------------------------
10. “Белемле булыйм дисәң...”----------------------------------------------------------
11. “Дуслар булганда, яшәү күңелле”-------------------------------------------------
12. “Кешене туендыручы һөнәр”-------------------------------------------------------
13. “Ил куәте- икмәктә”------------------------------------------------------------------
14. “Халкым иҗаты буйлап”------------------------------------------------------------
15. “Мәктәп музее”------------------------------------------------------------------------
16. “Без- 41 нче ел балалары”-----------------------------------------------------------
17. “Рәхмәт сезгә, исән калганнар,

       Хәтердә сез, һәлак булганнар”----------------------------------------------------
18. “Шушы яктан, шушы туфрактан без...”------------------------------------------
19. “Матур итеп яшик әле”--------------------------------------------------------------
20. “Без булдырабыз!”-------------------------------------------------------------------
21. “Минем кадерлеләрем”--------------------------------------------------------------
Педагогка ярдәмгә өстәмә материаллар

22. Өлге авылы тарихы-------------------------------------------------------------------
23. Пычак авылы тарихы-----------------------------------------------------------------
24. Әсән- Елга авылы тарихы------------------------------------------------------------
25. Пычак мәктәбе тарихы---------------------------------------------------------------
26. Телләр төрле, теләкләр бер,

      Җырлап аңлашыйк-------------------------------------------------------------------
27. Илтер үткәннәргә хәтерләрне-----------------------------------------------------
28. 25 февраль- сугышчы- интернационалистларны искә алу   көне----------
29. Дәһшәтле сугыш---------------------------------------------------------------------
30. Кукмара районы турында мәгълүмат--------------------------------------------
31. Чечня сугышында булган егетләребез-------------------------------------------
32. Бөек Ватан сугышы турында мәгълүмат----------------------------------------
33. Риторика-------------------------------------------------------------------------------
Якташларым белән горурланам.

34. “Шушы яктан, шушы туфрактан без...”-----------------------------------------
35.      Профессор Яхин Мәхмүт-------------------------------------------------------
36. Туган як серләре----------------------------------------------------------------------
37. Батырлар килә, бирегез мәйдан!---------------------------------------------------
38. Мәсәгуть Гомәров турында истәлекләр-----------------------------------------
39. Мәдәният чәчәк ата------------------------------------------------------------------
40. Татар йөрәге синдә, театр----------------------------------------------------------
41. Спортта көч сынала------------------------------------------------------------------
42. Болын чәчәкләре хәтерли

      Гүзәл дигән моңлы кыз барын-----------------------------------------------------
Укучыларымның иҗат җимешләре.

42. Без булдырабыз-----------------------------------------------------------------------
43. Изге гамәл- яшәү яме----------------------------------------------------------------
44. Бәхетемне таптым туган якта------------------------------------------------------
45. Кадерле китаплар--------------------------------------------------------------------
46. Гаиләбезнең дуслыгы һәм татулыгы---------------------------------------------
47. Дуслык---------------------------------------------------------------------------------
48. Икмәкнең кадерен белегез---------------------------------------------------------
49. Туган як басулары-------------------------------------------------------------------
50. Әнием- бердәнберем----------------------------------------------------------------
51. Әнием минем- иң кадерлем--------------------------------------------------------
52. Бәет--------------------------------------------------------------------------------------
53. Без булдырабыз-----------------------------------------------------------------------
54. Игенче----------------------------------------------------------------------------------
55.Әнием------------------------------------------------------------------------------------
56. Китап------------------------------------------------------------------------------------ 
57. Мин нәселем белән горурланам---------------------------------------------------
ТУГАН НИГЕЗДӘН – ГОМУМКЕШЕЛЕК КЫЙММӘТЛӘРЕНӘ

5 – 9 нчы сыйныф җитәкчеләренә ярдәмгә

Беренче китап

Төзүчесе
ЭКСКУРСИЯНЕҢ МАКСАТЫ:


Укучыларны туган төбәгебезнең тарихы белән таныштыру.


Туган ягыбыздан чыккан күренекле якташлар турында мәгълүмат бирү.


Укучыларда үткәнебезгә кызыксыну уяту.


Милли рухи тәрбия бирү





ДӘВАМЛЫЛЫГЫ: 45 МИН





ЭКСКУРСИЯНЕҢ МАРШРУТЫ:





БЕРЕНЧЕ БҮЛЕК:


 БЕЗ ТАРИХТА ЭЗЛЕБЕЗ





ИКЕНЧЕ БҮЛЕК: 


ХАЛКЫҢ – ТАЛАНТ, СУЫҢ – ШИФА, ҮЗЕҢ – ҖӘННӘТ, ТУГАН ЯК!





ӨЧЕНЧЕ БҮЛЕК: 


ОНЫТЫЛМАС МАТУР ИСТӘЛЕКЛӘР, БИЗӘП КАЛДЫ МӘКТӘП ЕЛЛАРЫН





ДҮРТЕНЧЕ БҮЛЕК:


ТАРИХИ ИСТӘЛЕКЛӘР








PAGE  
1

_1207471063.ppt













_1207471079.ppt






-
b

4







_1263325620.ppt













_1207471026.ppt













